
PREDGOVOR

Dobro došli.

Zajednički ćemo uploviti u čarobni svijet bosanskih piramida i 
podzemnih tunela. Tamo nas čekaju najveće i najstarije piramide na 
svijetu i najveća mreža prahistorijskih tunela.

Hronološki ću vas voditi iz jednog otkrića u drugo i bit će vam vrlo 
brzo jasno odakle crpimo entuzijazam i tvrdoglavu upornost da svijetu 
predstavimo drugačiju, uzbudljiviju sliku prošlosti.

Zaboravili smo na bajkice da su piramide grobnice i uz pomoć naučnih 
instrumenata dokazali da su pojačivaći prirodnih izvora energija, 
energetski amplifikatori. Doći će vrijeme kada će obrazovni sistem učiti 
djecu da je najmoćniji geometrijski oblik, kada je riječ o energijama, 
upravo četverostrana piramida s pravilnom orijentacijom prema 
stranama svijeta.

Takva, pojačana energija, zemaljskih frekvencija, može se koristiti za 
komunikaciju, zaštitu zdravlja, unaprijeđenje molekularne strukture 
vode, hrane, aure, čakri, imuniteta, duhovnih sposobnosti, atmosfere. 

Piramidalni kompleksi su služili zajednicama živih i predviđeni da traju 
milenijumima.

Bez sjajnog tima koji se pridružio Fondaciji ‚Arheološki park: Bosanska 
piramida Sunca‘ u ulozi kopača, arheologa, geologa i inžinjera, 
vodiča ili članova Upravnog odbora, bez divnih volontera sa svih šest 
kontinenata, bez hrabrih istraživača, onih nezavisnih i onih iz sistema, 
bez posjetilaca i njihove podrške, ovo otkriće ne bi bilo moguće. 

Od mene imaju zagrljaj i poštovanje. 

OTKRIVENA TAJNA BOSANSKIH PIRAMIDA

1. OSAM ELEMENATA ZA PROMJENU HISTORIJE

Vrlo često me pitaju kako to da ljudi koji žive u Visokom nisu primjetili 
tako pravilnu geometriju uzvišenja, osobito Bosanske piramide Sunca. 
Odgovor je, jesu, primjetili su. Ali, niko od njih se nije usudio da ustvrdi 
da je ovdje riječ o vještačkoj strukturi koja je prekrivena nanosima 
zemlje i vegetacije. Razloga za to ima više: prvo, niko se na ovim 
prostorima nije bavio piramidama niti ima iskustva u toj oblasti; drugo, 
riječ je o neuobičajeno velikim strukturama, i treće, zbog iznimne 
starosti piramide miješaju se geološki i arheološki slojevi.

Postavljanje hipoteze u 2005. i geoarheološka istraživanja koja su 
slijedila potvrdila su globalni značaj otkrića. Projektom istraživanja u 
koji se ukljućio veći broj stručnjaka i istraživača dokazujemo nekoliko 
ključnih stvari kojima se mijenja slika prošlosti čovječanstva: (1) 
otkrivene su prve evropske piramide; (2) ove su piramide najveće na 
svijetu (Bosanska piramida Sunca je s visinom od 220 metara viša od 
Keopsove koja je visoka 147m); (3) riječ je o potencijalno najstarijim 
piramidama na svijetu; (4) dokazujemo postojanje najstarijeg i 
najkvalitetnijeg betona na svijetu; (5) pronalazimo najveću mrežu 
podzemnih tunela i prostorija ispod jednog piramidalnog kompleksa u 
svijetu; (6) dokazujemo postojanje najvećih keramičkih skulptura; (7) 
otkrivamo znakove izuzetno stare pismenosti, (8) bilježimo, mjernim 
instrumentima, prisustvo fokusiranog energetskog zračenja poznatog 
pod imenom Teslini skalarni valovi (talasi) ili skalarna polja. 

Svijet će tek u narednim decenijama shvatiti značaj ovog otkrića u BiH.

Kako je na to reagovala bh. i svjetska naučna javnost? Nekoliko lokalnih 
arheologa, istoričara i geologa su odmah odbacili hipotezu tvrdeći da je 
nemoguće da se u BiH pronađu piramide i da su one građene samo 
u Egiptu i Meksiku. Naravno, nauka traži ispitivanje, dokazivanje, 

eksperimentiranje. I to je upravo bio naš pristup, od samog početka 
projekta. Naši oponenti su, za to vrijeme, grčevito pisali peticije tražeći 
da se istraživanje zaustavi. Kada se spoje needuciranost, nekultura i 
ljubomora dobije se eksplozivna smjesa. A to je ono što imamo u dijelu 
naučne javnosti u BiH. Naravno, bilo je i naučnika koji su pristupili 
projektu dobronamjerno i volonterski, pokazujući naučni dignitet i 
građansku hrabrost.

Na širem planu, elitni krugovi iz Njemačke, Velike Britanije i SAD-a 
su osjetili da ovim istraživanjem dolazimo do naučnih argumenata koji 
dokazuju kontinuitet civilizacija na tlu BiH, a to se odvija izvan njihove 
kontrole. Antropološka genetika je dokazala da su napredne ljudske 
zajednice prisutne na ovom teritoriju otprije 35.000 godina što nas čini 
drugom, najstarijom kulturnom oazom u Evropi. Otkriće keramičkih 
megalita pripada tom periodu. Otkriće piramida pripada preglacijalnom 
periodu od prije 12.000 godina i to nas direktno vodi ka vezi s 
prethodnim ciklusom razvoja ljudske civilizacije. Ovo je prekretnica u 
viđenju svjetske historije. Na primjeru bosanskih piramida dokazujemo 
da su razvijene civilizacije postojale znatno prije onoga što nam se 
servira. A istraživanjem ne rukovode institucije iz Londona, Berlina ili 
New Yorka, već nezavisna Fondacija na čijem su čelu volonteri, oni 
koji vole istraživanje i vole BiH. To je, za mnoge, bilo isuviše i činili su 
sve da nas zaustave.

Egipat, Meksiko, Peru i Kina su kolijevke ljudske civilizacije. Sada 
ovom spisku moramo dodati i BiH i Španiju (Baske). Od male, nemirne, 
ratom opustošene zemlje, dobijamo teritorij koji je supersila na svjetskoj 
arheološkoj mapi. Kada država finansijski stane iza ovog projekta, kada 
se otkopaju Bosanske piramide Sunca i Mjeseca, tumulus u Vratnici i 
podgradi mreža podzemnih tunela, imat ćemo milione turista godišnje. 
Oni će BiH donijeti milijarde dolara koji će pokrenuti turizam, trgovinu, 
razvoj infrastrukture, hotelijerstvo, proizvodnju hrane, namještaja... 
Ekonomija će se oslanjati na ovaj projekt. A iz izmjenjenih školskih 
udžbenika nove generacije će učiti o istinskoj prošlosti na koju možemo 
biti ponosni. Nisu civilizacije dolazile na Balkan koji su naselili 
„primitivni slovenski barbari”, kako nas to stalno uče za Zapada, već 
su se autohtone civilizacije širile s Balkana prema Evropi. Dvije trećine 
Bosanaca i Hercegovaca su potomci prvih evropskih stanovnika koji su 
došli na teritorij današnje Bosne, Hercegovine, Dalmacije i hrvatskih 
otoka. Potomci Slavena predstavljaju desetak posto.

Na svojim putovanjima i istraživanjima hiljada piramida širom svijeta, 
od Perua i Bolivije do Meksika, Guatemale, Hondurasa, Salvadora, 
preko Kanara i Mauricijusa do Egipte, Kambodže, Indonezije i 
Kine, uočio sam da postoje zajednički elementi za većinu piramida: 
geometrija, orijentacija prema stranama svijeta ili Suncu, lokalni 
građevinski materijal, unutrašnji prolazi i prostorije, astronomska veza, 
podzemna mreža tunela. U slučaju Bosanske doline piramide, postoje 
svi ovi elementi.

Geometrija Bosanske piramide Sunca i njena pravilna orijentacija prema 
stranama svijeta je dokazana istraživanjima tima Geodetskog zavoda 
BiH te satelitskim snimanjima geofizičara dr. Amera Smailbegovića. 
Postojanje jednakostraničnog trougla kojeg tvore piramide Sunca, 
Mjeseca i Zmaja su potvrdili i u Katastarskom odjeljenju Općine Visoko 
na topografskim mapama. 

Aerijalni snimak Bosanske piramide Sunca; uočljive su trokutaste strane i 
bridovi između stranica. Stranice su pravilno orijentirane prema stranama 

svijeta.

Prisustvo građevinskog materijala, betona na piramidi Sunca, i 
obrađenih ploča pješčara na piramidi Mjeseca, su potvrdili stručnjaci 
šest institucija za istraživanje materijala. Čak je i vodeći svjetskih 
stručnjak za nauku o materijalima, osnivač Instituta za polimere, dr. 
Joseph Davidovits, nakon provedene elektronske mikroskopske analize, 
zaključio da je riječ o vještačkom cementnom betonu. 

Vodeći svjetski egiptolog, pronalazač četiri piramide u Egiptu, dr. 
Nabil Swelim je nakon dvogodišnjeg istraživanja u Visokom napravio 
arheološki izvještaj u kome tvrdi da je „Bosanska piramida Sunca 
najveća piramida na svijetu”. Prilikom posjete Visokom, to su potvrdili 
i profesori s Arheološkog fakulteta Univerziteta u Kairu. Egipatski 
geolog dr. Ali Barakat je nakon 42-o dnevnog istraživanja u Visokom 
zaključio da je riječ o piramidi koju je oblikovao čovjek i oblagao 
blokovima. 

Ruski akademik i geofizičar dr. Oleg Khavroshkin je, nakon 
dvogodišnjeg istraživanja koje je proveo sa svojim timom, zaključio 
da „bosanske piramide svojom formom i sadržajem odgovaraju 
egipatskim piramidama”. Georadarskim snimanjem Bosanske piramide 
Sunca i tumulusa u Vratnici, njemački georadarski tim iz firme LGA 
Bautechnik, s dr. Andreasom Hasenstabom na čelu i, nakon njih, 
srbijanski geofizičari s Instituta za fiziku Univerziteta u Beogradu s dr. 
Dejanom Vučkovićem na čelu, su zaključili da se ispod nanosa zemlje 
nalaze desetine anomalija koje se ne mogu objasniti djelovanjem 
prirode. Dakle, utvrdili su postojanje kontinuiranih zidova piramide, 
slaganih blokova, unutrašnjih prolaza. 

Radiokarbonske laboratorije švedskog Univerziteta u Upsali, 
njemačkog Univerziteta u Kielu, poljskog Univerziteta tehnologije u 
Gliwicama su, analizom niza uzoraka organskog materijala, potvrdili 
da su ljudske aktivnosti u podzemnom labirintu u Visokom starije od 
svih naprednih kultura na tlu BiH. Dr. Husnija Resulović s federalnog 
Instituta za agropedologiju predvodio je tim stručnjaka koji su 
analizom tla s piramida zaključio da su piramide prekrivene zemljom 
više od 12.000 godina. Dr. Ivan Šimatović iz Hrvatske je, analizom 
bridova na piramidama, neosporno dokazao njihov vještački karakter. 
Geološke mape BiH prikazuju da su se rasjedi u Visočkoj dolini 
odvijali u drugačijem pravcu od stranica piramida, dakle, nisu mogli 
nastati prirodnim putem. Ogromne količine građevinskog materijala 

koji je korišten u gradnji ovih objekata je bio dostupan u okolini: 
konglomerat koji je izbacivan iz tunela je korišten za betonske blokove, 
a kao vezivo je korištena glina i kreč, koji su zagrijavani na umjerenim 
temperaturama. Biolog i akademik Sulejman Redžić je dokazao da je 
temperatura Bosanske piramide Sunca viša za pet stepeni od prirodnih 
brda, zbog postojanja unutrašnjih prolaza, i na njenoj površini uspijevaju 
mediteranske kulture. Takođe, upozorio je da korijen bora koji lako 
prolazi kroz prirodni kamen, ne prolazi kroz cementni beton na vanjskim 
zidovima Bosanske piramide Sunca. Nadalje, satelitski radarski snimci 
su pokazali prisustvo prolaza na sjevernoj strani piramide Sunca. 

Mogao bih još nabrajati, ali suština je u tome da nikada, u istoriji 
ovog dijela Evrope, jedan arheološki projekt nije imao ovakav 
multidisciplinarni pristup uz učešće desetine naučnih i obrazovnih 
institucija. Ovoj impresivnoj listi treba dodati i Prvu međunarodnu 
naučnu konferenciju o Bosanskoj dolini piramida koju smo organizirali 
u ljeto 2008. i kada je 55 vodećih svjetskih naučnika stalo iza projekta 
Fondacije tvrdnjom da su u Visokom arheološki, a ne prirodni fenomeni.

Građevinski kompleks Bosanske doline piramida uključuje Bosanske 
piramide Sunca, Mjeseca, Zmaja, Zemlje i Ljubavi. Ispod piramida se 
nalazi podzemna mreža tunela i prostorija. U široj okolini su raspoređene 
stepenaste strukture, tumulusi i druge građevine. Tri glavne piramide 
(Sunce, Mjesec, Zmaj) formiraju jednakostranični trokut s međusobnom 
udaljenošću njihovih vrhova od 2.180 metara.

Ilustracija jednakostraničnog trokuta između piramida Sunca, Mjeseca i 
Zmaja

Artifakt napravljen od dvije vrste kamena, pronađen na Piramidi bosanskog 
Zmaja

Kamena ploča pronađena na prilaznom platou Bosanske piramide Sunca s 
uklesanim znacima

Fina keramička piramida koju su pronašli njemački arheolozi 2008., u 
kulturnom sloju starosti 6.000-7.000 godina, u neposrednoj blizini Bosanske 

piramide Sunca

Sakralna geometrija Bosanske doline piramida: Sunce, Mjesec i Zmaj 
formiraju jednakostranični trougao u kojem se nalazi drugi trougao, a kojeg 

formiraju Ljubav, Zemlja i rijeka Fojnica

Trodimenzionalna topografska mapa Geodetskog zavoda BiH prikazuje 
Bosansku piramidu Sunca s prilaznim platoom koji vodi ka vrhu piramide



18

Dr. Semir Osmanagić: Moja priča

Uočljivi bridovi piramide s prilaznim platoom koji je popločan pješčarom; 
na spoju piramide i platoa materijal se mijenja i pješčar ustupa mjesto 

betonskom pokrovu piramide

Početak otkrivanja sjeveroistočnog brida Bosanske piramide Sunca u julu 
2006.

Volonteri otkrivaju betonske blokove Bosanske piramide Sunca u junu 2006.

Bosanska piramida Mjeseca je visoka više od 190 metara. Njene tri 
strane su pravilno orijentirane (sjever-zapad-jug), a na istočnoj strani 
se nalazi popločani plato dugačak više od 150 metara. Ova piramida 
nema uzora u svijetu i može se nazvati prvom „terasastom” piramidom. 
Građena je kombinacijom sječenih pravougaonih ploča pješčara i gline. 

Bosanska piramida Mjeseca prekrivena nanosima zemlje i vegetacije

Pravougaona kamena struktura u podnožju zapadne strane Bosanske 
piramide Mjeseca

Pravilno rezane i ugrađivane ploče pješčara na zapadnoj strani Bosanske 
piramide Mjeseca

Profil zida Bosanske piramide Mjeseca na njenom vrhu; vidljivo je 
smjenjivanje reda blokova s redom gline koja je služila kao vezivo, izolacija 

i vodonepropusni materijal

Samo jedan kilometar južno od Bosanske piramide Sunce, između dvije 
rijeke (Bosne i Fojnice) je lociran ulaz u “KTK” podzemni tunel. Visina 
tunela je tri, a širina 2,5 metara. Tunel se pruža prema sjevernoj strani 
Piramide, ali je zbog prodora vode rad u njemu privremeno zaustavljen.

Proces čišćenja i podgrađivanja tunelskih prolaza KTK

Fragmenti kamenog kruga pronađenog u podzemnim tunelima KTK

Sekcija podzemnih tunela KTK

Četiri kilometra od bosanskih piramida nalazi se vještačko polukružno 
konusno uzvišenje - tumulus. Podzemna georadarska snimanja su 
otkrila postojanje niza kamenih terasa i podzemnih prolaza. Arheološka 

iskopavanja su otkrila postojanje najvećih kamenih blokova u ovom 
dijelu Evrope. Riječ je o dvoslojnim vještačkim blokovima izuzetno 
visoke čvrstoće. U temeljima ove strukture nalazi se betonska ploča 
ispod koje se, prema sondažnim bušenjima, nalaze prostorije.

Tumulus u Vratnici s visinom od 32 metra

Otkopavanje jedne od megalitnih terasa na tumulusu

Megalitna terasa tumulusa građena je od dvoslojnih megalitnih blokova

Kamena stopa s replikom pet nožnih prstiju pronađena na megalitnoj terasi 
ispod jednog metra nanosa zemlje tumulusa u Vratnici

Kameno oruđe od pješčara pronađeno na jednom metru dubine tumulusa u 
Vratnici

2. ŠEST RADIOKARBONSKIH ANALIZA ODREDILO 
STAROST PODZEMNOG LABIRINTA “RAVNE” 

U knjizi „Bosanska piramida Sunca – otkriće prve evropske piramide” 
(Sarajevo, 2005) pisao sam da ćemo ispod piramida u Visokom otkriti 
podzemnu mreža tunelskih prolaza i prostorija. To se i desilo. Nekoliko 
stotina metara tunelskog pravca koji vodi ka Bosanskoj piramidi Sunca 
je očišćeno i podgrađeno za posjete desetine hiljada turista. Od ulaza 
u tunele do Bosanske piramide Sunca razdaljina je skoro tri kilometra 
tako da će proces istraživanja i podgrađivanja potrajati godinama. 

U podnožju zidova tunela su otkriveni organski materijali, a u 
bočnim prolazima stalaktiti i stalagmiti čija se starost može odrediti 
radiokarbonskim metodama. Šest uzoraka je poslano u tri vodeće 
evropske laboratorije u Švedskoj, Njemačkoj i Poljskoj.

Mreža podzemnih tunela je napravljena u konglomeratnim slojevima 
koji su se taložili desetinama hiljada godina. U zidu konglomerata je 
2007. pronađen komad drveta dimenzija 35x18x12cm. Jednom uzorku 

je određena starost na Odjeljenju radioizotopa Instituta za fiziku 
Šleskog univerziteta u Gliwicama (Poljska). Načelnica Odjeljenja dr. 
Anna Pazdur je potpisala Izvještaj u kome je procjenjena starost od 
34.000 godina (+/- 1.500 godina). Dr. Pazdur je objavila ovu vijest 
na pres konferenciji tokom Prve međunarodne naučne konferencije o 
Bosanskoj dolini piramida u augustu 2008. 

Drugi uzorak istog drveta je analiziran na Leibnitz Laboratoriji za 
radiometrijsko datiranje i istraživanje stabilnih izotopa na Christian-
Albrecht Univerzitetu u njemačkom Kielu i procjenjena je starost od 
30.600 godina (+540 / - 510 godina). 

Na taj način je određen početak procesa stvaranja konglomerata na 
više od 30.000 godina. Pošto su ispod konglomearata pronađeni veliki 
blokovi, koji su doneseni na ovu lokaciju, logično je bilo zaključiti da 
prva kultura u ovom području datira iz paleolitskog perioda. To se u 
potpunosti poklapa s novim rezultatima antropološke genetike koji 
prvi imigracijski val homo sapiensa prema balkanskom tlu smještaju u 
period od 30.000 - 35.000 godina u prošlost.

Slijedeća serija analiziranih materijala pronađena je u bočnim prolazima. 
Riječ je o stalagmitima i stalaktitima. Oni su nastali u već postojećim 
tunelima. Nakon nestanka graditelja tunela pojedine sekcije podzemnih 
prolaza su kolapsirale. U tim obrušenim dijelovima nastajali su stalaktiti 
i stalgmiti.

Uzorak stalagmita iz prvog bočnog prolaza, na udaljenosti od 25 
metara od ulaza, je procjenjene starosti od 5.080 godina (+/- 75 godina) 
u Institutu za fiziku Šleskog univerziteta u Gliwicama, dok je uzorak 
stalaktita pokazao starost od 3.560 godina (+/- 65 godina). Tako je 
određena minimalna starost tunela: više od 5.000 godina! Stalagmiti su 
se mogli stvarati samo u postojećim šupljinama, odnosno prolazima. Na 
ovaj način, tunelski kompleks u Visokom daleko premašuje po starosti 
ostale kulture na tlu BiH iz prošlosti: i srednjevjekovnu bosansku 
državu (900 godina), i antički Rim (2.000 godina), antičku Grčku 
(2.500 godina), Ilirska plemena (2.800 godina) i Butmirsku kulturu 
(4.600 godina). Stoga, predstavlja sasvim novo i senzacionalno otkriće 
u globalnim razmjerama.

Pronađeni su i dokazi za postojanje treće kulture. Njihovi pripadnici 
su zatvorili sve tunelske prolaze i ispunili ih rječnim šljunkovitim 
materijalom. Na svakoj raskrsnici su napravili zidove koji su sastavljeni 
od riječnih oblutaka. Prethodno su sistematski očistili sve tunelske 
prolaze i prostorije od alata, kostiju i ostalih arheoloških artifikata koji 
su pripadali graditeljima tunela. 

U podnožju zidova tunela, tim Fondacije je pronašao ostatke vatrišta. 
Uzorci organskog materijala su poslani na radiokarbonsku analizu u 
Švedsku i Poljsku. Laboratorija za ispitivanje starosti Univerziteta u 
Upsali (The Angstrom Laboratory) utvrdila je da je organski uzorak 
pronađen u avgustu 2009. na udaljenosti 180 metara od ulaza star 3.091 
godinu (+/- 111 godina).

Testiranja drugog uzorka pronađenog u ljeto 2008. su obavljena AMS 
(Accelerator Mass Spectrometry) metodom na Institutu za fiziku 
Šleskog Univerziteta u Gliwicama. Tokom AMS datiranja  istraživači, 
putem spektometra, broje sve C14 atome za razliku od klasičnih 
metoda koje broje samo C14 atome koji su u stanju raspada. Stoga je 
AMS metoda preciznija, ali i skuplja. Obavljeno istraživanje u ovom 
uglednom poljskom laboratoriju je pokazalo da je riječ o organskom 
materijalu starom 4.610 godina (+/- 35 godina).

Tako smo došli do zaključka da su podzemne tunele u Visokom 
povremeno posjećivali i pripadnici neolitske kulture u razdoblju između 
3.000-4.600 godina. 

Prema tome, šest radiokarbonskih datiranja potvrđuju da su na teritoriji 
središnje Bosne i Hercegovine svog traga ostavile barem četiri kulture: 

(1) Najstarija, paleolitska kultura koja je prenosila megalitne 
blokove i postavljala ih iznad podzemnih vodenih tokova, 
starija od 30.000 godina;

(2) Graditelji piramida i tunelskog kompleksa, ujedno i najrazvijenija 
kultura, starija od 5.000 godina, a mlađa od 30.000 godina;

(3) Kultura koja je zatvarala tunelske prolaze, sposobna da prenosi 
velike količine materijala, mlađa od 5.000 godina;

(4) Povremeni neolitski korisnici ulaznog dijela tunelskog 
kompleksa, u periodu 3.000-4.600 daleko u prošlost

Stručni tim Fondacije „Arheološki park: Bosanska piramida Sunca” 
vrlo pažljivo njeguje multidisciplinarnost i naučni pristup u projektu 
istraživanja Bosanske doline piramida. Tokom pet arheoloških sezona 
(2005-2010) u istraživanju su uključeni najugledniji svjetski naučni 
instituti, obrazovne institucije i pojedinci-istraživači. S takvom 
praksom, Fondacija će nastaviti i ubuduće.

Prvi komad organskog materijala pronađen u konglomeratu koji prekriva 
kamene blokove, a čija je starost procjenjena na više od 30.000 godina

Uzorci organskog materijala iz podzemnog labirinta „Ravne”propisno 
markirani i poslani na radiokarbonske analize u vodeće evropske laboratorije

Testiranja uzorka organskog materijala iz podzemnog kompleksa “Ravne” 
u Visokom su obavljena AMS (Accelerator Mass Spectrometry) metodom i 

pokazala su procjenjenu starost od 4.610 godina (+/- 35 godina).

Uzorak organskog materijala je iz podzemnog kompleksa “Ravne” poslan 
u vodeću švedsku laboratoriju za ispitivanje starosti (The Angstrom 
Laboratory) na Univerzitetu u Upsali. Nakon provedene procedure 

utvrđivanja starosti ugljikovom metodom rezultat je pokazao starost uzorka 
od 3.091 godinu  (+/- 111 godina).

Otkrivanje megalita K-2 ispod konglomeratnih nanosa. Prva kultura je 
starosti više od 30.000 godina i oni su postavljali megalitne blokove na ovim 

lokacijama

Druga kultura su graditelji tunelskog kompleksa i piramida. 
Starost ove kulture je veća od 5.080 godina, 

a znatno manja od 30.000 godina.

Treća kultura je zatvorila sve tunelske prolaze i
sistematski ih očistila prije manje od 5.000 godina

Neolitski čovjek je koristio dostupne tunelske prolaze 3.091– 4.600 godina 
p.n.e.

Detalj iz podzemnog labirinta „Ravne” izgrađenog u konglomeratu



34

Dr. Semir Osmanagić: Moja priča

3. DEFINITIVNA POTVRDA: BETON U BOSANSKOJ 
DOLINI PIRAMIDA

Osnivač francuskog Instituta za polimere, prof.dr. Joseph Davidovits, 
poslao je rezultate elektronske mikroskopske analize Fondaciji 
“Arheološki park: Bosanska piramida Sunca”. U pismu, dr. Davidovits 
ističe: 

“Nakon provedene analize uzorka utvrdio sam hemijski sastav ovog 
drevnog betona. Osnova je kalcijum/potasijum geopolimerni cement”.

Profesor Davidovits je ekspert u nauci za materijale i autor više od 50 
patenata iz ove oblasti. Objavio je desetak knjiga o gradnji piramida u 
Egiptu i nosilac je francuskog ordena Zasluga za narod. Susreo sam se 
s Davidovitsem na Međunarodnoj konferenciji u Edinburghu u oktobru 
2008. kada sam mu i predao uzorak materijala iz Bosanske doline 
piramida. 

Posebno je interesantna lokacija uzorka koju je profesor Davidovits 
analizirao. Naime,  na zahtjev Fondacije, tokom 2008., tuzlanska 
firma „Geoprojekt” je vršila geološka sondažna bušenja na kamenom 
tumulusu u Vratnici (Općina Visoko). Na ovoj lokaciji su ranije 
otkriveni kameni blokovi s teksturom na površini, identični pločama na 
Bosanskoj piramidi Mjeseca. Prilikom sondažnog bušenja utvrđeno je 
da se, na dubini od 54 metra, nalazi blok debljine dva metra ispod kojeg 
je šupljina, odnosno, moguća prostorija visine četiri metra. Uzorak 
ovog bloka je geolog na projektu prof. dr. Izet Kubat u izvještaju 
nazvao „sitnozrnim betonom”, a profesor Davidovits „geopolimernim 
cementnim betonom”.

Elektronski mikroskop na francuskom Institutu za geopolimere pokazuje da 
je uzorak iz Bosanske doline piramida drevni cementni beton

Posebno su važne naučne analize prof. dr. Muhameda Pašića, istraživača 
iz područja kemije, strukture i osobina materijala s Univerziteta u 
Zenici. On je analizirao skoro stotinu uzoraka materijala s piramida i 
objavio članak  „Prilog karakterizaciji čvrstog građevinskog materijala 
od šljunkovitog konglomerata s Bosanske piramide Sunca, Visoko“

On ističe rezultate ispitivanja uzoraka Bosanske piramide Sunca:

„Od reprezentativnog uzorka prekrivnog sloja koji prekriva sve četiri 
strane Bosanske piramide Sunca i to onog dijela površinskog sloja 
sa sitnozrnovitom granulacijom šljunka, pripremljena su metodom 
mehaničkog rezanja kocke ruba 5cm. Izmjerena im je pritisna čvrstoća 
(fp) i dobiveni su pojedinačni rezultati:

fp = 116,0 ; 133,8  i  94,0 Mpa

Betonski blokovi na sjevernoj strani Bosanske piramide Sunca

Dobiveni rezultati su znatno veći od rezultata ispitivanja iste vrste 
građevinskog materijala iz bušotine arheološkog lokaliteta Toprakalije, 
Gornja Vratnica (34,6 MPa) koje je vršio Metalurški institut Zenica. 
Rezultati ispitivanja, koje je neovisno obavio Institut za materijale i 
konstrukcije Građevinskog fakulteta bili su veći od navedenih (67,18 
MPA).

Graditelji nastambi drevnih kultura s višemilenijskim iskustvima 
osobina prirodnih materijala, isto kao i graditelji današnje civilizacije, 
proizvodili su vještačke građevinske materijale i ugrađivali ih u građevine 
različitih arhitektonskih formi. Za ovaj materijal koristili su različite 
granulacije šljunka koji je u to vrijeme bio u izobilju na raspolaganju. 
Kao vezivo su poznavali osobine prirodnih materijala, osobito gline, 
njihovu plastičnost, higroskopnost i da slabo pečena glina zdrobljena 
s vodom posjeduje vezujuća svojstva. Druga vrsta vezivnog materijala 
koji su koristili graditelji da bi povezali zrna šljunka, bio je hidrat kreča. 
Poznavali su proizvodnju kalcitnog i dolomitnog kreča. Dokaz je da 
su u strukturi šljunkovitog konglomerata Bosanske piramide Sunca 
otkriveni odvojeni kristali (srasline) CaCO3 i MgCo3. 

Ova dva vezivna sredstva koristila su se za proizvodnju jednog od dva 
osnovna građevinska materijala. Jedan od tih materijala je sitnozrnoviti 
kameni pješčar – sedimentna prirodna tvorevina, koji se u vlažnom 
stanju lako cijepa, obrađuje, oblikuje i ugrađuje. Drugi materijal je 
šljunkoviti vještački materijala.

Ova šljunkovita tvorevina podsjeća izgledom na današnji cementni 
beton od agregata šljunka. Po strukturi, masivnoj teksturi i različitim 
pritisnim čvrstoćama isti je sa današnjim industrijskim betonom, sa 
širokim diapazonom pritisne čvrstoće, odnosno marki betona, a u nekim 
primjerima (Bosanska piramida Sunca) daleko prevazilazi čvrstoću 
današnjeg cementnog betona. 

 Izgled zdrobljenih probnih kocki građevinskog materijala prekrivnog sloja 
Bosanske piramide Sunca poslije ispitivanja pritisne čvrstoće

Odvajanje vezivne mase od šljunka u ovom šljunkovitom konglomeratu 
s Bosanske piramide Sunca odvija se veoma teško i u ključaloj vodi. 
Adheziona sila veziva prema zrnima šljunka je daleko jača u odnosu na 
istu vrstu građevinskog materijala s preostalih arheoloških lokaliteta. Sila 
je toliko jaka da je jača od sile koje vladaju u zrnima čvrstog materijala 
kalcita šljunka, a što se najbolje pokazuje na dijelovima fragmentacije 

poslije djelovanja pritisne sile. Nastao je prelom po oblutcima (zrnima) 
šljunka. To se najbolje vidi na licu mjesta, s iskopavanja u podnožju 
Bosanske piramide Sunca.

Tektonske sile na megalitnim blokovima ovog građevinskog materijala 
zamijenile su pritisnu silu kod iskopavanja. Ova pojava ide u prilog 
tvrdnji da je ovaj materijal vještački, a ne prirodna tvorevina.Ispitivana 
je volumna masa (Vm) i gustina (ρ) ovog tvrdog i čvrstog kompaktnog 
vještačkog materijala i dobivene su vrijednosti:

Vm = 2,68 kg/dm3     ρ = 2,71 g/cm3

Ove neznatne razlike između gustine i volumne mase (0,03) idu u prilog 
masivnoj teksturi građevinskog materijala s neznatnim porozitetom.

Pokušaj razdvajanja veziva od šljunka izvršen je u razblaženoj sirćetnoj 
kiselini, ali bez uspjeha. Konačno je pristupljeno fizičkom izdvajanju 
veziva iz zdrobljenog uzorka sa neznatnim sadržajem šljunka kao 
agregata. Dobiveni koncentrat veziva je samljeven i dat na kemijsku 
analizu.

Kemijska analiza izdvojenog veziva građevinskog vještačkog 
materijala sloja sitnozrnovitog šljunkovitog konglomerata Bosanske 

piramide Sunca - Visoko  

S a d r ž a j  u %

g.ž. SiO2 CaO MgO Fe2O3 MnO Al2O3 TiO2 Na2O K2O Suma

39,97 13,10 32,20 9,96 1,61 0,03 2,45 0,06 0,09 0,39 99,86

Ova mineralna očvrsla tvorevina ima u svom sastavu pored CaCO3 i 
MgCO3 i pojedinačne minerale sistema: CaO-SiO2 ; CaO-Al2O3-SiO2 i 
CaO-Al2O3-Fe2O3-SiO2 koji po pritisnoj čvrstoći prelaze 100 MPa. 

To je izuzetno visoka pritisna čvrstina za beton. Takav se beton 
ne proizvodi u našoj zemlji, nego samo u nekoliko najrazvijenijih 
zemalja, radi specijalnih zahtjeva. Od ovakvih veziva (nepečena glina 
i dolomitnog ili kalcitnog kreča) majstori drevnih kultura proizvodili 
su izlijevanjem u kalupe, a poslije otvrdnjavanja, tvrde alate-sječiva za 
cijepanje vlažnih megalitnih pješčara.

Za proizvodnju alata graditelji drevne kulture koristili su tvrdo drvo, 
poput današnjeg graba, hrasta i oraha, potom ga oblikovali u sječivo. 
Dokaz je odlomljeni špic drvenog sječiva nađen u usjeku kamene ploče 
popločanih površina na podnožju Bosanske piramide Mjeseca [1]. Kroz 
protekli vremenski period drvo se karboniziralo. Masovni građevinski 
materijal graditelja drevnih kultura bio je šljunkoviti konglomerat. 
Spravljan je na licu mjesta u kašastom stanju. Konstituenti kaše su 
šljunak, vezivo i voda, a nakon spravljanja kaša (žbuka ili svježi beton) 
je izljevan na ploče pješčara na Bosanskoj piramidi Sunca.

4. ZAKLJUČCI MEĐUNARODNE NAUČNE 
KONFERENCIJE O BOSANSKOJ DOLINI PIRAMIDA

U Sarajevu i Visokom održana je sedmodnevna Prva međunarodna 
naučna konferencija o Bosanskoj dolini piramida (24-31 august 2008). 
Na Konferenciji su učestvovali stručnjaci iz Egipta, Saudijske Arabije, 
Kine, Rusije, Poljske, Velike Britanije, Mađarske, Austrije, Hrvatske, 
Crne Gore i Bosne i Hercegovine. Niz uglednih arheologa, geologa, 
fizičara, egiptologa, geofizičara, kemičara, planera, arhitekata, geodeta 
i drugih stručnjaka je prezentiralo nekoliko desetina svojih radova.

Komitet za preporuku u sastavu: 

- dr. Nabil Swelim, egiptolog i arheolog, predsjednik ICBP Konferencije

- dr. Oleg Khavroshkin, geofizičar, predsjednik Naučnog komiteta 
ICBP Konferencije

- dr. Alaa Shaheen, arheolog, dekan Arheološkog fakulteta Univerziteta 
u Kairu

- dr. Hassan El-Saady, hisotričar, prodekan Fakulteta umjetnosti 
Univerziteta u Aleksandriji

- dr. Anna Pazdur, fizičar, načelnik Laboratorije za radiokarbonska 
ispitivanja Silesijanskog univerziteta iz Gliwica iz Poljske

- dr. Mona Haggag, arheolog, sekretar Asocijacije arheologa iz 
Aleksandrije, Egipat

- dr. Ivan Šimatović, predsjednik Organizacijskog odbora ICBP 
Konferencije, Hrvatska

- dr. Mostafa El-Abbadi, historičar i arheolog, savjetnik direktora 
Aleksandrijske biblioteke, Egipat

- Chris Norman, planer iz Edinburgha, Velika Britanija

- dr. Semir Osmanagić, osnivač Fondacije „Arheološki park: Bosanska 
piramida Sunca“ i potpredsjednik ICBP Konferencije formulirali su 
28.08.2008. prijedlog, da bi svi učesnici ICBP Konferencije usvojili 
29.08.2008. tokom plenarne sjednice slijedeće zaključke.

ZAKLJUČCI/PREPORUKE

Mi, učesnici Prve međunarodne naučne konferencije o Bosanskoj dolini 
piramida (ICBP 2008) zaključujemo:

1. Rad na arheološkoj lokaciji „Bosanska dolina piramida“ u 
Visokom, Bosna i Hercegovina, je važno geo-arheološko 
i epigrafsko istraživanje koje zahtijeva nastavak 
multidisciplinarnog naučnog pristupa koji će odgovoriti na 
pitanje postanka bosanskih piramidalnih uzvišenja i mreže 
podzemnih tunela te ostalih arheoloških lokacija u okolini;

2. ICBP konferencija preporučuje da se Druga međunarodna 
naučna konferencija o Bosanskoj dolini piramida održi u 
Sarajevu za dvije godine (2010.) uz prisustvo stručnjaka za 
istraživanje piramida iz čitavog svijeta;

3. ICBP konferencija preporučuje osnivanje Centra za studij 
piramida sa sjedištem u Sarajevu;

4. ICBP konferencija preporučuje univerzitetima u BiH uvođenje 
postdiplomskog studija iz oblasti arheologije kao podršku 
projektu istraživanja „Bosanske doline piramida“. 

5. ITALIJANSKI INSTITUT POTVRĐUJE POSTOJANJE 
VJEŠTAČKOG BETONA 

Vodeća italijanska institucija u oblasti hemijskog inžinjeringa, 
građevinskih i arhitektonskih istraživanja „Politecnico di Torino” 
analizirala je uzorke kamenih blokova s Bosanske piramide Sunca 
iz Visokog. Tim iz Italije je u septembru 2009., prilikom obilaska 
arheoloških lokacija s predstavnicima Fondacije „Arheološki park: 
Bosanska piramida Sunca”, uzeo nekoliko uzoraka s kamenih blokova 
iz podnožja sjeverne strane Bosanske piramide Sunca i odnio ih na 
testiranje u renomiranu torinsku instituciju.

Uzete su dvije vrste uzoraka: prekrivni sloj („pješčar”) te kameni 
konglomeratni blokovi. Uzorke istih materijala su ranije analizirali 
Institut za materijale „Kemal Kapetanović” iz Zenice (2007. i 2008.) 
s dr. Muhamedom Pašićem na čelu i Građevinski institut iz Tuzle 
(2006.) s dr. Ahmetom Imamovićem na čelu. Oni su tada zaključili da 
je riječ o betonskom materijalu. Karakteristike betona su potvrđene i u 
Institutu za konstrukcije i materijale Univerziteta u Sarajevu 2008.  (dr. 
Azra Kurtović), a svi izvještaji su objavljeni u Zborniku radova s Prve 
međunarodne naučne konferencije o Bosanskoj dolini piramida.

Nove analize su obavljene na Odjeljenju za hemiju Politehničkog instituta 
u Torinu, koje je specijalizirano za Nauku o materijalima i hemijsko 
inžinjerstvo. U zaključku hemijskih i difraktometrijskih analiza se ističe 
da su „uzorci blokova „pješčara” i betonskih konglomerata vještački 
građevinski materijali pravljeni ljudskom rukom.”

Politecnico di Torino, 28.000 studenata,300 miliona eura budžeta, vodeća 
naučna i obrazovna institucija u oblasti hemijskog inžinjerstva u Italiji i 

jedna od vodećih u Evropi.

Beton se, prema rezultatima testiranja, sastoji od „materijala koji su 
povezani vezivnim sredstvom koji nalikuje vezivu koje su antički 
Rimljani koristili da proizvode svoj građevinski materijal koji sliči 
modernom betonu”. Ono što je do sada, prema geolozima, bio prekrivni 
sloj „pješčara” preko betonskih blokova, ima istu kompoziciju kao i sam 
beton, s tim da su sastavni materijali manjih granulacija. U nastavku 
izvještaja stoji da je “vezivni dio betona dobijen kroz zagrijavanje gline 
na visokim temperaturama (kaolinit, muskovit) i krečnjaka (dolomit 
i kalcit)” te da ih je taj tehnološki proces „transformirao u vezivo za 
betonski materijal”.

U komentaru na nalaz italijanske institucije, vodeći hemijski inžinjer na 
svijetu i osnivač Instituta za geopolimere iz Francuske, prof.dr. Joseph 
Davidovits konstatuje: 

„Ova analiza samo potvrđuje moje zaključke iz aprila 2009. kada sam 
proučavanjem uzoraka elektronskim mikroskopom dokazao vještački 
karakter betona u Visokom”.

Prof.dr. Joseph Davidovits s uzorcima betona iz Bosanske doline piramida

Prema tome, ako jedno uzvišenje ima pravilnu geometriju piramide, s 
četiri trouglaste strane, koje su pravilno orijentirane prema stranama 
svijeta i ako je u potpunosti obloženo betonskim blokovima, očigledno 

da je iznova potvrđeno da je Bosanska piramida Sunca vještačkog 
karaktera. Iza toga zaključka sada stoje desetine domaćih i međunarodnih 
naučnih i obrazovnih institucija.

U komentaru na zaključak o postojanju betona na Bosanskoj piramidi 
Sunca, vodeći svjetski egiptolog, trostruki doktor arheoloških nauka i 
predsjednik Prve međunarodne naučne konferencije o Bosanskoj dolini 
piramida dr. Nabil Swelim iz Kaira ističe: 

„Nakon što je utvrđeno postojanje betonskog materijala sada treba 
utvrditi porijeklo ulaznih materijala, njihov transport, gdje se odvijao 
tehnološki proces njihove proizvodnje, ko i kada!”

6. ENERGETSKA ISIJAVANJA IZ BOSANSKIH 
PIRAMIDA

Tim istraživača iz Hrvatske na čelu s fizičarem Slobodanom Mizdrakom 
iz Zagreba boravio je u Bosanskoj dolini piramida 10-11.04. 2010. 
Domaćini su im bili predstavnici Fondacije “Arheološki park: Bosanska 
piramida Sunca”, među kojima osnivač Fondacije i voditelj projekta 
istraživanja bosanskih piramida dr. Semir Osmanagić i vodeći arheolog 
Fondacije mr.sci. Mislav Hollós.

Prilikom obilaska arheoloških lokacija primjenjene su nedestruktivne 
metode mjerenja isijavanja energije. Upotrijebljeni su slijedeći 
instrumenti: Gaussmetar EMF 823 sa internom sondom i EMF 828 
s vanjskom 3D sondom. Uređaji su industrijski kalibrirani, velike 
osjetljivosti i tačnosti. Upotrijebljena su i dva pomoćna instrumenta: 
osciloskop i spektrometar. 

Na tri lokacije zabilježena su znatnija odstupanja zračenja od 
neposredne okoline. I mada je riječ o preliminarnim podacima, može 
se zaključiti da postoji prisustvo ultrazvuka na ovim lokacijama i da se 
njegove karakteristike podudaraju na ovim mjestima. Naime, riječ je o 
kontinuiranom prisustvu ultrazvuka, istih frekvencija (28 kHz) i istog 
sinusoidnog oblika koji se pojavljuje u centru platoa na vrhu Bosanske 
piramide Sunca, centru platoa na vrhu tumulusa u Vratnici te bočnim 
prolazima u prahistorijskom podzemnom kompleksu “Ravne”. 

Prilikom dolaska do vrha Bosanske piramide Sunca čitavom zapadnom 
stranom aparati nisu zabilježili postojanje ultrazvuka. Iznenada se 
pojavio na samom vrhu piramide i to samo u radijusu od jednog metra. 
Kako se udaljava od centra zračenja, prisustvo ultrazvuka naglo pada, 
da bi se potpuno izgubilo izvan radijusa od samo pet metara. Slično je 
i s tumulusom u Vratnici. Ultrazvuk se pojavljuje na samom vrhu ove 
strukture i vrlo brzo se gubi kada se odmakne od središta tumulusa.

Ispitivanja tima iz Zagreba se podudaraju s ranijim rezultatima 
istraživanja u Visokom geofizičara ruskog Schmidt instituta iz Moskve 
(dr. Olega Khavroshkina i dr. Olega Tsyplakova) te Britanca dr. Harryja 
Oldfielda.

Donja granica ultrazvuka je 20 kHz i to je limit iznad kojeg čovjek 
ne može da čuje. Drugim riječima, locirani ultrazvuk u Bosanskoj 
dolini piramida nije u opsegu ljudskog slušnog aparata. Za nastanak 
ultrazvuka potreban je izvor koji može biti: mehaničke prirode (28kHz 
znači izazivanje 28.000 udaraca u sekundi), elektro-magnetna indukcija 
(dakle elektro ili magnetna tehnologija) ili stisnuti kvarcni kristal 
(piezoelektrična tehnologija).

Postavlja se pitanje koja od ovih tehnologija proizvodi kontinuirani 
ultrazvuk unutar Bosanske piramide Sunca i tumulusa u Vratnici, koji 
se zatim fokusirano kreću kroz njihove vrhove?  Jasno je, zasada, samo 
jedno: ovdje nije riječ o prirodnoj pojavi. Objašnjenje ovog fenomena 
će nas približiti rasvjetljavanju tajne bosanskih piramida. Stoga ovo 
istraživanje ima pionirski značaj za nauku o piramidama u XXI stoljeću 
i mijenjanju vladajuće dogme o svrsi ovih struktura građenih na pet 
kontinenata. 

Fizičar Slobodan Mizdrak iz Zagreba prilikom mjerenja elektromagnetnih 
zračenja u Visokom, 10-11.04.2010. Na vrhu Bosanske piramide Sunca 
registriran je ultrazvuk koji nije prirodnog porijekla. Tim iz Hrvatske 
i stručnjaci Fondacije na vrhu tumulusa u Vratnici gdje je registriran 

kontinuiran ultrazvuk inenziteta 28 kHz nepoznatog porijekla.

Ruski akademik dr. Oleg Khavroshkin i prof.dr. Vladislav Tsyyplakov 
prilikom mjerenja seizmičke buke i mikroseizmičkih polja u tunelima ispod 
Bosanske doline piramida. U svom izvještaju zaključuju da se unutar i ispod 

piramida nalaze antropogeni prolazi.

Dr. Harry Oldfield iz Velike Britanije je snimio elektromagnetna polja 
iznad Bosanske piramide Sunca specijalnom PIP kamerom koja pokazuje 
akumiliranje energije unutar piramide i njeno ispuštanje kroz sami vrh. 

Dr. Oldfield je patentirao kompjuterski program i kameru za snimanje 
promjenljivih energetskih paterna koje emituju sva živa bića, kristali 
pa čak i drevne megalitne strukture. Ovaj metod je nazvao elektro 
skeniranjem (ESM) i on prati zvučne, radio i svjetlosne frekvencije 
koje dolaze iz subjekata. Njegova oprema može mjeriti promjene u 
energetskim poljima i iskazivati ih trodimenzionalnim numeričkim 
informacijama.

Snimanja bosanskih piramida dr. Oldfield je obavio sa nekoliko kamera. 
Rezultati su bili vrlo iznenadjujući i neočekivani za njega. Registrovao je 
niz anomalija koje se nikako ne mogu objasniti prirodnim djelovanjem. 
Ako se njegovom opremom snimaju prirodna brda onda se u njihovoj 
unutrasnjošti ne registruje nikakvo generiranje niti porast energetskog 
naboja. Iznad takvih prirodnih brda se nalaze energetska polja koja su 
horizontalna, homogena i fiksna. 

Sjeverna strana Bosanske piramide Sunca je bila prva koju je dr. Oldfield 
snimio sa lokacije KTK parkinga u Visokom sa distance od 1 km od 
piramide. Rezultat je slijedeći: unutar piramide, ispod i iznad borove 
šume zasadjene na sredini sjeverne strane piramide, generira se energija 
što nikako nije odlika prirodnih brda. U zadnjih nekoliko decenija je 
dokazano da upravo kamene piramide mogu stvarati određene vrste 
energije.  

Nadalje, video snimak jasno pokazuje da se novostvorena energija 
akumulira, uvećava i onda prazni kroz vrh Bosanske piramide Sunca. 

  

Slijedeći dokaz da nije riječ o prirodnoj već ogromnoj vjestačkoj 
građevini se nalazi iznad piramide. Naime, energetska polja su 
postavljena vertikalno umjesto horizontalno kao kod prirodnih brda.  

  

Za razliku od prirodnih fenomena gdje su polja fiksna, ovdje ta 
elektromagnetna polja pulsiraju i nisu homogena.  

  

Drugim riječima, Bosanska piramida Sunca se ponaša kao ogroman 
energetski akumulator koji svoju energiju kontinuirano ispušta iznad 
sebe. Svojevrsni perpetuum mobile koji je dobio inicijalni zamah u 
dalekoj prošlosti i otada radi bez prestanka. 

7. RUNE I SIMBOLI U „RAVNAMA”

Veliki broj mađarskih posjetilaca Bosanskoj dolini piramida tvrdi da 
postoji velika sličnost simbola pronađenih na megalitnim blokovima u 
prahistorijskom podzemnom kompleksu “Ravne” s drevnim mađarskim 
runama. Brazilski istraživač Paulo Stekel utvrdio je da postoji oko 
55 posto sličnosti simbola u „Ravnama” sa simbolima na glozelskim 
tabletima iz južne Francuske.

U dešifriranju simbola na jednom od kamenih blokova svakako može 
pomoći i staroenglesko runsko pismo “Futhoric Runes” staro blizu dvije 
hiljade godina koje je na tlo Velike Britanije doneseno s evropskog 
kontinenta. Komparacijom Futhoric runa i simbola na prikazanom 
kamenom bloku, evidentna je sličnost sa slijedećim runskim znakovima:

- „thorn”,  „rad”, „cen”, „I”, “ioh”, “tiw” i “eoh”

Runsko pismo u podzemnom labirintu?

Drevni uklesani simboli na blokovima u podzemnom labirintu

Staroengleske rune

6. RADARSKA TOMOGRAFIJA U PODZEMNOM 
LABIRINTU

U istraživačkom posjetu Visokom boravili su i stručnjaci za radarsku 
tomografiju iz Zagreba. Riječ je o uposlenicima firme “Dr. Beton d.o.o.” 
koja se bavi istraživačkim, projektantskim i građevinskim poslovima. 
Posebno se ističu po svojim geomehaničkim znanjima, hidrodinamičkoj 
obradi i poznavanju betonskih materijala. 

Stručni tim je pristupio snimanju lokacije koristeći opremu za radarsku 
tomografiju, odnosno GPR (“Ground Penetrating Radar”) koji može da 
penetrira kroz tlo. Oprema funkcionira na principu elektromagnetnih 
valova. Centralna procesorska jedinica je američkog proizvođača 
“GSSI”, a sonde su švedske proizvodnje firme “Geoscanners”. Uređaji 
su kalibrirani. Korištene su tri sonde prilikom istraživanja: GCB 200 
(dometa 200 MHz), 900 MHz i 2,6 GHz. 

Uređaji “prepoznaju” drugačiji materijal ili anomalije na osnovu 
različite dielektrike. 

Prilikom istraživačkog rada u prahistorijskom labirintu posebna 
pažnja je posvećena snimanju tla ispod očišćenih prolaza te detaljnom 
snimanju megalita K-2. Georadarskom opremom je snimljeno oko 300 
metara tunela. Dubina snimanja na kojoj se jasno mogu raspoznavati 
fenomeni, bila je sedam metara. Na osnovu ulaznih podataka i 
preliminarnih obzervacija može se zaključiti da je tri metra ispod 
tunelske podine kontinuirani sloj homogene gline. Ispod toga materijal 
se donekle mijenja (vjerovatno je riječ o laporovitom materijalu). Nije 
detektovan potencijalni donji nivo tunela. 

Na jednoj lokaciji, vrlo plitko (između 1,5- 2 metra) ustanovljeno je 
prisustvo sasvim drugačijeg materijala dužine osam metara koji nije 
ni glina, lapor, pješčar ili voda. Daljnja obrada će pokazati preciznije 
informacije o čemu je riječ. 

Nekoliko sati rada bilo je posvećeno višetonskom keramičkom megalitu 
K-2. Sniman je upotrebom sve tri sonde radi kompletnijih podataka. 
Preliminarni zaključci: (1) Nije otkriven prolaz ispod megalita; (2) 
Megalit je oblikovan u dva nivoa (sloja); (3). Na dubini između 20-30 
cm unutar megalita pojavljuje se anomalija (drugačiji materijal). 

Bit će potrebna dodatna istraživanja i snimanja za vrlo preciznu lokaciju 
i dimenzije ove anomalije (objekta?). 

Georadarsko snimanje podzemnog labirinta “Ravne”

Georadarsko snimanje keramičke sculpture “Megalit K-1” pokazalo je 
prisustvo objekta unutar megalita

Artističko viđenje otkrivene Bosanske piramide Sunca

OTKRIĆA 2012.-2013.

Istraživanje Bosanske doline piramida postalo je najaktivnijom i 
najatraktivnijom arheološkom lokacijom u svijetu. Desetine stručnjaka 
iz različitih naučnih disciplina redovno dolazi u Visoko vršeći mjerenja 
i testiranja. Znanje o ovom kompleksu se akumulira i upozorava da su 
graditelji bili napredniji od naše civilizacije.

6. ČVRSTOĆA BETONA S BOSANSKE PIRAMIDE 
SUNCA

Fondacija “Arheološki park: Bosanska piramida Sunca” naručila je 
mjerenje čvrstoće na pritisak na dva uzorka s betonskih blokova koji 

prekrivaju Bosansku piramidu Sunca. Uzorci su uzeti s arheološke 
sonde broj 4C na sjevernoj strani piramide. 

Analiza je rađena na Institutu “Kemal Kapetanović” Univerziteta u 
Zenici 7. septembra 2012. Za ispitivanje čvrstoće na pritisak korištena 
je presa 5000 kN u skladu s odgovarajućim standardima. Nakon pet 
izvršenih testiranja po uzorku zaključeno je slijedeće:

- Prvi uzorak ima prosječnu čvrstoću na pritisak u suhom stanju 
od 85,5 Megapaskala

- Drugi uzorak ima prosječnu čvrstoću na pritisak u suhom stanju 
od 103,1 Megapaskala

Ovi rezultati pokazuju superiorne karakteristike betonskog materijala s 
Bosanske piramide Sunca u odnosu na moderne betone.

10. PETROGRAFSKA ANALIZA KONGLOMERATA U 
PODZEMNOM LABIRINTU RAVNE

Tim Fondacije “Arheološki park: Bosanska piramida Sunca” je, preko 
svoje američke saradnice Marte Thomas iz Čikaga, poslao nekoliko 
uzoraka konglomerata iz Podzemnog labirinta Ravne na petrografsku 
analizu. Uzorci su uzeti s tri različite lokacije u podzemnim tunelima, na 
različitim udaljenostima od ulaza i sa različitih visina zidova, odnosno 
tavanice tunela.

Ovaj, većinom rastresiti materijal, je poslat na petrografsku analizu 
u firmu “American Petrographic Services” u Saint Paul, Minnessota. 
Istraživanje je provedeno u skladu s Američkim petrografskim 
standardima (APS), a upotrijebljena su tri mikroskopa s uvećanjima od 
65, 200 i 600 puta.

Analizu je izvršio petrografski stručnjak Blake Lemcke u januaru 2012., 
a izvještaj je potpisao Scott Walter, također petrografski stručnjak koji 
je ujedno i predsjednik kompanije.

U analizi konstatuju slijedeće:

- Uzorak se sastoji od rastresitih kamenčića i mineralnih čestica, 
uglavnom oblih po geometriji

- Uzorci sadrže karbonate, lidijski kamen, pješčar, siltit, škriljce, 
kvarcit i basalt. Pojedinačni minerali uključuju kvarc, hematit i 
kalcit.

- Sadržaj uzorka upućuje na prirodno formiranje stijena poznatih 
kao konglomerat.

Tvrdnje Fondacije u proteklih nekoliko godina se upravo baziraju 
na činjenici da su u, prirodno formiranom konglomeratu, graditelji 
napravili kompleks podzemnih tunela i prostorija.

Podsjećamo i na različita mišljenja:

- Arheolog s Filozofskog fakulteta u Sarajevu profesor Enver 
Imamović, u čestim je javnim nastupima govorio da je ovaj 
prahistorijski podzemni labirint ispod piramida zapravo 
“rimski ili feničanski rudnik zlata”. Pri tome nije naveo nijedan 
argument u prilog toj tvrdnji. Prilikom svoje posjete tunelskom 
kompleksu 2008. uzeo je uzorke za analizu nadajući se da ce 
naći prisutnost zlata ili drugih plemenitih metala, ali uzalud.

- Grupa geologa s Rudarsko-geološkog fakulteta iz Tuzle na čelu 
s profesorom Vrabcem je tvrdila da se u ovom kraju nalaze 
“rudnici uglja karakteristični za Lašvanski bazen”.

Provedena analiza nedvosmisleno odbacuje takve pretpostavke 
i potvrđuje teze Fondacije. Također, prisustvo kvarca i hematita 
objašnjava energetska (elektromagnetna i ultrazvučna) svojstva koja se 
detektuju u podzemnim tunelima.

11. SVETA GEOMETRIJA BOSANSKIH PIRAMIDA – 
“CVIJET ŽIVOTA” 

Američki autor Hugo Kennes ustvrdio je da Bosanske piramide Sunca, 
Mjeseca i Zmaja, zajedno s vodotokovima rijeka Fojnica i Bosne 
obrazuju šestaugaonu strukturu “Cvijeta života” (“Flower of Life”).

Oni identificiraju troje heksagonalnih vrata. Bosanska dolina piramida 
obrazuje svetu kocku.

Ovo je apsolutni primjer standardne svete geometrije. 

“Sveta kocka”

“Cvijet života”

12. PRIMJENA ARHEO-AKUSTIKE NA BOSANSKIM 
PIRAMIDAMA

Antropolog profesor Paolo Debertolis s Univerziteta u Trstu već dvije 
godine istražuje vibracione (ultrazvučne) fenomene u Bosanskoj dolini 
piramida. Za konferenciju “Skrivena historija” 8. Septembra 2012. 
pripremio je prezentaciju u kojoj je opisao snimanja na vrhu Bosanske 
piramide Sunca obavljana u 2011. i 2012. godini. 

Korištenjem profesionalne kalibrirane opreme, snimio je ultrazvuk 
frekvencije 28.300 Hz, s međusobnim odstojanjima vrhova ultrazvuka 
od 9.3333 Hz. Ultrazvuk dolazi u pravilnim blokovima što ukazuje na 
artificijelnost njegovog izvora.

Bosanska piramida Sunca generira zraku ultrazvuka, radijusa 5-15 
metara na samom vrhu. Drugim riječima, još jednom se potvrđuje da ja 
ova piramida ogromna energetska mašina.

Mjerenja ultrazvuka na vrhu Bosanske piramide Sunca u zimskom periodu

Regularnost “blokova” ultrazvuka izmjerena na vrhu Bosanske piramide 
Sunca

Instrumenti za mjerenje ultrazvuka

13. ČETVERODIMENZIONALNA VIZUALIZACIJA 
BOSANSKE DOLINE PIRAMIDA

Inžinjer Senad Bahor iz Sarajeva je autor magistarske disertacije na 
Univerzitetu SSST (Sarajevo School of Science and Technology) 
pod nazivom: “Četverodimenzionalna vizualizacija Bosanske 
doline piramida”. Autor je primjenio novu metodologiju za digitalnu 
rekonstrukciju jedne prahistorijske lokacije kulturne baštine BiH.  Inače, 
ovo je prva magistarska radnja o bosanskim piramidama na jednom od 
sarajevskih univerziteta.

Siže svog rada Senad Bahor je izložio na međunarodnoj konferenciji 
“Skrivena historija” održane 8. septembra u Visokom. Koristio je 
HTML5 i WebGL za 4D vizualizaciju.

Digitalizacija ili 4D vizualizacija kulturne baštine je proces zaštite 
historijskih monumenata i vrijednosti u digitalnoj formi. Četvrta 
dimenzija u ovom procesu predstavlja faktor vremena i dinamičnog 
izgleda arheoloških monumenata kroz vrijeme.

Izuzetna starost bosanskih piramida, njihova potpuna prekrivenost 
zemljom i vegetacijom, nepostojanje historijskih dokumenata izazovi 
su koji su bili postavljeni pred ovog mladog autora. Ipak, zahvaljujući 
aerijalnim fotografijama i satelitskim snimcima te upotrebom nove 
metodologije, napravljeni su odgovarajući modeli. 

Prvi rezultati su vrlo atraktivni za sve ostale istraživače na ovom 
projektu. 4D vizualizacija Bosanske piramide Sunca upozorava da su 
originalne dimenzije ove piramide znatno veće nego što se prvobitno 
pretpostavljalo. Naime, iz snimaka je očigledno da se piramida pruža 
sve do dna Visočke doline ta da njena visina prelazi 360 metara.

Bosanska dolina piramida bez rastinja

4-D vizualizacija Bosanske doline piramida

14. TUNELI ISPOD BOSANSKIH PIRAMIDA

Austrijski istraživač Klaus Dona prezentirao je rezultate novih 
geofizičkih snimanja podzemnih tunela u Bosanskoj dolini piramida. 
Prezentacija je bila dio godišnje konferencije “Skrivena historija” u 
Visokom, 8. septembra 2012.

Naglasio je da jedan od tunela vodi ispod Bosanske piramida Sunca, na 
dubini od 180 metara I spaja se s drugim objektom udaljenim nekoliko 
kilometara. Tunel je čist i nema kolapsiranih sekcija.

Klaus Dona je godinu dana ranije pokazao postojanje sedam tunelskih 
nivoa na različitim dubinama: od pet metara do 350 metara ispod nivoa 
zemlje.

Crnom linijom prikazan je tunel na dubini od 180 metara dugačak nekoliko 
kilometara koji polazi ispod Bosanske piramide Sunca

15. PODZEMNI LABIRINT RAVNE: EKSPEDICIJA U 
NEPOZNATO

Ponedjeljak 26. juni 2012.

Kada smo u novembru 2010. pronašli prve otvorene sekcije u 
Podzemnom labirintu Ravne, otkrili smo dva slobodna tunelska prolaza: 
jedan je vodio prema sjeveru i išao u suprotnom smjeru od Bosanske 
piramide Sunca, bio je dugačak četrdesetak metara i zatvoren nanosima 
šljunka; drugi je vodio u dobrom, južnom smjeru, ali je bio pun vode 
čiji se nivo povećavao. Nakon 200 metara visina vode u vještačkoj 
vodenoj akumulaciji je dostigla 165 cm i nije se moglo dalje. Punih 
godinu i po dana nismo dirali te tunele. I sada, 26. juna, odlučili smo 
da sistematski istražimo tunel koji vodi prema sjeveru. Ispratio nas je 
njemački producent iz Berlina koji snima trejler za dokumentarac o 
bosanskim piramidama.



67

Otkrivena tajna Bosanskih piramida

Ekipa od sedam članova, koja je, pored mene, uključivala italijanskog 
arheologa Ricarda, naše uposlenike Amira i Admira, te nekoliko 
volontera iz Australije, SAD, Velike Britanije, Mađarske i Srbije, 
krenula je, obučena u zaštitna vodootporna odijela i čizme, sa rezervnim 
setovima baterija i kompasima, tunelom koji je bio ispunjen vodom do 
visine od 40 cm. Prvu barijeru smo počeli da uklanjamo i čekao nas 
je vrlo uski tunel kojeg smo sporo ručno čistili, bez alata, u ležećem 
položaju, sa dvije kante. 

Nakon više od sat vremena, napravili smo prolaz kroz kojeg smo puzeći 
prošli. S druge strane nas je dočekala ponovo voda, ali tunelski prolaz je 
bio otvoren. Prošli smo dvadesetak metara, s obje strane tunela su bili 
zatvoreni bočni prolazi i svaki je imao suhozid na početku. Ohrabrujuće 
je bilo da se slobodni tunel kretao od sjevera prema istoku, da bi ubrzo 
dobio pravilan južni pravac, upravo onaj koji nam odgovara.

Nakon toga smo naišli na novu prepreku, gomilu šljunka i pijeska 
ispred nas. I to smo očistili relativno brzo i nastavili dalje. Ušli smo u 
tunel bez vode. Slijedila je velika raskrsnica, visina tunela gotovo tri 
metra. Pregledali smo tri bočna tunela koji su ubrzo postali zagrađeni 
i uputili se jedinim slobodnim koji je imao pravilan smjer prema jugu. 
Nije slučajno što je ostavljen otvoren prolaz baš prema jugu.  

Nakon još dvije raskrsnice došli smo do nove barijere. Južni smjer tunela 
je bio zatrpan do samog vrha. To nije obeshrabrilo mladog italijanskog 
arheologa koji je počeo rukama da čisti šljunak i riječne oblutke. Nakon 
četrdesetak minuta stvorio je dovoljno slobodnog prostora da se provuče 
između tavanice i nabacanog šljunka. Ubrzo smo i mi ostali ušli za 
njim. Smjenjivale su se sekcije s vodom sa onim suhim, bez vode. 

Nove raskrsnice, keramički blokovi s uklesanjima, različita visina 
stropova, čisti zrak, jednaka temperatura u svim tunelima. 

Tunelski prolazi u kojima ljudska noga nije kročila jako dugo vremena.  

Nakon što smo uporno slijedili pravac prema jugu naišli smo na još 
jednu barijeru u vidu šljunka kojim je zatrpan prolaz do samog vrha 
dvometarske tavanice.

Napravili smo pauzu. Šta sada? Pogledali smo na sat. Prošlo je već 
četiri i po sata od početka ekspedicije. Odlučili smo da ovdje stanemo 
iz sigurnosnih razloga. 

Vratićemo se ujutro sa četiri ekipe. Započet ćemo čišćenje i podgrađivanje 
ovog novog pravca, dvije ekipe ćemo zadužiti za čišćenje najužih 
dijelova, a jednu da uklanja nanose šljunka s najisturenije pozicije.

Volonteri i Ricardo su se oduševljeni vratili nazad među ostale kolege. 
Bili su zvijezde večeri i krenula je priča o avanturama.

Sutradan smo došli i s ekipom da mapiramo nove tunele. Otkrili smo 
ukupno 152 metra novog tunelskog prolaza i desetine novih metara 
bočnih prolaza! 

U izjavi za dokumentarac sam rekao: “Prvih 300 metara tunela na 
kojima smo radili u periodu 2005.-2010. bili su u potpunosti zatrpani 
i ispunjeni šljunkom i svakih nekoliko metara je pravljen suhozid 
kao potpora tom ubačenom materijalu. Trebalo nam je pet godina da 
mukotrpno očistimo i podgradimo ove prolaze. Krajem 2010. smo 
otkrili prve slobodne sekcije i to je bilo veliko ohrabrenje za nas. A 
sada, nakon ovog iskustva, vidimo da nakon manjih barijera slijede 
dugačke sekcije otvorenih tunela. 

Da li su se oni koji su zatrpavali tunele umorili ili su mislili da će u 
budućnosti svi odustati u samom početku? Da li smo došli do tačke 
kada će sve više otvorenih tunela biti pred nama? Koliko će nam to 
vremena uštediti na našem putu prema Bosanskoj piramidi Sunca?”

I ovi novi tuneli su nivelirani. To znači da ćemo, ako ostanemo na istoj 
visini, u budućnosti doći na dubinu od 280 metara ispod vrha piramide. 
A ruski geofizičari dr. Oleg Khavroshkin i dr. Vladislav Tsyplakov 
su nam 2007. godine rekli da su na dubini od 280 metara ispod vrha 
piramide detektirali mrežu podzemnih tunela.

Pitanje je samo vremena kada ćemo se spojiti s tunelima ispod najveće 
piramide svijeta.

16. MJERENJA U PODZEMNOM LABIRINTU “RAVNE”

Stručni tim Fondacije redovno mjeri slijedeće parametre u prahistorijskom 
podzemnom labirintu ispod bosanskih piramida: temperaturu, vlagu, 
elektromagnetna zračenja, ultrazvuk, prusustvo plinova. Zaključeno je 
da su vrijednosti u posljednjih pet godina nepromijenjene: temperatura 
zraka je 12,5 stupnjeva u svim sekcijama tunela, vlaga iznosi oko 85%, 
elektromagnetna zračenja su 28 kHz frekvencije, ultrazvuk je 28-33 
kHz, prisustvo kisika je idealnih 20,4 %, nema otrovnih plinova. 

Održavanje originalnih uslova je iznimno važno za funkcioniranje 
tunela. Kontinuirano kretanje čistog zraka obogaćenog visokom 
koncentracijom negativih iona u podzemnim tunelima djeluje ljekovito 
na ljudski organizam o čemu svjedoči veliki broj svjedočanstava 
posjetilaca labitrinta o izliječenjima različitih oboljenja. Do sada je 
Fondacija otkrila 940 metara postojećih tunela ispod piramida.

U prilogu su mjerenja temperature i vlage na dvanaest kontrolnih tačaka 
u šestomjesečnom periodu maj-novembar 2012.

MJERENJE TEMPERATURE I VLAGE U 
TUNELIMA „ RAVNE “

02.05.2012. T E M -
PERA-
TURA

VLA-
GA

09.05.2012 TEM-
PERA-
TURA

VLA-
GA

1. KUĆICA 27,7 C 35% 1. KUĆICA 26,1 C 37%

2. ULAZ U 
TUNEL

27,1 C 34% 2. ULAZ U TUNEL 25,3 C 38%

3.1 RASKRSNICA 12,8 C 92% 3.1 RASKRSNICA 12,6 C 90%

4. DESNI 
SUHOZID

11,4 C 94% 4. DESNI 
SUHOZID

12,0 C 91%

5. JAJE 12,2 C 74% 5. JAJE 12,1 C 78%

6. ALFREDOV 
TUNEL

12,4 C 72% 6. ALFREDOV 
TUNEL

12,2 C 79%

7.PROSTORIJA 
GLAVNA

12,4 C 72% 7.PROSTORIJA 
GLAVNA

12,4 C 76%

8.  K - 1 12,1 C 77% 8.  K - 1 12,0 C 81%

9.  K - 2 12,3 C 78% 9.  K - 2 12,2 C 80%

10. JEZERO 12,1 C 78% 10. JEZERO 12,3 C 82%

11. MISLAVOV 
TUNEL

12,4 C 76% 11. MISLAVOV 
TUNEL

12,1 C 78%

12. ZADNJA 
PROSTORIJA

12,5 C 73% 12.ZADNJA 
PROSTORIJA

12,4 C 79%

18.05.2012. T E M -
PERA-
TURA

VLA-
GA

26.05.2012. TEM-
PERA-
TURA

VLA-
GA

1. KUĆICA 28,3 C 35% 1. KUĆICA 29,3 C 36%

2. ULAZ U TUNEL 26,1 C 38% 2. ULAZ U TUNEL 27,6 C 38%

3.1 RASKRSNICA 12,4 C 96% 3.1 RASKRSNICA 12,8 C 94%

4. DESNI 
SUHOZID

12,1 C 82% 4. DESNI SUHOZID 12,7 C 93%

5. JAJE 12,3 C 81% 5. JAJE 12,6 C 86%

6. ALFREDOV 
TUNEL

12,4 C 78% 6. ALFREDOV 
TUNEL

12,3 C 84%

7.PROSTORIJA 
GLAVNA

12,3 C 81% 7.PROSTORIJA 
GLAVNA

12,2 C 82%

8.  K - 1 12,1 C 81% 8.  K - 1 12,2 C 82%

9.  K - 2 12,3 C 80% 9.  K - 2 12,2 C 81%

10. JEZERO 12,0 C 83% 10. JEZERO 12,1 C 81%

11. MISLAVOV 
TUNEL

12,2 C 81% 11. MISLAVOV 
TUNEL

12,3 C 80%

12. ZADNJA 
PROSTORIJA

12,4 C 81% 12.ZADNJA PROS-
TORIJA

12,3 C 83%

06.06.2012. T E M -
PERA-
TURA

VLA-
GA

15.06.2012. TEM-
PERA-
TURA

VLA-
GA

1. KUĆICA 29,1 C 38% 1. KUĆICA 31,4 C 32%

2. ULAZ U TUNEL 26,8 C 37% 2. ULAZ U 
TUNEL

30,0 C 31%

3.1 RASKRSNICA 12,6 C 93% 3.1 RASKRSNICA 12,4 C 89%

4. DESNI SUHOZID 12,5 C 92% 4. DESNI 
SUHOZID

12,7 C 85%

5. JAJE 12,9 C 93% 5. JAJE 13,1 C 86%

6. ALFREDOV 
TUNEL

12,6 C 85% 6. ALFREDOV 
TUNEL

12,8 C 83%

7.PROSTORIJA 
GLAVNA

12,5 C 83% 7.PROSTORIJA 
GLAVNA

12,8 C 81%

8.  K - 1 12,4 C 84% 8.  K - 1 12,5 C 82%

9.  K - 2 12,3 C 84% 9.  K - 2 12,4 C 82%

10. JEZERO 12,3 C 81% 10. JEZERO 12,7 C 81%

11. MISLAVOV 
TUNEL

12,5 C 81% 11. MISLAVOV 
TUNEL

12,7 C 80%

12. ZADNJA PROS-
TORIJA

12,4 C 80% 12.ZADNJA 
PROSTORIJA

12,5 C 80%



82

Dr. Semir Osmanagić: Moja priča

28.06.2012. T E M -
PERA -
TURA

VLA-
GA

10.07.2012. TEM-
PERA-
TURA

VLA-
GA

1. KUĆICA 30,2 C 36% 1. KUĆICA 32,1 C 34%

2. ULAZ U 
TUNEL

27,5 C 35% 2. ULAZ U 
TUNEL

30,3 C 27%

3.1 RASKRSNICA 12,2 C 80% 3.1 RASKRSNICA 12,6 C 81%

4. DESNI 
SUHOZID

12,6 C 79% 4. DESNI 
SUHOZID

12,7 C 80%

5. JAJE 12,6 C 79% 5. JAJE 12.6 C 79%

6. ALFREDOV 
TUNEL

12,5 C 79% 6. ALFREDOV 
TUNEL

12,7 C 77%

7.PROSTORIJA 
GLAVNA

12,3 C 80% 7.PROSTORIJA 
GLAVNA

12,4 C 77%

8.  K - 1 12,1 C 81% 8.  K - 1 12,2 C 81%

9.  K - 2 12,1 C 81% 9.  K - 2 12,3 C 80%

10. JEZERO 12,2 C 82% 10. JEZERO 12,3 C 81%

11. MISLAVOV 
TUNEL

12,3 C 80% 11. MISLAVOV 
TUNEL

12,5 C 79%

12. ZADNJA 
PROSTORIJA

12,3 C 81% 12.ZADNJA 
PROSTORIJA

12,4 C 79%

22.07.2012. T E M -
PERA-
TURA

VLA-
GA

30.07.2012. TEM-
PERA-
TURA

VLA-
GA

1. KUĆICA 33,0 C 31% 1. KUĆICA 34,1 C 33%

2. ULAZ U TUNEL 31,5 C 32% 2. ULAZ U 
TUNEL

30,2 C 31%

3.1 RASKRSNICA 12,8 C 83% 3.1 RASKRSNICA 12,9 C 82%

4. DESNI 
SUHOZID

12,9 C 82% 4. DESNI 
SUHOZID

12,9 C 81%

5. JAJE 13,1 C 82% 5. JAJE 13,0 C 80%

6. ALFREDOV 
TUNEL

13,2 C 81% 6. ALFREDOV 
TUNEL

13,1 C 79%

7.PROSTORIJA 
GLAVNA

13,1 C 80% 7. PROSTORIJA 
GLAVNA

12,9 C 79%

8.  K - 1 12,5 C 82% 8.  K - 1 12,7 C 81%

9.  K - 2 12,5 C 82% 9.  K - 2 12,7 C 81%

10. JEZERO 12,3 C 83% 10. JEZERO 12,3 C 82%

11. MISLAVOV 
TUNEL

12,5 C 82% 11. MISLAVOV 
TUNEL

12,4 C 81%

12. ZADNJA PROS-
TORIJA

13,0 C 80% 12.ZADNJA 
PROSTORIJA

12,9 C 80%

15.08.2012. T E M -
PERA-
TURA

VLA-
GA

17.11.2012. TEM-
PERA-
TURA

VLA-
GA

1. KUĆICA 32,6 C 32% 1. KUĆICA 12,3 C 82%

2. ULAZ U TUNEL 31,7 C 33% 2. ULAZ U TUNEL 13,0 C 80%

3.1 RASKRSNICA 12,8 C 81% 3.1 RASKRSNICA 12,6 C 81%

4. DESNI 
SUHOZID

12,9 C 80% 4. DESNI SUHOZID 13,1 C 81%

5. JAJE 12,5 C 80% 5. JAJE 13,4 C 80%

6. ALFREDOV 
TUNEL

12,6 C 79% 6. ALFREDOV 
TUNEL

13,3 C 81%

7.PROSTORIJA 
GLAVNA

12,9 C 80% 7.PROSTORIJA 
GLAVNA

13,1 C 81%

8.  K - 1 12,6 C 81% 8.  K - 1 13,4 C 86%

9.  K - 2 12,5 C 82% 9.  K - 2 13,2 C 84%

10. JEZERO 12,8 C 81% 10. JEZERO 13,1 C 86%

11. MISLAVOV 
TUNEL

13,0 C 80% 11. MISLAVOV 
TUNEL

13,1 C 83%

12. ZADNJA 
PROSTORIJA

13,1 C 79% 12.ZADNJA PROS-
TORIJA

13,1 C 85%

17. ZAŠTO JE BORAVAK U PODZEMNOM LABIRINTU 
“RAVNE” – LJEKOVIT?

Svjedočanstva mnogobrojnih turista u 2011. i 2012. da im je boravak 
u Podzemnom labirintu “Ravne” bio ljekovit i donio niz zdravstvenih 
poboljšanja inicirao je niz istraživanja Fondacije “Arheološki park: 
Bosanska piramida Sunca” kako bi se našlo naučno objašnjenje tim 
tvrdnjama.

Tim Fondacije sastavljen od saradnika Boruta Brica i voditelja projekta 
dr. Semira Osmanagića, izvršio je mjerenja koncentracije negativnih 
iona na 19 kontrolnih tačaka, od čega na jednoj lokaciji u Sarajevu 
(kod hotela Holiday Inn), jednu u Visokom (pred ulazom u Podzemni 
labirint “Ravne”) i 17 lokacija unutar Podzemnog labirinta. Mjerenja su 
izvršena 24. decembra 2012. Korišten je instrument “Air Ion Counter”, 
čiji je proizvođač američka firma “Alpha Lab, Inc.” i koji se koristi 
za mjerenje gustoće/koncentracije negativnih i pozitivnih iona u zraku. 
Kapacitet mjerenja je do 2 miliona negativnih iona.

Negativni ioni su atomi ili molekule koje imaju više elektrona nego 
protona u svom nukleusu. Nizom analiza u posljednjih 120 godina 
dokazana je zdravstvena korist negativnih iona. Naime, negativni ioni 
čiste zrak od prašine, spora, plijesni i peluda tako što se vezuju za njih 
i onda pod težinom padaju na pod umjesto da lebde u zraku, te ih više 
ne mozemo udisati i dobijati elergijske reakcije. Viša koncentracija 
negativnih iona je u šumama, na planinama, uz more i vodopade. 

Istraživanja pokazuju da je koncentracija negativnih iona po kubnom 
centimetru (-ons/cc) zabilježena u slijedećim vrijednostima:

- Sale za sastanke te kancelarije u firmama u gradskim centrima: 
25 - 100

- Zagađeni auto-putevi u Los Angelesu: 100

- Ulice u velikim gradovima: 250 - 450

- Na selu: 800 - 1.800

- Planine: 5.000

Negativni ioni, prema provedenim mjerenjima stimuliraju funkcije:

- fizička snaga mišića (mjereno na ergografu) 

- intelektualna aktivnost (mjerena na encefalografu) 

- hormonalna aktivnost (mjerena prema izlučivanju žlijezda) 

- ako je arterijski tlak previsok negativni ioni ga smanjuju, a ako 
je prenizak oni ga povećavaju

Ukratko, negativni ioni uništavaju bakterije, vitaliziraju naše stanice, 
povećavaju kapacitet kisika u krvi, poboljšavaju rad metabolizma, 
povećavaju moć koncentracije i budnost, uklanjaju umor, povećavaju 
otpornost prema bolestima, iznimno dobro utječu protiv glavobolje, 
nesanice, zatvora, alergija, astme i mnogih drugih tegoba.

Provedeno mjerenje od 24. decembra u Podzemnom labirintu Ravne je 
pokazalo slijedeće vrijednosti:

- na ulazu u Podzemni labirint: 400 –ons/cc

- 40 m od ulaza: 3.000 –ons/cc

- Megalit K-1, 160 m od ulaza: 10.000 –ons/cc

- Megalit K-2, 180 m od ulaza: 13.500 –ons/cc

- Podzemna prostorija, “ljekovita komora”, 220 m od ulaza: 
18.000 –ons/cc

Prema tome, koncentracija negativnih iona u prostorijama Podzemnog 
labirinta je trostruko ili četverostruko viša nego na planinama!

Ova preliminarna istraživanja definitivno potvrđuju i da koncentracija 
negativnih iona raste s udaljenošću od ulaza. To je razlog što je prvih 
godina istraživanja (2006.-2010.) bilo samo nekoliko sporadičnih tvrdnji 
o ljekovitom djelovanju boravka u tunelima, jer je dužina očišćenih 
tunela iznosila između 100-200 metara. Otvaranje i čišćenja oko 940 
metara prahistorijskih podzemnih tunela do decembra 2012. dovelo 
je do dolaska u sekcije tunela koji imaju znanto višu koncentraciju 
negativnih iona.

Najviša koncentracija je zabilježena u podzemnim prostorijama/
komorama.

Zabilježeno je da koncentracija oscilira, odnosno da se smanjuje ukoliko 
se čovjek približi instrumentu za mjerenje, zatim ukoliko se mjerenje 
vrši u blizini drvene podgrade, te na tlu.



87

Otkrivena tajna Bosanskih piramida

\

ŠESTA PIRAMIDA 

18. BIOFOTONSKA MJERENJA UPOTREBOM BOVIS 
SKALE U BOSANSKOJ DOLINI PIRAMIDA

Istraživački tim iz Slovenije, predvođen Ivanom Novakom, posjetio je 
lokacije Bosanske doline piramida 11.-13. janaura 2013. Tom prilikom 
su mjerili vibracijski kvalitet, odnosno intenzitet radijacije koristeći 
Bovijevu skalu (“Bovis Scale”).

Jedinica Bovijeve skale je Ångström (1 Å = 0,1 nm or 10−10m). Startna 
pozicija je 6.500 Ångströma što predstavlja elektromagnetnu valnu 
dužinu crvenog svjetla. Ujedno to je početna vrijednost i Bovijeve skale 
i kao takva predstavlja prosječnu (nultu) vrijednost za ljudsko zdravlje. 

Taj broj 6.500 na Bovijevoj skali se smatra “dovoljnim” da održava 
energetski balans organizma. Energetsku vrijednost od 6.500 bovija 
nalazimo, na primjer, u svježem povrću. Sve iznad ove vrijednosti 
se odražava pozitivno na ljudsko zdravlje. Nadalje, svježe voče ili 
sjemenke imaju vrijednosti od 8.000 – 10.000 na Bovijevoj skali.

I, obrnuto. Ukoliko smo okruženi ili se hranimo vrijednostima ispod 
6.500 to se negativno odražava na naš organizam. U velikim gradovima, 
voda iz vodovoda ima vrijednost od samo 3.500 na Bovijevoj skali što 
utiče na sniženu energiju organizma i pad imuniteta.

Energija koja se mjeri Bovijevom skalom se još naziva i biofotonska 
energija, jer mjeri čestice nevidljive ljudskom oku. Ukoliko mjerenje 
pokazuje vrijednosti ispod 6.500 bovija, onda atomi imaju rotaciju u 
smjeru kazaljke na satu (udesno). Ako je vrijednost iznad 6.500 bovija, 
atomi rotiraju ulijevo, u smjeru obrnutom od kretanja kazaljke na satu. 
Primjera radi, kancerozne ćelije rotiraju udesno, a ćelijska DNK rotira 
ulijevo.

Primjeri Bovijeve skale:

1. Poželjna vrijednost za čovjeka: 8.000 – 10.000 bovija

2. Prosječna vrijednost koju generira Planeta: 7.000 – 18.000 
bovija

3. Osoba odličnog zdravlja: 8.500 bovija

4. Osoba dobrog zdravlja: 7.500 bovija

5. Umorna osoba: 6.500 bovija

6. Jako umorna osoba, na granici bolesti: 6.000 bovija

7. Osoba koja može da liječi dodirom: iznad 9.000 bovija

8. Atmosfera u tibetanskom hramu: 14.000 bovija

Ivan Novak je mjerio biofotonske vrijednosti u Bosanskoj dolini 
piramida. Ovo su rezultati u bovijima:

A. Podzemni labirint “Ravne”

1. Ulaz u Podzemni labirint: 15.000

2. Prvo proširenje, 15 m od ulaza: 25.000

3. Jajoliki monolit: 21.000

4. Prostorija kod jajolikog monolita: 20.000

5. Dva paralelna suhozida (“Edin” tunel): 25.000

6. Megalit K-1: 25.000

7. Megalit K-2: 25.000

8. Suhozid u blizini Mekalita K-2, 185 m od ulaza: 25.000

9. Ljekovita komora: 25.000

10. “Mislavov” tunel: 25.000

11. Ulaz u “Podzemno jezerce”: 30.000

12. Treća prostorija: 26.000

13. “Energetski” kamen: 40.000

14. Posljednje raskršće iz 2012.: 25.000

15. Raskrsnica “Sarina spirala”: 26.000

16. Prostorija visine 4 m na kružnom toku: 25.000

Kao što se vidi najveći dio podzemnih tunela i prostorija ima izvanredno 
energetsko osvježavajuće djelovanje. Stoga se gotovo svi posjetioci ove 
lokacije osjećaju da su “napunili baterije” prilikom jednosatne posjete. 
Visoka koncentracija bovija prija produhovljenim osobama koje u 
tunelima mogu ostati satima i da se odlično osjećaju.

Nije čudo sto je Podzemni labirint toliko atraktivan za pozitivne i 
otvorene osobe. 

B. Bosanska piramida Sunca

Biofotonske vrijednosti su mjerene i na Bosanskoj piramidi Sunca. 
Pri vrhu piramide je izmjerena vrlo pogodna koncentracija od 25.000 
bovija. Na centru platoa, gdje je locirana energetska zraka, u radijusu 
od pet metara, mjerenje pokazuje čak 50.000 bovija. Prema slovenskim 
istraživačima, tu nije preporučljivo zadržavanje duže od desetak minuta.

C. Tumulus u Vratnici

Slična situacija je i na tumulusu u Vratnici. Na tumulusu su vrijednosti od 
25.000 bovija, ali je na samom vrhu, gdje je ranije izmjereno prisustvo 
elektromagnetnog i ultrazvučnog zračenja u kvadratu od 4x4 metra, 
vrijednost od 50.000 bovija. To je isuviše visok nivo za prosječne ili 
bolesne osobe i slovenski istraživači ne preporučuju duže zadržavanje 
u tom prostoru.

Fondacija nastavlja sa istraživanjem svih aspekata na lokacijama 
bosanskih piramida: fizičkih, energetskih i duhovnih.

Ivan Novak prilikom mjerenja intenziteta radijacije

19. ODRŽANA KONFERENCIJA “SKRIVENA 
HISTORIJA” U VISOKOM

Konferencija “Skrivena historija”, koja je u organizaciji Fondacije 
“Arheološki park: Bosanska piramida Sunca” održana 8. septembra 
2012. godine u Visokom bila je, po riječima prisutnih, “fantastična”. 
Ovaj međunarodni naučni skup okupio je niz stručnjaka i istraživača 
kojima je zajednička ljubav prema istraživanju i otkrivanju stvarne 
historije te drevnim civilizacijama i neobjašnjenim fenomenima.

Pregledom neistraženih svjetskih piramida s akcentom na bosanske 
piramide i nove nalaze i analize, stručni dio Konferencije otvorio je 
akademik Semir Osmanagić. On se založio za stvaranje nove naučne 
paradigme i uspostavljanje interdisciplinarne “Nauke o piramidama”, 
po uzoru na istraživanje Bosanske doline piramida. 

Predavanje britanskog autora i istraživača megalitnih struktura Filipa 
Coppensa koji je prisutne u sali Gradskog kina u Visokom informirao o 
mnoštvu novih arheoloskih nalazišta u svijetu kao i drevnim piramidama 
“podiglo je salu na noge”. Magistar Senad Bahor iz Sarajeva prezentirao 
je svoju magistarsku disertaciju na temu bosanskih piramida gdje je 
putem 4D tehnologije prikazao Bosansku piramidu Sunca od vremena 
njene izgradnje pa sve do danas.

Italijanski naučnik profesor Paolo de Bertolis ponudio je niz naučnih 
analiza o ultrazvučnim fenomenima u Bosanskoj dolini piramida, 
njihovoj regularnosti i unikatnom artificijelnom porijeklu, za razliku 
od prirodnih piramidalnih uzvišenja gdje taj fenomen nije mogao 
zabilježiti. Fizičar Slobodan Mizdrak iz Hrvatske upoznao je prisutne s 
rezultatima eksperimenta elektromagnetnog zračenja ka i sa Bosanske 
piramide Sunca utvrdivši izvor tog zračenja.

Arheolog Fondacije, Ricardo Brett iz Italije javnost je, po prvi put, 
izvijestio o radiokarbonskom datiranju organske materije pronađene 
na Bosanskoj piramidi Sunca u junu 2012. koje izgradnju ovih 
monumentalnih građevina smjesta u period prije više od 24.800 godina. 
Austrijski istraživač koji je svojim nalazima na noge podigao svjetsku 
javnost Klaus Donna ponovo je briljirao i sve prisutne oduševio 
prezentacijom o pronalasku novih artefakata koji se ne uklapaju u 
zvaničnu historiju te su stoga u potpunosti zanemareni od oficijelne 
nauke.

Inače, učesnike Konferencije pozdravio je premijer ZDK Fikret Plevljak 
koji je pozvao cjelokupnu bh. i svjetsku javnost da dođu u Visoko i 
posjete bosanske piramide.

“Bosanci i Hercegovci, probudite se. U Visokom se nešto dešava, u 
Visokom se historija riješava”, kazao je Plevljak.

Tokom govora, pozvao je i oponente projekta da posjete arheološka 
nalazišta u Visokom te, ukoliko smatraju da “tamo nema ništa”  
naučnim putem to i dokazu. Dodao je da će Vlada ZDK i njenih 400.000 
stanovnika u potpunosti podržavati projekt istraživanja bosanskih 
piramida. Fondaciju i konferenciju je svojim dolaskom i prigodnim 
obraćanjem podržao i načelnik Općine Visoko Munib Alibegović te 
prijatelj Fondacije ambasador Pakistana u BiH Nj.E. Khalid Jaffery.

Konferencija je, osim predavača, okupila i veliki broj gostiju iz Velike 
Britanije, Austrije, SAD, Njemačke, Makedonije, Slovenije i Srbije. 
Naučnom skupu prisustvovala je i 7. smjena MRAV-a koja je brojala 
više od 65 volontera iz 20 zemalja. Njima su, u prisustvu premijera 
ZDK, načelnika Općine Visoko te predsjednika UO Fondacije Ahmeda 
Bosnića, uručene zahvalnice za učešće u akciji i doprinosu u istraživanju 
bosanskih piramida. Za njih je, u nedjelju, 9. septembra, upriličena 
i posjeta Arheološkom parku: Bosanske kamene kugle”, odnosno, 
najvećem nalazištu ovih fenomena u BiH, u Zavidovićima.

Čitav tok konferencije pratilo je, pored lokalnih medija, pet TV ekipa 
iz Austrije, SAD-a, Hrvatske i BiH koji rade dokumentarne filmove i 
serijale o najvećim i najstarijim piramidama u svijetu



97

Otkrivena tajna Bosanskih piramida



98

Dr. Semir Osmanagić: Moja priča

20. REZULTATI VOLONTERSKE AKCIJE “MRAV 2012.”

U Visokom je 6. oktobra završena treća po redu Međunarodna radna 
akcija volontera “MRAV Bosanske piramide 2012” u organizaciji 
neprofitne Fondacije “Arheološki park: Bosanska piramida Sunca”. Od 
3. juna, kada su u Bosnu i Hercegovinu došli volonteri prve smjene pa 
sve do kraja devete smjene, na bosanskim piramidama je volontiralo 
više od 500 učesnika iz 52 zemlje sa šest kontinenata. Rekordan broj 
volontera svjedoči o iznimnoj atraktivnosti ovog projekta u čitavom 
svijetu.

Najmlađi volonter je imao šest godina i došao je u pratnji roditelja, a 
najstariji 79 godina. Najveći broj volontera je bio iz Španije i Velike 
Britanije. Volonteri su pod stručnim rukovodstvom arheologa Fondacije 
dr. Rikarda Bretta iz Italije uspjeli da pronađu, očiste i podgrade 
novih 200 metara prahistorijskih podzemnih tunela. Arheolog Nicollo 

Bisconti je sa svojom ekipom volontera pronašao organski materijal 
na betonskim blokovima Bosanske piramide Sunca čija je starost u 
radiokarbonskoj laboratoriji u ukrajinskom Kijevu procjenjena na 
24.800 godina (+/- 200 godina). Time je dobijena minimalna starost 
piramide. Novozelandski arheolog Tim Pagan je, s timom antropologa 
iz Njemačke i volonterima, pronašao ostatke dva neolitska naselja 
na vrhu Hrama Majke Zemlje. Volonteri su asistirali i timu fizičara i 
elektroinžinjera iz Hrvatske, Srbije i Italije koji su na vrhu piramida 
detektirali i izmjerili elektromagnetna i ultrazvučna zračenja koja su 
karakteristična samo za mašine, čime je potvrđen artificijelni karakter 
piramida.

Tokom svog boravka u BiH volonteri su se predstavili i sarajevskoj 
publici u BKC-u pred 1.100 posjetilaca koji su 8. juna 2012. došli čuti 
predavanje dr. Semira Osmanagića o svrsi piramida u svijetu. Za ljetni 
solsticij 21. juna pridružili su se posjetiocima iz 25 zemalja koji su sa 
vrha Bosanske piramide Sunca poslali poruke mira i ljubavi u svijet. 
Učestvovali su i na međunarodnoj konferenciji “Skrivena historija” 
8. septembra u Visokom u organizaciji Fondacije koja je privukla 
stručnjake sa analizama i datiranjima bosanskih piramida.

21. RADIOKARBONSKO DATIRANJE BOSANSKE 
PIRAMIDE SUNCA

Arheološka i naučna sezona 2012. godine u Bosanskoj dolini piramida 
donijela je niz historijskih rezultata. Među njima je svakako i pronalazak 
organskog materijala u junu 2012. ispod nanosa zemlje i gline. Naime, 
na betonskim blokovima Bosanske piramide Sunca, volonteri prve 
smjene akcije MRAV su pod stručnim rukovodstvom italijanskih 
arheologa Niccola i Ricarda Bretta pronašli fosilizirani list. Uzorci su 
poslani u dvije Laboratorije za radiokarbonsko datiranje.

Prvi rezultati su došli iz laboratorije iz Kijeva (Ukrajina). Starost 
organskog materijala je 24.800 godina +/- 200 godina. Drugim riječima, 
sama građevina je starija i ovaj naučni podatak predstavlja minimalnu 
starost Bosanske piramide Sunca.

Podsjećamo, do sada smo imali podatke o starosti tla koji prekriva 
piramide Sunca i Mjeseca koja se prema procjenama federalnog Instituta 
za pedologiju kreće u rasponu 12.000-15.000 godina. Poljski Institut 
za fiziku s Šleskog Univerziteta tehnologije je 2011. procjenio starost 
organskog uzorka u vezivnom materijalu na jednoj terasi Bosanske 
piramide Mjeseca na 12.350 godina. 

Svi dosadašnji pokazatelji ubjedljivo potvrđuju da su bosanske piramide 
najstarije na svijetu.

22. LOCIRAN IZVOR ENERGIJE BOSANSKE 
PIRAMIDE SUNCA

Hrvatski fizičar Slobodan Mizdrak je predvodio tim stručnjaka u 
aprilu 2012. koji su vršili mjerenja elektromagnetnog zračenja na 
vrhu Bosanske piramide Sunca. Dvodnevni eksperiment i emitiranje 
EM signala u sami vrh piramide te obrada rezultata u Beču, Zagrebu 
i Beogradu je dovela do odgovora na pitanje gdje je izvor energije 
najveće piramide svijeta.

Egzaktno je dokazano, putem laboratorija u Beogradu, Zagrebu i Beču, 
da se izvor energije, koja se još i pojačava unutar piramide, nalazi 
na dubini od 2.440 metara, s pomakom od 440 metara od središta 
piramide. Željezna podzemna ploča, u kombinaciji s negativnim ionima 
i protokom vode, stvara elektricitet snage više od 10 kW.

Ovi rezultati predstavljaju pionirske korake u shvatanju prirode i svrhe 
originalnih i najstarijih piramida.

U decenijama ispred nas očekujemo da kolege istraživači piramida u 
Egiptu, Kini, Peruu, Meksiku i drugim zemljama krenu našim stopama. 

Obrada rezultata snimanja elektromagnetnog zračenja u tri instituta (Zagreb, 
Beograd, Beč) i utvrđivanje lokacije izvora energetskog zračenja

Izvor elektromagnetnog zračenja je željezna ploča 2.440 metara ispod 
Bosanske piramide Sunca

23. INŽINJER GORAN SAMOUKOVIĆ: IZMJERENE 
ŠUMANOVE FREKVENCIJE NA BOSANSKIM 
PIRAMIDAMA

U svoju drugu posjetu Fondaciji “Arheološki park: Bosanska piramida 
Sunca” došao je u aprilu 2013. dipl.ing. elektrotehnike iz Boegrada 
Goran Samouković sa svojim timom. Tokom nekoliko dana obavili su 
opsežna mjerenja energetskih fenomena na Bosanskoj piramidi Sunca i 
Mjeseca, tumulusu u Vratnici i u Podzemnom labirintu Ravne.

Koristeći opremu za mjerenje različitih opsega elektromagnetnog 
zračenja ustanovili su slijedeće: na svim piramidama i u podzemnim 
tunelima se na većini mjerenih mjesta nalaze niska frekvencije koje bi 
se mogle pripisati blagotvornijim Šumanovim rezonancama (7,83 Hz), 
zatim ranije izmjerena frekvencija od 28,4 kHz te jako štetna tehnička 
zračenja od 50 Hz  i nekoliko GHz koja potiču od dalekovoda.

Šumanova frekvenca je idealna za umni, mentalni i spiritualni 
razvoj i očigledno je da su graditelji kompleksa piramida izgradili 
piramidalni kompleks za generiranje i održavanje ove frekvencije. 
Inžinjer Samouković će detaljne rezultate ispitivanja prezentirati 
na međunarodnoj konferenciji “Skrivena historija” u septembru u 
Visokom. Preliminarni rezultati pokazuju magičnu melodiju koju 
generiraju bosanske piramide i podzemni tuneli i prostorije.

24. UKLESANI SIMBOLI U PODZEMNOM LABIRINTU 
RAVNE

Osamdeset pet metara od ulaza u Podzemni labirint Ravne, tim 
Fondacije je 2007. otkrio blok gotovo u potpunosti prekriven šljunkom. 
Virio je samo njegov vrh. Nakon što je očišćen i uspravljen, na njegovoj 
površini su otkrivena uklesanja. S obzirom da nisu imala oštre ivice bilo 
je jasno da su jako stara.

Tokom posjete italijanskih istraživača u maju 2013. crnom kredom 
su označena uklesanja u ovom bloku. Pojedini znakovi u potpunosti 
odgovaraju runskom pismu.

25. OTKRIĆE NOVOG KERAMIČKOG BLOKA

Tim Fondacije “Arheološki park: Bosanska piramida Sunca”, uz pomoć 
volontera MRAV-a je, čisteći jedan od postojećih podzemnih tunela, 
otkrio novi megalitni keramički blok u julu mjesecu 2013. Blok je bio 
prekriven nanosima konglomerata što upućuje na njegovu starost od 
više od 32.000 godina.

Po strukturi i načinu oblikovanja identičan je blokovima K-1, K-2 i 
K-3.

26.  ZAGONETKA SEZONE: MEGA-BLOK K-5

Otkriće Mega-bloka K-5 početkom augusta jedan je od najznačajnijih 
događaja arheološke sezone 2013.  Svoje prethodnike znatno je 
nadmašio u dimenzijama. Preliminarni rezultati pokazuju širinu od 2,5 
metra i dužinu veću od 4 metra. Debljina varira.  Masa je najmanje 15 
tona. Površina je izrazito reljefasta.

U toku je pažljivo čišćenje površine te uklanjanje konglomerata 
iznad BLOKA. Radovi na otvaranju tunela u ovom dijelu labirinta su 
zaustavljeni upravo zbog dimenzija megalita. Volonteri šeste smjene 
MRAV-a će biti angazovani na daljnjim radovima, ali pod stručnim 
rukovodstvom arheologa projekta.

27. ČETVRTA NAUČNA KONFERENCIJA O 
BOSANSKIM PIRAMIDAMA OKUPILA NIZ 
RENOMIRANIH STRUČNJAKA IZ RAZLIČITIH 
OBLASTI

U vogošćanskom hotelu “Sunce”, od 4. do 7. septembra održana je 
Četvrta naučna konferencija o bosanskim piramidama “Skrivena 
historija” koja je po ocjeni učesnika Konferencije, ali i gostiju proglašena 
za najuspješniju konferenciju do sada.

Naime, ovogodisnji naučni skup okupio je 23 predavača, renomirana 
istraživača i naučnika iz 12 zemalja koji su proteklih dana prezentirali 
rezultate svojih dosadašnjih istraživanja u oblasti alternativne historije 
koja nudi istinite i naučno potkrepljenje činjenice o zabludama 
dosadašnjih dogmi.

Čarolija bosanskih piramida ove godine je na konferenciju, između 
ostalih, dovela svjetskog istraživača prof.dr. J.J. Hurtaka i njegovu 
suprugu prof.dr. Desiree (SAD), inžinjera Gorana Marjanovića (Srbija), 
kustosa Klausa Donu, dr. Carmen Boulter (Kanada), dr. Meg Blackburn 
(SAD), dr. Eberharta Baumanna (Njemačka), dr. Lee Penningtona 
(SAD) te niz istraživača bosanskih piramida koji su prezentirati rezultate 
svojih analiza, testova i datiranja lokacija u Visokom.

Konferencija je protekla u naučnom i prijateljskom tonu, razmjeni 
informacija s različitih lokaliteta, a uvaženi gosti su imali priliku i 
da posjete megalitni grad Daorson, stećke u Hercegovini, svetište u 
Međugorju, kamene kugle u Zavidovićima te Sarajevo. Najviše vremena 
učesnici Konferencije proveli su na lokacijama u Visokom gdje su, u 
pratnji dr. Semira Osmanagića, posjetili sve arheološke lokalitete na 
kojima radi Fondacija.

Osim predavača, skupu je prisustvovalo i više od stotinu gostiju iz 15-
tak zemalja Europe i svijeta koji su pratili sva predavanja i učestvovali 
u aktivnim diskusijama.

Vrhunac ovogodišnje konferencije je objava rezultata datiranja uzorka 
organskog materijala pronađenog u slojevima betonskih blokova 
Bosanske piramide Sunca. Vodeći arheolog Fondacije Tim Moon 
javnost je informirao o starosti najveće piramide na svijetu. Analiza 
je pokazala da je organski materijal star više od 29.000 godina te je 
na ovaj način dokazana još jedna od hipoteza postavljenih na samom 
početku istraživanja – u Bosni i Hercegovini se nalaze najveće, ali i 
najstarije piramide u svijetu. Sviđalo se to nekome ili ne, naučni dokazi 
su neumoljivi! 

28. PROF.DR. J.J. HURTAK: “OTKRIĆE BOSANSKIH 
PIRAMIDATRAŽI PONOVNO DEFINISANJE POJMA 
PIRAMIDA”

Jedan od vodećih svjetskih istraživača piramida u Egiptu i Meksiku, 
prof.dr. J.J. Hurtak učestvovao je na četvrtoj Međunarodnoj naučnoj 
konferenicji o bosanskim piramidama od 1.-8. septembra 2013. 

Nakon što je detaljno pregledao status arheoloških radova na piramidama 
i u Podzemnom labirintu, te rezultate analiza, mjerenja i datiranja,  
egiptolog Hurtak je izjavio na konferenciji za novinare 7. septembra u 
sarajevskom hotelu “Sunce”:

“Egiptologija će, nakon otkrića bosanskih piramida, morati da proširi 
definiciju piramida!”

Dr. Hurtak je doktorirao na univerzitetima u Minnesoti i Kaliforniji, 
autor je brojnih knjiga, a postao je poznat prije 35 godina nakon 
zvučnih  eksperimenata unutar Keopsove piramide. Na Konferenciji je 
bio predavač sa suprugom dr. Desiree Hurtak.

29. PRECIZNO DATIRANJE BOSANSKE PIRAMIDE 
SUNCA

Starost Bosanske piramide Sunca privlači pažnju od prvog dana otkrića 
bosanskih piramida. Pošto su piramide prekrivene nanosima zemlje, 
prvu indikaciju o starosti građevina Fondacija je dobila od federalnog 
Instituta za agropedologiju koji je analizirao starost zemlje. U naučnom 
izvještaju predstavljenom na prvoj Međunarodnoj naučnoj konferenciji 
o bosanskim piramidama u augustu 2008. profesor Resulović je 
procjenio starost zemlje na 12.000-15.000 godina. To je značilo da su 
građevine znatno starije.

Italijanski arheolog Nikolo Bisconti je s grupom volontera radio na 
proširenju arheološke sonde 4C na Bosanskoj piramidi Sunca u junu 
2012. Ispod nanosa zemlje a na površini betonskih blokova pronašao 
je fosilizirani list. Italijanski arheolog dr. Ricardo Brett je predstavio 
rezultate radiokarbonskog datiranja na trećoj Međunarodnoj naučnoj 
konferenciji o bosanskim piramidama u septembru 2012. koji su iznosili 
24.800 godina +/- 200 godina. To je još uvijek bila minimalna starost 
građevine, koja je očigledno već postojala kada je list donio vjetar kojeg 
je kasnije prekrila prašina i zemlja.

U junu 2013. novozelandski arheoloski menađer Timothy Moon je sa 
svojim timom pronašao organski materijal na sjevernoj strani piramide 
ispod prvog reda blokova, a iznad drugog reda blokova. Uzorke je 
poslao na ispitivanje u Kijev (Ukrajina), a rezultati radiokarbonskog 
ispitivanja su predstavljeni na upravo završenoj četvrtoj Međunarodnoj 
naučnoj konferenciji o bosanskim piramidama “Skrivena historija 
2013”. Rezultat: 29.200 godina +/- 400 godina.

Ovaj rezultat predstavlja period izgradnje površinskog pokrova 
piramide. No, i on je dovoljan da postane jasno da je istraživanje 
Fondacije u srcu BiH pomjerilo starost naprednih civilizacija za 20.000 
godina. Inače, Tim Moon ima višedecenijsko iskustvo na arheološkim 
projektima u Pacifiku, Indiji, Španiji i Italiji.

30. NOVI USPJEH FONDACIJE U PODZEMNOM 
LABIRINTU RAVNE

Ovogodišnja sezona čišćenja postojećih prahistorijskih podzemnih 
tunela protekla je na radu jednom od tunela koji je 2010. nazvan 
“Mislavov” tunel. Naime, arheolog Mislav Hološ je u ljeto 2010. radio 
na jednom od bočnih tunela 230 metara od ulaza, i tada je očišćeno 15-ak 
metara udaljenih od “glavnog” tunela. Ta sekcija je bila karakteristična 
po činjenici da je u njoj bilo napravljeno osam tunela jedan do drugoga 
na razmaku od po jednog metra.  Odluka tima Fondacije je bila da se 
2013. nastavi rad na čišćenju tog tunela i pokuša spojiti sa tunelom 
pronađenim 2012. godine poznatim kao “tunel od 152 metra” lociranim 
sedamdeseetak metara južno, u pravcu Bosanske piramide Sunca.

Volonteri, uposlenici i stručni tim Fondacije je tokom perioda jun-
septembar očistio 75 metara tunela koji se napokon spojio s “tunelom 
od 152 metra”. Spajanje je izvršeno poslednji dan rada poslednje smjene 
volontera MRAV u petak 20. septembra. Uz ovaj tunel, očišžćeno je 
i dvadesetak metara paralelnog tunela koji vodi do novopronađenog 
megalita K-5.

Voditelj projekta istraživanja bosanskih piramida dr. Semir Osmanagić 
i arheološki menađer Fondacije Tim Moon su u ponedjeljak 23. 
septembra izvršili prospekciju “tunela od 152 metra”. On je u svom 
originalnom stanju s većim brojem raskrsnica, ubačenog materijala koji 
u tom tunelu ne dostiže strop pa je kretanje omogućeno, te suhozidova. 
U pojedinim sekcijama se nalazi voda. 

Donesena je odluka da Fondacija ne čisti i podgrađuje ovaj tunel već da 
ga ostavi kao oglednu sekciju za naučna istraživanja u budućnosti. On 
će ostati i kao primjer originalne, netaknute sekcije u koju će se ulaziti 
samo uz prethodno odobren zahtjev.

Time je osnovni cilj ovogodišnje sezone u Podzemnom labirintu Ravne 
ispunjen. 

Ujedno je ovim spajanjem tunela osposobljen još jedan kružni tok 
u ovom podzemnom građevinskom kompleksu što je važno i iz 
sigurnosnih razloga.

Tim Fondacije nastavlja čišćenje na drugoj lokaciji: riječ je o tunelu 
koji vodi iz sekcije na kojoj je rađeno prošlog ljeta. Tokom zimskog 
perioda čistiće se ovaj tunel koji vodi prema jugu i utrobi najveće 
piramide na svijetu. Podzemni kompleks ostaje otvoren za posjetioce 
tokom jesenjeg i zimskog perioda.

31. PRAG: PRVA ENERGETSKA SOBA S KAMENOM IZ 
TUNELA RAVNE

“Aura medical” klinika iz Praga čiji je osnivač i direktor dr. Peter 
Hajduk, odnedavno svojim pacijentima nudi i nesvakidašnju energetsku 
sobu koja je u potpunosti ispunjena kamenom iz podzemnog labirinta 
Ravne. Police i plafon su napravljene od daske iz Visokog.

Niz mjerenja koje je provela Fondacija, ali i naši suradnici iz Srbije, 
Hrvatske, Češke, Velike Britanije, Italije, itd., pokazali su prisutnost 
visokih koncentracija različitih vrsta energija u tunelima Ravne: 
elektromagnetizam, ultrazvuk, Šumanova rezonanca, negativna 
ionizacija. Ova energija, uvjeren je dr. Hajduk, deponira se i u kamen 
koji postaje svojevrsni energetski talisman. Istakao je da njegovi 
pacijenti izuzetno dobro reagiraju na boravak u ovoj sobi.

Inače, dr. Hajduk je specijalizirao traumatologiju i estetsku hirurgiju, 
a u posljednje vrijeme posvećen je istraživanju načina korištenja 
matičnih stanica, najmanje invazivnim načinima operacija, liječenjima 

energijom, homeopatiji i akumpunkturi. Njegova klinika zapošljava 20 
stručnjaka iz oblasti rekonstruktivne hirurgije, ginekologije, plastične 
hirurgije, oftalmologije, dermatologije, itd.       

32. DOKAZANA VEZA IZMEĐU BOSANSKE PIRAMIDE 
SUNCA I PODZEMNIH TUNELA RAVNE

U Visokom je u sedmodnevnoj istraživačkoj posjeti, u periodu 24.07.-
31.07.2014., boravio inžinjer zvuka iz Finske Heikki Savolainen. On je 
vršio snimanja elektromagnetnih, ultrazvučnih i infrazvučnih fenomena 
u Bosanskoj dolini piramida. 

Savolainen je posjetio sve arheološke lokacije na kojima je istraživala 
Fondacija “Arheološki park: Bosanska piramida Sunca”: sonde u 
podnožju te sami vrh Bosanske piramide Sunca, popločane terase na 
Bosanskoj piramidi Mjeseca, prahistorijski Podzemni labirint Ravne, 
KTK tunele te tumulus u Vratnici.

Inžinjer Savolainen je koristio slijedeće instrumente: MOTU 896 
digital interface Pro Tools 9.06, PRAAT phonetic audio software, 
BatSound software, Tascan DR-680 I ZOOM H4n digitalne rekordere, 
DPA 4006 mikrofone (YLE Finland), S DEM senzore (dizajner ing. S. 
Mizdrak, Zagreb), Auarian audio hidrofoni, Peterson D1000 ultrazvuk 
detektori (Upsala Science Park, Sweden). Snimanja ultrazvučnih, 
elektromagnetnih i infrazvučnih fenomena su vršena simultano.

Preliminarni zaključci istraživanja dokazali su postojanje anomalija 
koje se ne mogu objasniti prirodnim djelovanjem:

- Kontinuirano elektromagnetno (EM) i ultrazvučno (UZ) 
zračenje na vrhu Bosanske piramide Sunca

- Korelacija između  EM i UZ zračenja na vrhu Bosanske 
piramide Sunca i Podzemnih tunela, što potvrđuje da je riječ o 
istom građevinskom kompleksu

- Korelacija između svih lokacija Bosanske doline piramida i 
generiranje energetskog vorteksa iz doline

33. PONOVO POTVRĐENO POSTOJANJE 
ELEKTROMAGNETNE ZRAKE NA VRHU 
BOSANSKE PIRAMIDE SUNCA

Njemački istraživač i autor Werner Betz pridružio se istraživačkom 
timu Fondacije “Arheološki park: Bosanska piramida Sunca” koncem 
jula 2014. Prilikom svog boravka u Bosanskoj dolini piramida vršio je 
snimanja elektromagnetnih fenomena na piramidama i u podzemnim 
prahistorijskim tunelima.

Betz je autor više knjiga, a njegova posljednja pod nazivom “Krafte aus 
dem Nichts – Geheimnisvolle Orte und ratselhafte Energien” (“Snage 
nioktuda – misteriozna mjesta i misteriozne energije”) tretira drevne 
megalitne lokacije, menhire, dolmene i svetišta. Praveći komparativnu 
analizu zaključio je da su drevni narodi bili tehnološki i naučno mnogo 
napredniji nego što im to dozvoljava konvencionalna nauka.

Nakon mjerenja u Visokom Betz je održao predavanje za stručni tim 
Fondacije i volontere Pete smjene zaključujući da postoji prisustvo 
elektromagnetnog zračenja na vrhu Bosanske piramide Sunca 
frekvencije 28.125 kHz čime je potvrdio ranija mjerenja stručnjaka za 
energetske fenomene.

34. SVJETSKI ISTRAŽIVAČI O FENOMENU IZ 

VISOKOG: ‘PIRAMIDE U BIH SU STVARNOST’

(Prenesena vijest sa: www.klix.ba;)

Peta međunarodna naučna konferencija o bosanskim piramidama 
“Skrivena historija“, koja je počela 1. septembra, završena je 6. 
septembra u Sarajevu.

Organizator ovog sedmodnevnog skupa je Fondacija “Arheološki park: 
Bosanska piramida Sunca”. Na konferenciji je učestvovalo 17 predavača 
iz 12 zemalja svijeta, sa tri kontinenta, kao i veliki broj gostiju iz SAD, 
Singapura, Kanade, Norveške, Holandije, Italije, Velike Britanije…

Njih sedam, koliko ih se danas obratilo novinarima, su poručili da su 
ubijeđeni u postojanje piramida u Visokom. Naglasili su i kako ne žele da 
vjeruju da bh. vlasti, počev od onih općinskih, pa do onih na državnom 
nivou, ovom važnom projektu ne pridaju nikakav značaj. Voditelj 
projekta istraživanja bosanskih piramida Semir Osmanagić podsjetio je 
da su na prvih nekoliko konferencija dati dokazi o postojanju ogromnog 

građevinskog kompleksa u obliku piramida, dok se posljednje dvije 
bave odgovorima koja je svrha njihovog postojanja i koliko one stare.

“Projekat istraživanja bosanskih piramida postala je najaktivnija 
arheološka lokacija na svijetu sa interdisciplinarnim naučnim 
pristupom, koja svake godine privuče nekoliko desetina hiljada 
posjetilaca. To je bio slučaj i ove godine”, rekao je Osmanagić. 
Piramide u Visokom, kako su naveli stručnjaci, sigurno mogu 
promijeniti naš pogled na drevnu prošlost. “Tokom mog dugogodišnjeg 
istraživanja, mnogo sam naučio o bosanskim piramidama. Uvjeren 
sam da je nivo tehnologije antičkih civilizacija bio na znatno 
višem nivou nego što to mi mislimo”, rekao je srbijanski istraživač 
Goran Marjanović. Da je nevjerovatna iskustva imao u bosanskim 
piramidama tvrdi francuski arheološki stručnjak Stephane Cave. 
“Imao sam posebno iskustvo na megalitu K2 u tunelima, što predstavlja 
izazov za naš sistem logike koji poznajemo. Pristupat ću cijelom 
projektu sa velikom ozbiljnošću, jer se radi o čitavom kompleksu”, 
kazao je Cave, dodajući da je zanimljivo iskustvo koje je imao u 
vezi sa energetskom podzemnom mrežom. Radi se o, kako je naveo, 
informacionoj mreži, gdje su informacije dolazile u obliku matematičkih 
formula. “Kompleks u Visokom je neka vrsta moždanog mehanizma, 
koji skuplja i emituje informacije, ali i mjeri nivo planetarne svijesti”, 
smatra Cave. Novozelanđanin Timothy Moon zahvalio je organizatorima 
i, prije svega, 340 volontera koji su ove godine radili u Visokom.

 
“Naše istraživanje pokazalo je da je postojala ljudska djelatnost i 
povezanost sa tunelima i piramidama”, rekao je Moon. Pojasnio je kako 
je starost pronađenog stalaktita procijenjena na oko 22.500 godina, 
dok se drugi materijali pronađeni u visočkim piramidama testiraju 
najnovijom tehnologijom. “Imamo veliki broj dokaza za postojanje 
inteligentne ruke”, tvrdi Moon.

35. DR PAUL LA VIOLETTE: ‘OTKRIĆE BOSANSKIH 
PIRAMIDA JE NAJVEĆE ARHEOLOŠKO OTKRIĆE 
U SVIJETU’ 

Ugledni američki interdisciplinarni naučnik Dr. Paul LaViolette 
boravio je u sedmodnevnoj istraživačkoj posjeti Bosanskoj dolini 
piriamida u septembru 2014. Također, bio je jedan od predavača na 
petoj Međunarodnoj naučnoj konferenciji o bosanskim piramidama 
koja je održana od 1.-6. septembra u Sarajevu.

Dr. Paul LaViolette je autor niza knjiga među kojima: “Earth Under 
Fire”, “Genesis of the Cosmos”, “Secrets of Antigravity Propulsion”, 
“Subquantum Kinetics”, “Decoding the Message of the Pulsars”, 
“Galactic Superwaves and their Impact on the Earth”. Objavio je 
niz originalnih naučnih članaka u oblasti fizike, astronomije, Teorije 
Sistema, klimatologije, drevnih tehnologija i psihologije.

Doktor Paul LaViolette pojasnio je da ono što je vidio svojim očima su, 
između ostalog, tuneli, ali i ostali elementi koji nesumnjivo govore da 
su kreirani ljudskom rukom.

 
“Na jednom mjestu je čak pronađen i komad željeza, izuzetno star”, 
kazao je LaViolette prisutnim medijima u Sarajevu.

 
Govoreći o tome kako su piramide ostale prekrivene zemljom i 
sedimentom LaViolette dodaje da su postojali periodi kada je sunce 
bilo dosta aktivnije nego što je danas.

 
“Tokom tog perioda kosmičke zrake na površini naše planete su bile 
jake. Postoje legende da je zemlja spaljivana od sunca. Te legende 
pokazuju da su ljudi gradili podzemne prolaze i tunele da bi se skrili 
od takvog kosmičkog zračenja. Ja vjerujem da je jedna od svrha 
bosanskih piramida da se ljudi sakriju u njih, tražeći zaštitu”, pojasnio 
je LaViolette.

 
Prema njegovim riječima, kompleks u Visokom je najveće arheološko 
otkriće na svijetu u ovom momentu.

36. VALERY UVAROV: BOSANSKE PIRAMIDE SU 
MEĐU NAJSTARIJIM GRAĐEVINAMA IKADA 
GRAĐENIM NA PLANETI

Ruski istraživač piramida Valery Uvarov boravio je dva puta u posjeti 
Bosanskoj dolini piramida u Visokom tokom 2014. godine. Učestvovao 
je na septembarskoj petoj Međunarodnoj naučnoj konferenciji o 
bosanskim piramidama u Sarajevu. Na konferenciji za medije 6. 
septembra je izjavio:

“Piramide u Visokom su jedne od najstarijih građevina koje su ikada 
građene na Planeti. Prije svega, te piramide su igrale ulogu GPS markera 
na Planeti. Piramide u BiH osiguravaju energetski utjecaj koji podiže 
duhovne aktivnosti”, pojasnio je Uvarov.

“Ja sam potpuno siguran da će piramide u Visokom vrlo brzo utjecati 
na sve ljude na svijetu, podići spirutalni nivo i na taj način stvoriti 
osnovu za kontakt sa drugim vanzemaljskim civilizacijama. Ovo je 
najpogodnije mjesto da se osnuje univerzitet. Siguran sam da će Visoko 
u budućnosti postati duhovni centar svijeta”.

Tko je Valery Uvarov?

U ovom momentu nema većeg znalca u svijetu o piramidalnim 
građevinama nego sto je to Uvarov. Izgradio je piramidu u St. 
Petersburgu o čemu je napisao knjigu. Zatim je podigao devet velikih 
piramida između St. Petersburga i Moskve. Napokon je dizajnirao 
“Projekt 12” koji se sastoji od 33 velike piramide koje se grade u 
sibirskom gradu Tomsku. Ovaj milionski grad ima 600.000 studenata 
i plan je da se izgradnjom velikog piramidalnog kompleksa pozitivno 
utiče na kreativnost, duhovnost i memoriju velikog broja mladih ljudi 
koji će značiti budućnost Rusije. Budžet projekta je 500 miliona dolara. 
U gradnji centralne piramide Uvarov je inkorporirao sva svoja znanja 
o gradnji ovih objekata: podzemne konstrukcije, pefektnu geometriju 
i orijentaciju, izbor lokacije, velike količine kvarcnog kristala, vodene 
tokove, odgovarajuće materijale i izolaciju. Ova piramida je dovršena i 
ima već dokazane beneficije za ljudsko zdravlje.

Pored najvećeg praktičnog iskustva s piramidama, Valery Uvarov je 
autor nekoliko knjiga o piramidama koje su prevedene na više jezika 
(na primjer, engleski prijevod knjige “Piramide” nalazi se ovdje: http://
wands-of-horus.com/attachments/article/168/pyramids_EN.pdf). 
Istraživač je drevnih egipatskih piramidalnih tehnologija. Uvarov 
izučava paleonauke i paleotehnologiju.

Pored toga je i član Ruskog Geografskog društva, rukovodi UFO 
Odjeljenjem ruskog Vrhovnog savjeta oficira iz Moskve te je direktor 
Međunarodnog UFO instituta. Zbog svog visokog armijskog ranga, 
ima gotovo neograničeni pristup informacijama koje kontrolira Vlada 
Rusije. Imao je uvid u sve izvještaje o udesima neidentifikovanih 
letjelica (UFO). Poznato mu je i porijeko tih letjelica.

Upoznat je sa istraživanjima paralelnih realiteta Planete Zemlje i 
svrhom piramida na globalnom planu. Intenzivno radi na proučavanju 
utjecaja energije piramida na liječenje raka i drugih bolesti, podizanje 
imuniteta ili utjecaja na agrikulturu. 

Stoga njegova izjava, izrečena u septembru 2014. da su “bosanske 
piramide korištene kao GPS markeri” ima posebnu težinu.

I mada veći dio naučne javnosti nema dovoljno znanja da danas shvati 
težinu ovih riječi, u godinama pred nama postaće jasno šta je Uvarov 
time mislio.

37. BETON U PODNOŽJU BOSANSKE PIRAMIDE 
SUNCA

U podnožju Bosanske piramide Sunca, van zaštićene zone Starog grada 
“Visoki”, nalazi se najveća otkrivena sekcija piramide. Locirana je na 
sjevernoj strani i udaljena je 450 metara od ruinirane srednjevjekovne 
utvrde.

Radovi na ovoj lokaciji su započeti 2006. godine. Za mnoge posjetioce 
ova proširena arheološka sonda je najupečatljivija i nesporan dokaz o 
ogromnom građevinskom poduhvatu graditelja piramide koji su bili u 
mogućnosti da lijevaju hiljade tona betona. Na ovoj lokaciji vidljiva su 
dva reda vještačkog betona.

Šteta je što su planovi Fondacije “Arheološki park: Bosanska piramida 
Sunca” o otkrivanju velike površine piramide zaustavljeni 2006. godine 
koordiniranim naporima državne Komisije za nacionalne spomenike, 
Općine Visoko i Zavičajnog muzeja iz Visokog.

38. INŽINJER WASSERFALLER IZMJERIO REKORDNU 
KONCENTRACIJU NEGATIVNIH IONA U 
LJEKOVITOJ KOMORI

U istraživački posjet Visokom stigao je 6. novembra 2014. austrijski 
elektro inžinjer i inovator Georg Wasserfaller. On je patentirao i 
napravio piramidu sa isključivom primjenom u zdravstvene svrhe.

Inžinjer Wasserfaller je vršio niz mjerenja prilikom posjete Podzemnom 
labirintu Ravne. Pri tome je ustvrdio da je u Ljekovitoj komori 
koncentracija negativnih iona (aniona) između 57.500-69.000 po 
kubnom centimetru. Ovo je dosada druga najviša izmjerena vrijednost 
ovih korisnih iona po ljudski organizam. Primjera radi, koncentracija 
negativnih iona na vrhu Igmana u borovoj šumi je manja od 5.000, a u 
našim stanovima samo oko stotinu. 

Medicinska nauka priznaje ljekovitost visokih koncentracija negativnih 
iona koji povećavaju nivo kisika u krvi, čiste atmosferu od prašine i 
ubijaju viruse i bakterije.

Prisutnost pozitivnih iona (kationa) je znatno manja. To je bio razlog 
da inžinjer Wasserfaller konstatuje izuzetnu ljekovitost Podzemnog 
labirinta Ravne.

Na lokaciji Mega-keramičkog bloka K-2 utvrdio je postojanje tri 
vodena toka ispod samog K-2, a na lokaciji mega-keramičkog bloka 
K-5 locirao je čak sedam podzemnih vodenih tokova. Impresioniran 
viđenim, najavio je ponovni dolazak slijedećeg mjeseca radi što 
preciznijih mjerenja.

Po njegovom mišljenju, različite koncentracije negativnih iona u 
pojedinim sekcijama tunela imaju beneficije za različite dijelove 
ljudskog organizma.

39. MARKO POGAČNIK: “BOSANSKE PIRAMIDE 
I RAVNE TUNELI SU CENTAR PLANETARNE 
ENERGETSKE ČAKRE”

Jedan od vodećih svjetskih stručnjaka za energetske čakre Planete, 
Marko Pogačnik iz Slovenije, boravio je dva puta u Visokom tokom 
2014 godine. Pažljivo je izučavao sve arheološke lokacije na kojima 
radi Fondacija “Arheološki park: Bosanska piramida Sunca”, među 
kojima i sve piramide, tunelski kompleks i tumulus u Vratnici.

Svoje zaključke izložio je na petoj Međunarodnoj naučnoj konferenciji 
o bosanskim piramidama u septembru 2014. Također, uključio je značaj 
lokacija bosanskih piramida i u svoje redovne prezentacije koje održava 
od Brazila do Japana, Amerike do europskih zemalja.

Marko Pogačnik tvrdi da je europski kontinent ključno energetsko 
središte Planete. U okviru ovog kontinenta postoji sedam energetskih 
čakri (sjecišta energetskih tokova) i to: 

- Stomak Europe, sa središtem u Visokom/Sarajevu

- Solarni pleksus, potez od Plitvica do Praga i Frankfurta

- Srčani sistem, pruža se od Baskije do Skandinavije

- Grleni sistem, sa sjedištem u Sjevernom moru

- “Treće oko”, Škotska

- Korjenski sistem Europe, od Makedonije preko Grčke do Krete

- Krunska čakra, Island

Prva, stomačna čakra Europe, započinje u Podzemnom labirintu Ravne 
ispod Bosanske doline piramida. To je bio razlog zbog čega su graditelji 
ovog kompleksa odabrali upravo tu lokaciju u dalekoj prošlosti.

Bosanske piramide, prema Pogačniku, predstavljaju praiskonsku moć i 
prvo energetsko središte Planete Zemlje.

Pogacnik je ugledan umjetnik, skulptor i autor. Dizajnirao je zastavu i 
grb Republike Slovenije kada je stekla nezavisnost. Pozivan je u mnoge 
zemlje da dizajnira i postavi megalitne blokove na energetski potentnim 
mjestima u velikim gradovima. 

40. PROF. DR. LJUBA RISTOVSKI:  OBJAŠNJENJE 
MEGA-KERAMIČKIH BLOKOVA “K-1” I “K-2”

Beogradski fizičar prof.dr. Ljuba Ristovski analizirao je snimke mega-
keramičkih blokova “K-1” i “K-2” u Podzemnom labirintu Ravne. 
Naime, njih je tehnikom polikontrastne interferentne fotografije (PIP) 
snimio u septembru 2014. tehničar Sasa Nadjfeji. Ovo predstavlja 
kontinuitet snimanja Bosanske doline piramide ovom tehnikom u 
proteklih šest godina (2008.-2014.).

Analiza profesora Ristovskog se fokusira na nevidljive frekvencije 
sunčevog spektra sa površine objekata. To su niskofrekventno 
infracrveno zračenje i visokofrekventno ultraljubičasto zračenje.

Mega-keramički blok “K-1” pokazuje pojačano prisustvo 
niskofrekventnog (crvenog) zračenja za koje je poznato da ima veliku 
dubinu prodiranja u ljudsko tijelo te pozitivno utiče na cirkulaciju krvi. 
To je razlog što je ovaj blok najvjerovatnije imao terapijski karakter.

S druge strane, mega-keramički blok “K-2” sadrži visoko-frekventno 
zračenje (tamno-plave oblasti). Djeluje direktno na ćelije dermisa i 
njihove komponente. Visokofrekventna zračenja mogu uticati i na 
psihička stanja i to otvara prostor djelovanja šamana u blizini ovog 
bloka.

41. MJERENJA U TUNELIMA POKAZUJU 
KONTINUIRANO STABILNE USLOVE I VISOKU 
KONCENTRACIJU NEGATIVNIH IONA

Strucni tim Fondacije “Arheološki park: Bosanska piramida Sunca” 
redovno obavlja niz mjerenja u prahistorijskom Podzemnom labirintu 
Ravne tokom godine. Od iznimne važnosti je da osnovni parametri 
(temperatura, vlažnost, pritisak, elekromagnetizam, i dr.) pokazuju 
stabilnost. 

Provedena mjeranja tokom februara 2015. pokazuju da je temperatura u 
svim sekcijama tunela na stabilnom nivou 11,5 – 12,0 stepeni Celzijusa. 
Vlažnost zraka je na visokih 83-87% što je neophodno zbog stabilnosti 
zidova tunela te generiranja negativnih iona.

Koncentracija blagotvornih negativnih iona je i dalje vrlo visoka 
stvarajući ljekovituu atmosferu u ovom prahistorijskom kompleksu. 
Tako je na primjer 24. februara 2015. pred ulazom u tunele 
koncentracija negativnih iona uobičajenih 1200 po kubnom centimetru, 
da bi se ulaskom u tunele taj broj višestruko uvećao. Na dvadeset 
metra od ulaza koncentracija raste na 20.000, pred jajolikim blokom 
na 35.000, dok se najveće koncentracije bilježe na kultnim mjestima: 
pred megakeramičkim blokom K-2 i ljekovitoj komori. Na oba mjesta 
izmjerene su fantastične koncentracije od više od 40.000 negativnih 
iona po kubnom centrimetru.

42. RITAM MAJČINOG SRCA: SCHUMANOVA 
REZONANCA 

1.  RITAM MAJČINOG SRCA: SCHUMANOVA 
REZONANCA 

Šta je Šumanova rezonanca? 

Njemački fizičar Winfried Otto Schumann je 1952.g. matematički 
predvidio da između površine Zemlje i ionosfere mora postojati 
rezonantni elektromagnetski val vrlo niske frekvencije koji se danas 
po njemu naziva Schumannova rezonanca (7.83Hz), poznata i kao 
glas planeta. Svi oblici života, od jednostavne stanice do ljudskih 
bića, koriste ovaj osnovni frekvencijski spektar kao referentnu točku. 
Ljudsko tijelo koristi te frekvencije (7-9Hz) za regeneraciju i liječenje 
(poznatiji kao alfa moždani valovi). NASA-ini znanstvenici su otkrili 
da su se prvi astronauti vratili na Zemlju sa zdravstvenim problemima 
koji su bili posljedica nedostatka ovog polja magnetske rezonancije od 
7.83Hz. Osim na 7.83Hz, Schumanova rezonanca se može detektirati i 
na 14.3, 20.8, 27.3 and 33.8Hz.

Međutim, postoje informacije da ova frekvencija raste kao posljedica 
rasta vibracija same planete uslijed rasta svjesnosti same Zemlje i 
njenih stanovnika. U 2011.g. po navodima Greg Bardena i Drunvala 
Melchizedeka, ova frekvencija je narasla s 7.83Hz na oko 13Hz, s 

daljnjom tendencijom rasta. Postoji teorija po kojoj su i mnoge životinjske 
vrste izumrle u nekoliko zadnjih desetljeća upravo radi promjene ove 
frekvencije, koja je očigledno korištena u samom genetskom dizajnu 
pojedinih vrsta kao referentna točka bilo za kretanje, orijentaciju, lov, 
hranjenje.

Ljudsko zdravlje ovisi o Schumanovoj rezonanci planeta. Kad je čovjek 
odvojen od ovog ritma, biva emocionalno uznemiren, cirkadijurni 
(jednodnevni) ritmovi budnosti/spavanja su mu poremećeni što sve 
stvara podlogu za razvoj raznih bolesti, a povezanost i empatija s 
prirodom se gubi, stoga danas većina ljudi zagađuje svoj okoliš bez 
imalo svijesti o onome što čini. Kad se nalazi odvojen od same zemlje, 
izložen raznim električnim poljima, čovjek ne može uistinu osjetiti ovaj 
puls majke Zemlje, stoga je uzemljenje još jedan način kako da čovjek 
očuva svoje zdravlje i osjeti empatiju i povezanost s prirodom i svim 
oblicima života na Zemlji, samo slušajući i osjećajući kako se zemljino 
srce glasa..

43. NEGATIVNI IONI 

Iz prethodnog teksta je jasno da su negativni ioni glavni činioci 
uzemljenja odnosno neutralizacije slobodnih radikala iz ljudskog 
tijela. Međutim, osim kroz uzemljenje i direktnog dodira sa zemljom, 
negativni ioni su nam dostupni i kroz zrak. Jedan mililitar čistog 
prirodnog zraka sadrži približno od 1000 do 2000 negativnih iona. 
Negativni ioni se prirodno stvaraju kada sunčeve zrake (ultraljubičasti 
dio spektra) udaraju u tlo, te raspadom radija, što se događa u Zemljinoj 
kori, prilikom čega nastaje radon. Visoke razine negativnih iona nastaju 
i prilikom grmljavine (od munja) i u prirodnom procesu fotosinteze 
koji provode zelene biljke. Energija kretanja vode također stvara velike 
količine negativnih iona, čime se tumači euforičan osjećaj koji nastaje 
nakon snažna pljuska, u blizini vodopada i na morskoj obali. Trenje 
vode i zraka potiče izmještanje elektrona koji onda slobodno lete 
stvarajući negativne ione, dok pozitivno nabijene čestice, jer su teže, 
padaju zajedno s vodenim kapljicama na tlo. Negativni se ioni tako šire 
u zrak odakle ih mi udišemo.

U običnom je zraku elektricitet određen ravnotežom od pet pozitivnih 
iona na četiri negativna, a sav život oduvijek uspijeva i razvija se baš 
u takvom prirodnom odnosu iona. Istraživanja i iskustva pokazala 
su kako je promjena ovoga omjera u smjeru veće količine pozitivnih 
iona štetna, dok povećana količina negativnih iona pokazuje ljekovita 
svojstva.

U gradovima je većina tla prekrivena betonom i asfaltom, čime se 
sprječava ionizacijsko djelovanje Zemljine površine. Prirodna se 
ionizacija događa neprestano, ali ne i u gradovima gdje je ovaj proces 
spriječen. Još k tome, broj iona u gradskom zraku smanjuju i zagađenja 
koja dolaze iz tvornica i motornih vozila. Negativni ioni ne žive dugo 
i lako se vežu za čestice prašine i zagađenja predajući im naboj, zbog 
čega se one vežu jedne za druge i padaju na tlo. U gradovima na 
križanjima većih prometnica koncentracija negativnih iona je iznimno 
niska i iznosi od 0 – 50 negativnih iona (u odnosu na 2000 kakvo bi 
trebalo biti).

Sindrom bolesnih zgrada je sindrom kada većina stanovnika zgrade 
pati od depresije, bolesti dišnih putova (astma), bezvoljnosti, nervoze 
i umora. Ovo je u biti sindrom velike većine današnjih stambenih 
objekata koji uglavnom imaju sintetičke i neprirodne materijale (koji su 
električni neprovodljivi) u svom interijeru čime se nesmetano nakupljaju 
pozitivni naboji (elektricitet) koji onemogućava normalan dotok 
negativnih iona u stambene objekte. Kod klimatiziranih prostorija koje 
čak i nemaju prozore koji se mogu otvoriti (velike ostakljene površine 
tzv. skyscrapera) ovo je još više izraženo. Nošenje poliesterske odjeće 
je štetno jer stvara pozitivne ione (elektricitet) i tako nam efikasno 
onemogućuje udisanje i dodir s negativnim ionima u zraku.

 

44.  POZITIVNO ISKUSTVO DR. CSORDASA

Zahvaljujući visokoj koncentraciji negativnih iona i čitavom spektru 
energetskih fenomena koji blagotvorno djeluju na ljudski organizam, 
Prahistorijski podzemni kompleks Ravne sve više privlači i one koji 
imaju različite zdravstvene probleme. 

Raste broj onih koji vrlo rado dijele svoja iskustva s ostalim. Jedan od 
njih je i doktor ekoloških nauka, Mađar Robert Csordas iz Subotice, 
koji je prilikom pada sa motora, 2007. godine, pretrpio teške ozljede 
glave. Dijagnoza, napuknuće kapilara glave i izljev krvi u mozak s 
totalnim “mentalnim brisom”.

Nakon buđenja iz dvodnevne kome, prognoze ljekara bile su da će proces 
oporavka trajati najmanje deset godina. Prve enormne znakove oporavka 
organizma dr. Csordas osjetio je nakon dva boravka u Prahistorijskom 
podzemnom labirintu Ravne. Napredak u zdravstvenom stanju potvrdio 
je i njegov konzilij ljekara, a što je, kako je rekao, izazvalo njihovo 
veliko interesovanje. 

Nakon ukupno sedam posjeta tunelima i izrazitog poboljšanja 
zdravstvene slike, i to samo tri godine nakon nesreće, dr. Csordas je 
potpuno zdrav čovjek. U međuvremenu je postao i doktor ekoloških 
nauka, osjeća se dobro i zdravo i redovno dolazi u labirint Ravne.

45. OTKRIĆE NOVIH TUNELA ZA ARHEOLOŠKI 
ZAOKRET

Deset godina naučnih i arheoloških istraživanja bosanskih piramida 
donijele su brojne uzbudljive momente, prave zaokrete koji traže 
ponovno definiranje naših naučenih lekcija o prošlosti.

Jedan takav zaokret desio se u aprilu 2015. Naime, tokom šestomjesečnih 
čišćenja tunela unutar Podzemnog labirinta Ravne, idući sasvim novim 
dionicama, uposlenici Fondacije su nailazili na različite prepreke. 
Tokom zime i proljeća 2015. sporo i mukotrpno su se osvajali novi 
metri tunela. U jednom momentu, u februaru 2015. tunelski krak koji 
vodi prema jugu, dakle u pravcu Bosanske piramide Sunca, je završavao 
ispod velike stijene.

Odlučili smo da zaobiđemo stijenu koristeći bočne prolaze. Kao i 
mnogi drugi tuneli do tada i ovi su bili ispunjeni ubačenim šljunkovitim 
materijalom. Dva bočna prolaza, jedan prema Istoku, drugi prema 
Zapadu, nakon desetak metara su se završavali u konglomeratu. Probali 
smo još jednim pravcem ali i taj nas nije doveo do željenog rezultata.

Tada smo odlučili da zaobiđemo veliku stijenu kopajući tunel oko nje. 
Uposlenici su oprezno pristupili ovoj aktivnosti, stalno provjeravajući 
stabilnost materijala, vrijednosti kisika i ugljičnog dioksida. Nakon 
tridesetak metara, stijena je zaobiđena.

Bio sam u Houstonu kada su mi javili da su tačno iza zaobiđene stijene 
otkrili, tačnije upali u novi tunel. Bila je riječ o otkrivenoj sekciji, bez 
ubačenog materijala, pod vodom. Donio sam odluku da radnici tu stanu 
i sačekaju moj povratak u BiH.

Formirao sam šesteročlani tim za prvu naučnu prospekciju 
novootkrivenih sekcija.

Ovo nije bilo prvi put da nailazimo na slobodne sekcije u koje ljudska 
noga nije kročila već dugi period. To je poseban osjećaj za svakog 
istraživača i ispunjenje snova.

Svaki put kada bi istraživači naišli na podzemne prahistorijske tunele 
u Egiptu, Meksiku, Kini ili Peruu, to su redovito bile svjetske atrakcije 
koje bi kao vodeća vijest odjeknule u svim medijima.

U našem slucaju, mi daleko prednjačimo po dužini ovih tunela koje je 
napravila inteligentna ruka u dalekoj prošlosti.

Došao je dan za ulazak u novu sekciju tunela, 30. april 2015. U punoj 
zaštitnoj opremi, s gumenim čizmama i nepromočivim odijelima, 
lampama i kompasima pripremili smo se za avanturu. Tim se sastojao 
od slijedećih članova:

- Dr. Semir Osmanagić, voditelj projekta istraživanja bosanskih 
piramida

- Anela Preljević, diplomirani arheolog i terenski arheolog 
Fondacije

- Mejra Kozlo, dipl.ing. geologije i terenski geolog Fondacije
- Osman Buza, dipl. ing., pomoćnik ministra za privredu ZDK
- Jock Doubleday, videograf i PR direktor Fondacije

- Edo Građan, radnik Fondacije 

Prvo smo krenuli na lijevu stranu, u smjeru Zapada. Visina tunela je 
110-120 cm. Pognuti smo krenuli. Predvodio sam tim. Tunel je ispunjen 
vodom dubokom 20 cm. Na pojedinim mjestima dostizala je 30 cm. 
Naišli smo i na tri suhe sekcije, bez vode. Gledali smo lijevo i desno, 
nije bilo bočnih prolaza. Na šljunkovitom podu nismo zapažali alate 
niti artifakte. Na zidovima ni plafonu nije bilo tragova gorenja. Pronašli 
smo nekoliko interesantnih kamenih duguljastih komada koje je uzela 
Anela za analizu.

Napokon, tunel je završavao. Suha sekcija sa šljunkom imala je na 
kraju kružni bazen pola metra dubine i pola metra radijusa. Voda je bila 
bistra, čista. Dali smo prve izjave Jocku i okrenuli se natrag. Osman i 
Edo su mjerili dužinu ovog dijela tunela. Ukupno 41 metar.

Vratili smo se do ulaza. Dogovaramo se za posjet sekciji u suprotnom 
smjeru. Šaljem Jocka da ide prvi i da snima, dok se voda ne zamuti. Iza 
njega, Anela i Mejra, zatim ja, Osman i Edo. Krenuli smo prema zapadu. 
Nakon desetak metara nailazimo na prvu raskrsnicu. Vodi tačno u pravcu 
Juga. To mi se sviđa. Željeni pravac prema Bosanskoj piramidi Sunca. 
Otvoren je tunel tri metra i onda je ispunjen šljunkovitim materijalom 
do plafona. Suhozida nema. Zaustavljamo se, slikamo. 

Ispred nas je nastavak u pravcu Sjeveroistoka. Nivo vode se povećava. 
Osman se okreće i vraća natrag, mi nastavljamo. Voda je sve dublja, 
doseže dubinu od jednog metra, kasnije i dublje.  Nakon petnaestak 
metara dolazimo do nove raskrsnice. Naš dotadašnji pravac je blokiran 
suhozidom i onda ispunjenim materijalom. Otvorena sekcija se nastavlja 
u lijevu stranu, u pravcu Istoka. Voda je sve dublja, do pasa. Nekako 
nalazi put i ulazi mi u čizme. Isti komentar čujem i od ostalih članova 
tima.

Nastavljamo. Visina plafona je oko dva metra. Ispravljeni hodamo 
polako kroz muljevito, glinasto tlo. Voda je ledena. Dolazimo do 
nove raskrsnice. Tuneli se sijeku pod 90 stupnjeva. Bočni prolazi su 
blokirani suhozidom, a zatim i ubačenim šljunkovitim materijalom. 
Komentarišem Aneli:

“Sada si u prilici da prvi put uđes u netaknutu sekciju tunela. Možeš da 
vidiš da ne pravi Fondacija suhozidove niti kopa tunele, već je riječ o 
prahistorijskim tunelima.”

Slaže se, zadovoljna. Daje izjavu Jocku. Pridružuje joj se Mejra. 
Nastavljamo dalje. Nakon samo nekoliko metara još jedna raskrsnica 
i ponovo su bočni prolazi blokirani. Dijelom je suhozid potopljen u 
vodi. Anela komentira. Primjećuje razliku u kompaktnosti ubačenog 
materijala i konglomerata u kojem su tuneli pravljeni.

Nastavljamo dalje. Koračanje je sve teže, muljevito dno nas usporava. 
Kroz nekoliko novih metara dolazimo do kraja poplavljenog dijela 
tunela. Završava s pjeskovitim nasipom. Sitni pijesak, stvrdnut. Pod 
dodirom naših ruku, pijesak se odvaja i odlazi u vodu. Anela vidi 
komadić drveta. Organski materijal! Uzima uzorke. 

Provlačim se pored Anele i Jocka. Ispred mene je stijena, između pijeska 
i stijene je prolaz od tridesetak centimetara. Baterijskom lampom 
osvjetljavam ispred sebe. Oko osam metara prolaza. Tunel se proširuje 
i izgleda da ima dva nastavka. Oba su blokirana.

Nakon par minuta se polako okrećemo natrag i idemo prema izlazu. Ovaj 
put ja mjerim dužinu tunela. Krak koji vodi prema Istoku je dugačak 60 
metara. Mejri dajem informacije o rasporedu bočnih prolaza. Pravac 
Sjeveroistok-Jugozapad je dugačak 17 metara. Posljednja sekcija, ona 
prema Zapadu ima dužinu od devet metara.

Sada zbrajamo ukupnu dužinu ove otvorene, prahistorijske sekcije 
tunela. Ukupno 127 metara. Izvanredno.

Polumokri, nakon dvosatne avanture, izlazimo vani. Presvlačimo se. 
Slikamo pronađeni organski materijal.

U glavi kujemo plan šta dalje s tunelima. Odgovara nam da čistimo 
tunel koji vodi prema Jugu. Trebamo premostiti devet metara s vodom, 
napraviti branu prema ostatku otvorenog tunela.

Jedna faza u istraživanju tunela je završena, započinje druga. 

Potvrđuju se naše hipoteze da je ovo labirint s bezbroj tunela i da uvijek 
možemo da biramo pravac tunela koji ćemo čistiti.

46. ENERGETSKI IZBOJ IZ JAJOLIKOG 
KERAMIČKOG BLOKA

U Podzemnom labirintu Ravne, stručni tim Fondacije “Arheološki 
park: Bosanska piramida Sunca” je locirao i zaštitio veći broj položenih 
blokova. Rendgenskom difrakcijskom analizom i faznom analizom 
utvrđeno je da je rijeć o specijalnoj keramici (kvarc, kalcit, maskovit).

Prvi blok u tunelima, smješten 60 metara od ulaza, ima jajoliki oblik, 
mase od 350 kg.

Na ovom, kao i na ostalim keramićkim blokovima, izmjerene su 
neuobićajene elektromagnetne i ultrazvučne vibracije.

U junu 2015. je tunele obišla i arheolog Sue Jones iz Velike Britanije. Pri 
tome je na snimku zabilježila i interesantan energetski izboj iz jajolikog 
keramičkog bloka u obliku kontinuirane energetske zrake, radijusa 15 
cm.

47. INŽINJER GORAN SAMOUKOVIĆ: REZULTATI 
MJERENJA BOSANSKIH PIRAMIDA

Beogradski elektroinžinjer Goran Samouković vršio je mjerenja 
elektromagnetnih feonomena u Bosanskoj dolini pirarmida tokom 
posljednjih nekoliko godina. Posebna pažnja je posvećena ultraniskom 
elektromagnetizmu koji je odgovoran za životne i patogene procese.

Njegova mjerenja su definitivna potvrda da je (1) Bosanska dolina 
piramida osmišljen vještački mega-kompleks, i da su (2) Bosanske 
piramide i prateći podzemni tuneli energetski kompleks s vrlo preciznom 
namjenom.

Iz njegovog izvještaja izdvajamo:

“Bosanska dolina piramida predstavlja jedinstven i vrlo neobičan 
energetski kompleks (fenomen) sa takvom konfiguracijom i kvalitetom 
ovih energija, na kakve kroz dosadašnja merenja i istraživanja nismo 
nailazili.

Distribucija ovih energija (ELF - EXTREMLY LOW FREQUENCY) 
je na nekim mestima toliko čista i koherentna da se neizbežno stiče 
utisak da je ceo piramidalni kompleks proizvod osmišljene (dizajnirane) 
namere i namene.

Intenzitet, koherentnost, distribucija i jasna arhitektura ovih energija su 
vrlo uočljivi.

Hipoteza da ceo kompleks može imati i veštačko (pored prirodnog) 
poreklo, postaje dobrim delom održiva. Potrebno je veliko poznavanje 
porekla, prirode i načina korištenja ovih energija da bi se mogli dobijati 
koherentni fenomeni koji se uočavaju na dosta pozicija koje smo 
istraživali.

Megalitne strukture (MEGALITH), koje nose radne oznake 
MEGALITH K1, MEGALITH K2 i MEGALITH K3 i koje smo vrlo 
pažljivo testirali, uobličavaju neuobičajeno snažne, revitalizujuće i 
isceljujuće energetske forme.

Naročito je to naglašeno na megalitu K2 (MEGALITH K2).

Lokacija poznata kao lekovita dvorana (HEALING CHAMBER) 
takođe ispoljava neuobičajeno snažne, revitalizujuće i isceljujuće ELF 
vibratorne obrasce.”

48. OTKRIĆE DRUGOG NIVOA TUNELA!

U septembru 2015. otkriven je ulaz u drugi nivo prahistorijskih 
podzemnih tunela. Radni naziv ove lokacije je “Ravne 2”.

Tokom oktobra i novembra 2015. Fondacija “Arheološki park: Bosanska 
piramida Sunca” radi na uređenju prilaznog puta ovoj lokaciji. Bager je 
očistio prilaz ulazu u tunel.

Isto kao i u slučaju prvog nivoa, i ovdje su tuneli pravljeni u rječnom 
konglomeratu. Materijal je dosta kompaktan. Iz tunela izlazi voda. 
Tunel je zatvoren/zatrpan do samog ulaza. Postoji razlika između 
kompaktnog konglomerata i ubačenog materijala.

Rijetki koji su znali za ovaj ulaz zvali su ga malom prirodnom pećinom, 
“rupom”. Identična stvar kao i sa ulazom u Podzemni labirint Ravne 
koji je dugo bio poznat kao “pećina Ravne.”

U tome i jeste razlika između nevještog oka i stručnog.

49. ZVONIK

Bosanska dolina piramida je kompleksna energetska mašina koja 
proizvodi vrlo specifične vibracije i energetska polja. Ta energetska 
polja imaju blagotvorno dejstvo na imunitet živih bića, unapređenje 
molekularne strukture vode, hrane i zraka, unapređenje aure i 
spiritualnih čula, te potencijal za uspostavljanje bežične komunikacije 
i teleportacije.

Bosanske piramide su stoga puno više od građevina u obliku piramida.

Graditelji su koristili samo prirodne energetske izvore: željeznu rudu 
za elektromagnetna polja, kvarcni kristal za skladištenje, pojačavanje 
i širenje signala, podzemne vode i šupljine (tunele) na nekoliko 
nivoa, megakeramičke blokove za neutraliziranje negativne energije 
Hartmanovih i Kurijevih mreža i njihovu transformaciju u pozitivnu 
energiju i stvaranje energetskih vorteksa.

Otkriće drugog nivoa podzemnih tunela u Visokom dalo je sasvim 
drugačiju percepciju podzemnog svijeta: uz dosadašnji horizontalni 
sada uvodimo i vertikalni aspekt.

Kompleks bosanskih piramida je samoodrživ, stvoren da vječno traje, 
kao prvi poznati perpetuum mobile na Planeti.

Vjerovatno početak vibracije kreće od jednog kraja i širi se i pojačava 
čitavom Dolinom. Kretanje podzemnih voda najvjerovatnije dovodi do 
inicijalne vibracije.

Postavlje se pitanje gdje je lokacija te inicijalne vibracije? Gdje 
započinje “zvonjava”? Gdje je zvonik?

Ispod ulaza u Podzemni labirint Ravne, na lokaciji koju smo radno 
nazvali “Ravne 2”, čistili smo tokom oktobra i novembra jedno konusno 
brdo. Ispod gustug šipražja i šume smo uočili  konglomeratne blokove 

locirani sa strane, ali i na vrhu brda. Pojavila se sumnja da postoje i 
ulazi u ovo brdo, potencijalne šupljine. Na vrhu kao da je nekada bila 
utvrda ili možda završetak građevine.

Mahovina te promjenjena boja konglomeratih blokova upozorava na 
iznimnu starost strukture, ukoliko je zbilja i riječ o vještačkom objektu.

Čišćenje je zaustavljeno ranim dolaskom zimskih uslova, niskih 
temperatura i snijega krajem novembra.

Međutim, na proljeće nastavljamo i bit će ispitane perspektivne lokacije 
i potencijalni ulazi. Iskopavanja će u potpunosti biti obavljana na 
zemljištu koje pripada Fondaciji “Arheološki park” Bosanska piramida 
Sunca”. Tokom posljednjih deset godina Fondacija je dokazala da 
ima resurse, naučne i organizacijske te da na adekvatan način obavlja 
preliminarna istraživanja.

Ovo uzvišenje od sada dobija radni naziv “Zvonik” (“The Bell Tower”).

50. “DVADESET I ŠEST VULKANSKIH LINIJA VODI KA 
BOSANSKIM PIRAMIDAMA”

Finski autor i istraživač mr.sc. Mika Virpiranta priprema knjigu za 
objavljivanje pod nazivom: “Prave linije od vulkana ka hramovima 
Sunca”. Koristeći naučnu metodologiju dokazao je da se 75 
najznačajnijih građevinskih kompleksa starog svijeta nalazi na pravim 
linijama koje formiraju dva ili više vulkana.

U njegovoj studiji našle su mjesta piramide, megalitni krugovi i hramovi 
širom svijeta nakon što je analizirao lokacije dvije hiljada vulkana na 
Planeti. Osobito su interesantne lokacije koje se nalaze na linijama na 
kojima su tri ili više vulkana (“svete vulkanske linije”). Naravno, razlog 
za istraživanje vulkanskih linija je moćna podzemna energija vulkana 
koja se oličava u kretanjima lave, mineralima i metalima.

Zaključak njegovog istraživanja je da je postojala nepoznata razvijena 
drevna kultura koja je imala globalno poznavanje geografije Planete. 
Oni su locirali svoje “Sunčeve hramove”, kako ih magistar Virpiranta 
naziva, na mjestima gdje je najviše vulkanskih linija.

On, nadalje, tvrdi da su originalni hramovi Sunca (ili bogova) kroz 
historiju zamjenjivani hramovima Gromovnika ili anti-bogova.

Do drevnog kraljevstva Angkor Wat (UNESCO lokacija u Kambođi) 
vodi 15 vulkanskih linija. Prema Artemidinom hramu u Anadoliji 
17 vulkanskih linija, prema Balbeku u Libanonu u kome se nalaze 
najmasivniji megalitni blokovi od 1400 tona čak 57 vulkanskih 
linija, 31 linija prema francuskom Karnaku, 29 linija prema libijskoj 
Kartagini, 26 linija prema gradu Maja Chitzen Itza u Meksiku, 18 linija 
prema najvećoj piramidi Meksika Coluli u državi Puebla, 29 linija 
prema egiaptskoj Sfingi, 17 vulkanskih linija prema novootkrivenoj 
indonezanskoj piramidi Gunung Padang na zapadu Jave, 21 linija prema 
turskoj lokaciji Gobekli Tepe, 30 linija prema Knososu na grčkoj Kreti, 
16 linija prema Machu Pichu u Peruu, sedam linija prema platou Naska 
u Peruu, 21 linija prema grčkoj Olimpiji, 30 linija prema atenskom 

Partenonu, 10 vulkanskih linija prema kamenim glavama na Uskršnjem 
Otoku, 30 linija prema engleskom megalitskom krugu Stonehenge, 
26 linija prema piramidama Puma Punku u Peruu, 22 linije prema 
Vatikanu, 33 linije prema Yonaguni monumentima kod obala Japana, 
osam linija prema kompleksu Veliki Zimbabve, te 18 vulkanskih linija 
prema hramu na brdu Zion u Jeruzalemu.

Prema piramidama u Visokom vodi 26 vulkanskih linija. Njihovi pravci 
se pominju u priloženom dokumentu. Čak 15 vulkanskih linija na svom 
pravcu ima tri ili četiri vulkana, a pravci se završavaju u Visokom.

Ova naučna činjenica dodatni je argument prvo, važnosti lokacije na 
kojoj su podignute piramide u visočkoj dolini i, drugo, da je svrha 
svakako bila energetska što je potvrđeno nizom mjerenja.

51. VOLONTERI FONDACIJE OTKRILI TUNELE U 
“ZVONIKU”

Arheološka sezona 2016. postala je vrlo uzbudljiva. Tri smjene 
volontera Fondacije “Arheološki park: Bosanska piramida Sunca”, su 
tokom juna, pod nadzorom stručnog tima, došle do sjajnog otkrića.

Naime, tokom proteklih devet mjeseci, nakon kupovine dijela brda/
uzvišenja u okviru “Arheološko-turističkog parka Ravne 2”, tim 
Fondacije je vršio mjerenja i snimanja istog. Ustanovljeno je da se 
energetski ponaša isto kao i piramide, za razliku od prirodnih brda. 
Drugim riječima, energetski je pobuđen što može biti izazvano 
podzemnim vodenim tokovima, prisustvom metala, kvarcnog kristala, 
minerala kao muskovit, te unutrašnjih prolaza koji pojačavaju energije. 
Ta pretpostavka je potvđena i mjerenjima elec.ing. Gorana Marjanovića 
koji je pokazao prisustvo različitih anomalnih elektromagnetnih 
frekvencija širokog spektra.

Najuzbudljiviji dio je započeo početkom juna kada je Fondacija locirala 
mjesta iskopavanja četiri arheološke sonde. Nakon desetak dana se 
pokazalo da sonde broj 3. i broj 4. najviše obećavaju. Stoga je pažnja 
fokusirana na njih. Nakon uklonjenih prvih 5-6 metara zemlje, moglo 
se primjetiti da se u sondi broj 3. pruža tunel sa stabilnom i ravnom 
krovinom te materijalom kojim je zatrpan gotovo do samog vrha. 
Svjetlost baterije je prolazila gotovo deset metara. Slično je i sa sondom 
broj 4. gdje se mogao opaziti tunel koji se pruža oko pet metara.

Hiljadugodišnje naslage tvrde gline usporavale su napredovanje. 
Međutim, u sondi broj 3. je pronađena i prva raskrsnica s tunelom koji 
se račva na desni i onaj koji ide pravo. Ovo je arheološki vrlo značajno 
jer govori da je ovo uzvišenje koje je prozvano “Zvonik”, zapravo 
šuplje. Na reljefnoj mapi Bosanske doline piramide može se uočiti da 
se Zvonik pruža prema jugu, zatim skreće na jugoistok i istok, da bi 
njegov završetak bila Bosanska piramida Sunca. Čini se da “zvonjava” 
u visočkoj dolini piramida upravo i započinje s ovim uzvišenjem. Stoga 
je i nazvan Zvonik.

Entuzijazam volontera i tima Fondacije je još veći zbog povezanosti 
svih struktura iznad i ispod zemlje. Područje istraživanja otvoreno je 
za javnost.

Sonda broj 3, Zvonik, 1. juli 2016.

Volonterka iz Velike Britanije, juni 2016.

Sonda broj 2, Zvonik

Sonda broj 3, Zvonik

Volonteri iz Poljske i Austrije, sonda broj 4, Zvonik

Visoko (desno) s horizontalnim bioenergetskim poljima i Bosanska piramida 
Sunca (lijevo) s vertikalnim bioenergetskim poljima

Vertikalna bioenergetska polja iznad uzvišenja Zvonik u Visokom (maj 
2016.)

52. ČIŠĆENJE TUNELA U ZVONIKU

Najznačajnije arheološko otkriće sezone 2016. su tunelski prolazi 
u Zvoniku. Prethodna PIP snimanja i elektromagnetna mjerenja su 
ukazivala na anomalije, postojanje prolaza unutar uzvišenja. Te su se 
pretpostavke obistinile arheološkim iskopavanjima koji se odvijaju 
pod nadzorom geologa i stručnog tima Fondacije “Arheološki park: 
Bosanska piramida Sunca”. 

Zvonik je postao omiljena lokacija iskopavanja za volontere iz čitavog 
svijeta. Činjenica da su oni dio otkrića je posebno uzbudljiva. Iako 
proces čišćenja tunelskog prolaza na sondi broj 3. ide dosta sporo 
zbog sedimentirane gline, ipak svaki novi metar predstavlja radost i 
iščekivanje za sve koji su uključeni u proces.

Nema sumnje da su ovi prolazi nekada bili otvoreni. Međutim, nakon 
nekoliko desetina hiljada godina, nanosi zemlje su se pretvarali u glinu 
koja je postajala sve kompaktnijia i tvrđa. Stoga je i napredak u čišćenju 
relativno spor.

Kompaktna glina je, s druge strane, i prednost. Nanosi s lijeve i desne 
strane se koriste kao zaštitna potpora tako da za sada nema potrebe 
stavljati dodatnu drvenu podgradu.

53. REZULTATI ANALIZE VODE IZ TUNELA RAVNE

U julu 2016. su stigli rezultati analize vode iz oblasti tunela Ravne. 
Fondacija “Arheološki park: Bosanska piramida Sunca” redovno 
analizira vodu iz tunela i okolnih sekcija od 2007. godine.

Ovaj put uzorkovana je voda sa dva mjesta iz Prahistorijskog podzemnog 
tunela Ravne: (1) iz Jezerca, i (2) iz tunela s vodom iza drvenih vrata. S 
obje ove lokacije vrše se punjenja flašica i ta voda predstavlja suvenir 
Fondacije. Rezultati su kao i uvijek do sada odlični. Svi parametri su u 
okviru referentnih vrijednosti i voda zadovoljava standard pitke vode.

Analizu je vršila Služba za laboratorijsku dijagnostiku Instituta za 
zdravlje i sigurnost hrane iz Zenice 21. juna 2016.

 

Interesantno je da je pH faktor (“power of Hydrogen”) vode u tunelima 
7,6. Inače, pH fktor ima rang 0-14, s tim da čovjek može piti vodu iz 
ranga 4-11, a da nema ozbiljnih posljedica. Neutralna voda je 7,0. Soda 
pića koja se prodaju u prodavnicama (cola i druga gazirana pića) imaju 
pH faktor od 3,0.  Ljudska krv ima pH faktor od 7,35-7,45. 

Kisele tekućine imaju pH faktor ispod 7,0. Primjeri su limunov sok ili 
kafa. S druge strane, alkalne tekućine imaju pH faktor iznad 7,0 kao što 
su ljudska krv ili magnezijumovo mlijeko. Stoga je pH faktor vode iz 
tunela idealan. Minimalno je veće vrijednosti od ljudske krvi i izaziva 
blagi osjećaj ushićenja i boljeg rada osjetila (čula).

54. LJEKOVITOST ENERGIJE BOSANSKIH PIRAMIDA

POVEĆANJE KAPACITETA PLUĆA: Sedamnaestogodišnja 
Slovakinja Veronika Vrankova iz grada Njitra stigla je u Visoko zbog 
problema sa disajnim putevim po preporuci češkog ljekara Petera 
Hajduka, specijaliste sa Klinike za plućne bolesti u Pragu. Njena 
priča počinje jos 2013 kada je zbog upalne ciste i otežanog disanja, 
kapacitet funkcije pluća bio reduciran na 47%. Zbog pogoršanja 
zdravstvenog stanja Veronika je nedugo nakon uspostavljene dijagnoze 
bila podvrgnuta operativnom zahvatu desnog plućnog krila.  Program 
postoperativnog oporavka, kojim je rukovodio prof. Hajduk, zasnivao 
se na terapiji pomoću biorezonance, korištenjem prirodnih preparata 
i vitamina C. U program rehabilitacije ugledni specijalista uvrstio 
je i putovanje u Visoko zbog visoke koncentracije negativnih jona u 
Podzemnom labirintu Ravne. Nakon dva putovanja u Visoko zbog 
terapije u tunelu Ravne, mlada Slovakinja je vidno osjetila poboljšanje 
svog zdravstvenog stanja.  Prvi put nakon dvije godine nije osjetila bol i 
probadanje u grudima od čega je patila već duži period. Cjelokupan proces 
liječenja koji je podrazumjevao i boravke u prahistorijskom labirintu, u 
konačnici je rezultirao povećanjem kapaciteta pluća sa prvobitnih 47% 
na trenutnih 84 %. Za vrijeme drugog boravka u Visokom Veronika je 
volonterski učestvovala u raščišćavanju novih sekcija u prahistorijskom 
labirintu, a na licu joj se vidio osmjeh i zadovoljstvo.

Veronika Vrankova

Snimak pluća Veronike Vrankove prije dolaska u Podzemni labirint Ravne u 
Visokom

NIVO GLUKOZE U KRVI: Pod pokroviteljstvom češkog časopisa 
“WM Magazine” u Visokom je početkom 2015. boravio tim koji 
je posebnu pozornost obratio mjerenjima nivoa glukoze. Učesniku 
eksperimenta Jirki iz Praga (58 godina) je mjeren nivo šećera u krvi 
45 minuta prije ulaska u podzemne tunele. Nivo je iznosio 7,8 mmo/l 
(rizična grupa). Nakon jednosatnog boravka nivo se spustio na 5,1 mmo/l 
(normalan nivo). Drugi ispitanik Karel je prije ulaska imao nivo od 10,5 
mmo/l, a nakon boravka u prahistorijskim tunelima nivo se spustio na 
5,7 mmo/l. Monitor je vršila glavna doktorica bolnice u Pragu koja nije 
imala adekvatnog objašnjenja za ovu pojavu. Nakon povratka u Prag 
ispitanici su 14 dana zadrža;o blagotvorni utjecaj boravka u tunelu da 
bi im se nakon toga, a uslijed vraćanja ranijim životnim navikama i 
nepravilnoj ishrani, nivo počeo blago povećavati.

KRVNI PRITISAK: Turkinja Sevim Mujevia (54 godine) iz Istanbula, 
imala je stalne probleme s visokim krvnim pritiskom u periodu 2004.-
2014 koji se dizao na nivo 220/135. Nakon što je počela redovno 
posjećivati kompleks tunela ispod Bosanske doline piramida, krvni 
pritisak više nikada nije išao iznad 140/90.

Sevim Mujevia, lijevo, ispred ulaza u tunele ispod piramida u Visokom

OPĆE STANJE ORGANIZMA: “Provela sam 40 minuta u tunelima 
Ravne 7. jula 2015. s prijatlejicom iz Slovenije. Opustile smo se u 
Ljekovitoj komori, a onda posjetile sve keramičke blokove i ostale 
zadivljene koliko se novog otkrilo. Nakon izlaska imale smo osjećaj da 
smo spavale 10 sati, a ne da smo upravo došli s putovanja autobusom iz 
Slovenije. Pritiska u mojim očima i zamagljenost koju sam imala nakon 
putovanja su nestali, a mi smo produžili za Sarajevo”. Asja Dupanović

KLAUSTROFOBIJA I SLAB APETIT: “Malo sam klaustrofobična i 
nisam se osjećala dobro to jutro kada sam trebala ići prema tunelima 
Ravne. No, kako smo ulazili u tunele, osjećaji umora i nelagode su 
nestali. Ono što me je šokiralo je bio zrak kojeg smo disali. Izgledalo 
je kao da smo u šumi na vrhu planine! Definitivno sam izašla boljeg 
raspoloženja. Nakon toga sam otisla na ručak sa šestogodisnjom 
kćerkom i jeli smo bolje nego ikada u životu, mada moja kćerka Alma 
ima problema s apetitom. Ljudi mi kažu da je to auto sugestija, ali 
znate šta: i da jeste, nije me briga, jer mi je bilo tako dobro!” Arijana 
Mangafić, 1. august 2015.

AURA: Slovenski inžinjer Janez Pelko, koristio je opremu ruskog 
profesora Vladimira Korotkova (Univerzitet u St. Petersburgu) za 
snimanje aure, bioenergetskog omotača oko ljudskog organizma. 
Studija je obuhvatila reprezentativni uzorak od 160 ispitanika (muški/
ženski, stari/mladi, turisti, volonteri, stalni radnici, itd.). Rezultati su 
pokazali da jednosatni boravak u Podzemnom labirintu Ravne dovodi 
do unaprijeđenja aure, dakle zaštitnog energetsko/imunitetnog omotača, 
u 82% slučajeva. Riječ je uglavnom o osobama koji dolaze prvi put 
ili su tu nekoliko puta. U 15% slučajeva (stalni radnici i volonteri) 
bioenergetski omotač je stabilan, kontinuiran, bez većih promjena. 
Najslabiji rezultati su kod osoba koji su se izjašnjavali kao “skeptici” 
(otpor prema piramidama u Visokom) ili su nosili neadekvatnu odjeću 
(na primjer PVC, umjesto pamučne ili vunene prirodne odjeće).

Primjeri aure, bioenergetskog zaštitnog omotača oko ljudskog tijela, kod 
nekoliko ispitanika

OBRAZLOŽENJE: Na pet međunarodnih naučnih konferencija o 
bosanskim piramidama održanih 2008, 2011., 2012., 2013. i 2014. 
stručnjaci su dali interdisciplinarna naučna objašnjenja ljekovitosti 
energije piramida. Na piramidama u Visokom i u podzemim tunelima 
izmjereno je stalno prisustvo blagotvornog elektromagnetizma i 
ultrazvuka od 28 kHz, Šumanove rezonance od 7,83 Hz (najbolje 
energetsko polje za fizičke, umne i duhovne sposobnosti čovjeka), 
visoke koncentracije negativnih iona do 60.000 u kubnom centimetru 
(deset puta viša koncentracija nego, na primjer u šumi na planini Igman), 
te odsustvo štetnih kosmičkih zračenja i prirodne radioaktivnosti. U tim 
uslovima ćelije organizma započinju proces regeneracije.

55. JOŠ JEDNA PIRAMIDA?

U Bosanskoj dolini piramida detektirano je pet piramidalnih uzvišenja 
koja su zadovoljavala većinu od 11 uvjeta koje čine geometriju piramida 
(četiri ravne crte na osnovici, četiri brida, dvije dijagonale na osnovici, 
visina koja spaja sjecište dijagonala i vrh piramide). Za te piramide dalja 
istraživanja kontinuirano donose sve više dokaza da su plod ogromnih 
planiranih zahvata koje je mogao izvesti samo čovjek. Jednom, nekad 
davno u prošlosti. Ovu tvrdnju potkrepljuje i vrlo razgranata mreža 
podzemnih tunela koja se proteže ispod cijele Doline piramida pa sve 
do danas nepoznatih udaljenosti.

Ako se pogleda mapa Doline piramida sjeverno od spojnice piramide 
Sunca i piramide Mjeseca, na približnoj udaljenosti od obje piramide, 
može se uočiti još jedno uzvišenje piramidalnog oblika. Mala piramida 
svojom je sjevernom stranom okrenuta prema rijeci Bosni i auto-putu 
Visoko – Sarajevo. Na slici je označena crvenim pravokutnikom:   

Koliko je moguće procijeniti iz meni dostupnih podataka i iz vidljivog 
dijela piramide sjeverna stranica baze piramide bi mogla biti oko 380 m 
dužine. Visina piramide bi mogla biti oko 80 m, a bridovi uz sjevernu 
plohu, sa tako odabranom stranicom baze, su oko 250 m.

Iz slike mape je vidljivo da je sjeverna strana dosta dobro očuvanog 
trokutastog oblika, da je istočna strana strmija, a zapadna strana ima nešto 
blaži nagib. O detaljima će se moći više reći nakon obilaska terena i izvršenih 
dodatnih ispitivanja (mjerenja i probne sonde – ako se tako procijeni). 
         

         

BOSANSKA PIRAMIDA 
LJUBAVI

VISOKO
ŠESTA PIRAMIDA

BOSANSKA PIRAMIDA 
SUNCA

BOSANSKA PIRAMIDA 
ZMAJA

BOSANSKA PIRAMIDA 
MJESECA

HRAM ZEMLJE

Za kraj još jedna usporedba:
Sjećamo se kako su se mjesta termalnih anomalija u dolini oko 
Visokog poklopila sa položajima odabranih piramidalnih uzvišenja 
koja je generirao kompjuterski program na bazi satelitskih snimki. Ako 
usporedimo ove dvije karte, na mjestu male piramide isto se uočava 
termalna anomalija. Slučajno?

               

               

Višnja Dobrić, dipl.ing.građ.

56. SVJEDOČENJA: OZDRAVLJENJE SINUSA

Poštovani gosp. Osmanagiću, 

Na svom proputovanju kroz Bosnu odlučila sam prije 5 dana posjetiti i 
piramide u Visokom. O njima sam ponešto čula iz medija no sve je to 
bilo vrlo površno, tako da sam došla bez ikakvih očekivanja. 

Dakle, kad sam došla u tunele u Ravnom, imala sam akutnu upalu inače 
kronično bolesnih sinusa, te blagi konjuktivitis. Liječim se već 20 g, 
talasoterapije, inhalacije, svakodnevna ispiranja nosa, itd. no ništa mi 
nije u potpunosti pomoglo tek samo privremena olakšalo i smanjilo 
simptome. 

Kad sam ušla u tunel, što sam dalje hodala, osjećala sam se sve bolje, 
disanje je postajalo sve dublje, i sinusi ko da su se posve pročistili, 
isprva sam išla u pratnji turističkog vodiča, no bilo mi je toliko dobro 
unutra da sam nakon posjete vrhu piramide Sunca ponovo odlučila doći 
i sat vremena odmeditirati na klupici u dijelu tunela predviđenim za 
meditaciju. 

Meditacija je bila fenomenalna, zapravo i sam boravak u tim tunelima 
je poput jedne meditacije, a mogla bi reći da sam se osjećala kao da 
sam tek tamo u „prirodnom stanju“ kad usporedim stanje prije i poslije 
dolaska u tunele, vidim veliku razliku. Sinusi su mi sad posve pročišćeni, 
ne sjećam se kad sam ih tako osjećala, možda u djetinjstvu. Sada dišem 
s lakoćom i osjećam općenito jednu lakoću u glavi i mir. 

Nisam mogla vjerovati da će to stanje potrajati i nakon izlaska iz tunela. 
No činjenica je da traje još i sada. Razmišljam kako obogatiti prostor 
u kojem boravim negativnim ionima, kako stvoriti bolji zrak te podići 
vibracije. Iz Zagreba sam te mi nije baš zgodno često u Visoko. Ako 
imate spoznaja po tom pitanju, molila bih vas da ih podijelite.

Zahvaljujem Vam na pronalascima i na tome što to dijelite s ljudima, 
želim još puno daljnjeg uspjeha i svako dobro,

Nataša

57. NIVO ORGONSKE ENERGIJE NA ULAZU U 
TUNELE “RAVNE 2” 

Bosanske piramide i orgonska energija? 

Orgonsku energiju još zovu energija života, biološka energija, chi i 
energija nulte tačke.

Već decenijama pojedini istraživači govore kako su piramide služile 
za stvaranje najvažnijeg oblika energije - orgonske energije. Ona je 
nevidljiva i teško mjerljiva. Po istraživačima, kao na primjer čuvenom 
dr. Wilhelmu Reichu, ona je pokretač svih životnih procesa. 

Ali, orgonska energija se ne može mjeriti našim, konvencionalnim, 
naučnim instrumentima. Kako je onda dokazati?

Posmatramo li list na drvetu u prirodi, lako je uočljivo da tokom različitih 
godišnjih doba, dolazi do promjene boje lista. U proljeće, mladi list ima 
tamno zelenu, zdravu boju, tokom ljeta ona postaje svjetlija, a u jesen 
polako žuti i zatim list opada. Logično je zaključiti da se i energetski 
nivo u listu mijenja: u početku životni procesi bujaju, da bi kasnije 
opadali i potpuno nestali. Drugim riječima, nivo životne energije se 
mijenja.  

Wilhelm Reich je bio prvi koji je razvio instrument koji mjeri taj nivo 
životne energije koja nas obavija. Mladi, tamnozeleni list ima najveću 

mogućnost upijanja elektromagnetizma iz okoline, on je najzdraviji. Na 
procentualnoj skali od 1-100, taj mladi list ima životnu energiju jako 
visoku u odnosu na stari list kome se smanjuje nivo životne energije. 

Reich je sličan pokus izveo s tek ulovljenom ribom koju su stavili pored 
instrumenta. Dok je bila živa, nivo životne energije je bio visok, kako je 
umirala, bez vode, tako je nivo životne energije padao.

Američka kompanija “Heliognosis” je, oslanjajući se na rad Reicha, 
razvila čitav niz instrumenata kojim mjere nekonvencionalna energetska 
polja, odnosno orgonske energije. Na taj način, imamo mogućnost da 
na naučni način mjerimo životne procese i nivo orgonske energije živih 
bića, predmeta i prostora. (https://www.heliognosis.com/) 

Saradnik Fondacije “Arheološki park: Bosanska piramida Sunca” 
dipl.ing. telekomunikacija iz Beograda Goran Marjanović, vršio je 
niz mjerenja na bosanskim piramidama u junu 2016. Među njima su 
bila i mjerenja naučnim instrumentom “Heliognosis model LM3” na 
nekoliko lokacija u Visokom.

Rezultati svih mjerenja (elektromagnetni, zvučni, skalarni itd.) će biti 
objavljeni u dogledno vrijeme. Ovaj put ističemo jedno mjerenje koje 
je obavljeno na lokaciji ulaza u podzemne tunele “Ravne 2”. Naime, 
desetak metara unutar tunela mjerena je koncentracija orgonske energije.

Praksa je pokazala da je u gradovima nivo orgonske energije u prosjeku 
na nivou 50-60. Mjerenja u posebnim prirodnim i izrazitim duhovnim 
uslovima lokacije Damanhur u Italiji su pokazala prisustvo orgonske 
energije na nivou 85-95, odnosno 50% višu u odnosu na urbane cjeline.

Mjerenja na ulazu u tunele “Ravne 2” pokazuju da se igla na instrumentu 
zabila na nivou 100, jer više nije mogla dalje !

Time smo dobili još jedan dokaz da je Bosanska dolina piramida 
energetski živa i aktivna.

58.  ARHEOLOŠKO-TURISTIČKI PARK RAVNE 2

Engleska ima megalitni krug Stonehenge, Peru tajanstvene Machu 
Pichu energije, Egipat veličanstvene piramide, Turska prahistorijske 
Capaddochia tunele, a Meksiko duhovnost piramida u Teotihuacanu. 
Ovo su atrakcije koje privlače milione posjetilaca, istraživača, 
spiritualaca i medija.

Visoko u Bosni i Hercegovini ima to sve i još više. Uz najveću i 
najstariju piramidu svijeta, Bosansku piramidu Sunca, tu je i misteriozni 
prahistorijski kompleks tunela ispod doline piramida čije prisutne 
elektromagnetne, ultrazvučne i ionizirane energije pokazuju ljekovita 
svojstva.

Otvaranje “Arheološko-turističkog parka Ravne 2” u junu 2016. 
donijelo je niz novih sadržaja koji će postati magnet za posjetioce u 
godinama pred nama. Na 40.000 kv.metara, Fondacija “Arheološki 
park: Bosanska piramida Sunca” je transformirala zapušteno močvarno 
zemljište s divljim deponijama u prelijep prirodni ambijent, šumu s 
parkovima, gdje vladaju spokoj i mir i gdje se vrlo lako uspostavlja 
duboka veza s prirodom.

Ambasador UNESCO-a Marko Pogačnik iz Slovenije poklonio je 
megalitni krug s uklesanim “kosmogramima”, porukama u kamenu koji 
u svijet odašilju poruke ljubavi, razvoja globalne svijesti i komunikacije 
s Planetom. Direktor “WM Magazine” iz Praga Jiri Matejka poklonio je 
energetske spirale, a profesor agronomije Vehid Ibraković iz Slavonskog 
Broda donirao je spiralni botanički vrt s ljekovitim biljem. U saradnji s 
Engleskinjom Sue Jones i Njemcem Geraldom Gumpertom napravljeni 
su energetski kameni krugovi i beskonačna “osmica”.

U parku su postavljeni kameni krugovi oko drveća kao svojevrsne 
“ogrlice” i znak harmonije s prirodom. Šestougaona drvena platoforma 
za jogu, meditaciju, ples i opuštanje postala je omiljeno mjesto brojnih 
posjetilaca.

Uz ove sadržaje se mogu sresti arheolozi, geolozi, inžinjeri i volonteri 
iz čitavog svijeta kako istražuju drugi nivo podzemnih tunela, a u 
obližnjem uzvišenju “Zvonik” u okviru Parka, pronađeni su dodatni 
tuneli.

Svijet prahistorije se otvara pred očima radoznalih, a Park pruža utočište 
svima onima željnih edukacije o drevnim fenomenima ili jednostavno 
opuštanja u obiteljskom okruženju. Lokacija Parka je idealna: nalazi se 
odmah uz ulaz u Podzemni labirint Ravne i pruža dodatne sadržaje za 
boravak u srcu Bosne.

Arheološko-turistički park Ravne 2” otvoren je svakim danom od 9:00 
sati do zalaska sunca. Član je Međunarodne organizacije zabavnih 
parkova IAAPA. 

Megalitni geopunkturni krug s višetonskim blokovima i uklesanim 
kosmogramima

Megalitni krug je već postao međunarodna atrakcija

Spiralni botanički vrt s ljekovitim i aromatičnim biljkama. Spirala počinje 
na istoku (“rađanje života”), kreiran je u smjeru obrnutom kazaljci na satu 

dajući energiju Planeti, a kroz korijen ljekovitih biljaka energija se vraća na 
površinu.

Koncentrični kameni krugovi postavljeni su na energetski potentnom 
mjestu u parku “Ravne 2”, u skladu s principima sakralne geometrije, uz 

upotrebu zlatnog reza (broj 1,618), orijentacije ulaza prema stranama svijeta 
i postavljanju kvarcnih kristala ispod kamenja/minerala. Rezultat: ljudsko 

bio-energetsko polje (aura) se višestruko povećava, a time i imunitet nakon 
desetominutne posjete.

Sadržaji u parku “Ravne 2” nude edukativni karakter o znanjima drevnih 
civilizacija i njihovom odnosu prema energijama Planete

Hladovina u parku “Ravne 2” privlači strance, ali i lokalno stvanovništvo

Tri podzemne aluminijske spirale ispod kamenih krugova poklon su iz Praga

Park Ravne 2 je mjesto koje spaja

U toku su radovi na raščisćavanju drugog nivoa tunela koji je nazvan “Ravne 
2”, a koji se nalazi dvadeset metara ispod nivoa postojećih prahistorijskih 

podzemnih tunela Ravne

Opuštanje na šestougaonoj drvenoj platformi u šumi parka “Ravne 2”

Šestougaonik simbolizira šest velikih piramida smještenih ispod zelenog 
šumskog pojasa i plavetnila neba

Kamene ogrlice, jer i drveće voli da bude ukrašeno

Centralna bina za koncerte u Parku

Umjetnici iz Singapura tokom nastupa na dočeku ljetnog solsticija

Prirodni amfiteatar kapaciteta 5.000 posjetilaca

“Zagrlimo drvo i pokažimo mu našu ljubav”

Škola u prirodi

59.  REZULTATI MEDICINSKE PILOT STUDIJE 

Piše: Emina Dr Karamehić

Najaktivniji arheološki lokalitet na kojem radi Fondacija “Arheološki 
park: Bosanska piramida Sunca”, Podzemni labirint Ravne, bio je 
lokacija interesantne pilot studije tokom mjeseca augusta 2016. 
Vođen konstantnim pozitivnim svjedočenjima turista, tim Fondacije 
je realizovao dugogodišnju ideju o ispitivanju mjerljivih zdravstvenih 
parametara za sudionike projekta. U suradnji za studentima medicine, a 
pod vodstvom Emine Karamehić, studija je provedena u jeku turističke 
sezone.

Fondacija je na sebe preuzela sve troškove finansiranja ovog projekta. 
Uključeno je ukupno 20 ispitanika, za koje su plaćeni svi troškovi 
laboratorijskih nalaza u Domu zdravlja Visoko. 

Ispitanici su bili podijeljeni u dvije grupe, za koje je unaprijed 
određen algoritam testiranja: radili su nalaze krvi i urina nakon čega 
im je mobilni tim sačinjen od studenata Medicinskog fakulteta mjerio 
vrijednosti krvnog pritiska, šećera u krvi i pulsa. Na licu mjesta su 
popunjavali i subjektivne skale ocjenjivanja tegoba, nakon čega su 
boravili u ljekovitoj komori labirinta Ravne (gdje je izmjerena najveća 
koncentracija blagotvornih negativnih jona) u trajanju od jednog sata. 

Nakon posjete, rađene su identične gore navedene analize. Svaki 
ispitanik je prolazio ovaj algoritam dva puta u razmaku od sedam dana.

Rezultati ove studije bili su iznenađujući i vrlo pozitivni: u laboratorijskim 
nalazima je primjećeno usporavanje brzine sedimentacije eritrocita 
kod skoro svih ispitanika već nakon prve posjete, što ukazuje da su 
procesi jačanja imuniteta i sprečavanja razvoja infekcija počelo skoro 
momentalno. 

Primijećeno je još smirivanje ili čak i potpuno rješavanje infekcija 
mokraćnih kanala kod svih ispitanika koji su imali patološke vrijednosti 
u nalazima nakon prvog testiranja, te smanjenje vrijednosti holesterola 
i triglicerida kod nekolicine. Rezultati mobilnog tima su bili izvrsni: 
kod velike većine ispitanika jeregistrovana stabilizacija mjerenih 
parametara u smjeru fizioloških vrijednosti. 

Što se tiče subjektivnih skala tegoba, svi ispitanici su potvrdili da im je 
opće i zdravstveno stanje bilo mnogo bolje nakon provođenja studije.

Rezultati su do sada predstavljeni javnosti dva puta- na Internacionalnoj 
naučnoj konferenciji “Moć piramida” u Vogošći i na Kongresu 
fitoterapeuta i informoterapije u sarajevskoj Vijećnici. 

Značaj ove studije se ogleda u kvantifikaciji i objektivizaciji pozitivnih 
iskustava koja su postala prepoznatljivi brend Bosanske doline 
piramida. Iako je uzorak mali, rezultati su odlični i ukazuju na potrebu 
daljnjeg istraživanja pa je poželjno uraditi studiju navećem uzorku, što 
je i planirano čim se obezbjede novčana sredstva. 

60.  KOSMIČKI INTERNET: OTKRIĆE TESLINIH 
STOJEĆIH VALOVA NA BOSANSKIM 

PIRAMIDAMA

Abstrakt: Snimljeni energetski fenomeni iznad Bosanske piramide 
Sunca traže drugačiju definiciju piramida u odnosu na konvencionalna, 
dogmatska objašnjenja. Piramide su energetski pojačivači koji su slali i 
primali informacije preko Sunca. Otkriće Teslinih stojećih valova iznad 
vrha Bosanske piramide Sunca, koji se kreću brzinama većim od brzine 
svjetlosti, pri čemu ne gube snagu pri prolasku kroz kosmička tijela, 
omogućavaju koncept postojanja kosmičkog interneta i gotovo trenutnu 
intergalaktičku komunikaciju u Univerzumu. 

*** 

Prije petnaest godin sam pisao o o ulozi Maja kao “kosmičkih urara” u 
svojim knjigama i civilizaciji čiji je cilj bio usklađivanje frekvencija naše 
Planete sa Suncem, Tu moju, u to vrijeme hipotezu, urednici Wikipedije 
su iskoristili kao “argument za diskreditaciju”.  Moja istraživanja i 
argumenti da su piramide građene širom svijeta, a da su najstarije 
piramide ujedno i superiorne, dovelo je d situacije da egiptolozi stvore 
zid odbojnosti prema meni. Moje tvrdnje da je Bosanska piramida 
Sunca najstarija piramida na svijetu izazvala je reakciju najuticajnijeg 
egiptologa na svijetu Zahi Hawasa da nam dugi niz godina onemogući 
pristup vodećim svjetskim naučnim TV kanalima.  Naši dokazi o 
najstarijem i najkvalitetnijem betonu na svijetu, pronađenom na 
Bosanskoj piramidi Sunca, te postojanju najveće mreže prahistorijskih 
tunela izazvali su pisanje peticija Europske arheološke asocijacije 
protiv našeg istraživanja.

Naravno, vrijeme i naučni argumenti potvrđuju da smo mi bili u pravu, 
a oni u krivu.

Dakle, već se piše nova historija, ne samo Europe, već i čitavog svijeta.

No, nisu samo knjige historije pogrešne u našem obrazovnom sistemu. 



211

Otkrivena tajna Bosanskih piramida

Pogrešno nas uče, ili bolje reći, programiraju, u svim temeljnim 
oblastima znanja.

Fizičari, astronomi i geolozi… ustrajavaju da je kosmos nastao 
Teorijom velikog praska iz ništavila i da se danas ubrzano širi. Biolozi 
i dalje podržavaju darvinizam i teže da je život nastao iz neorganske 
materije, da evolucija uzrokuje razvoj živih vrsta i da je čovjek nastao 
od majmuna. U krivu su. Život je nastao intervencijom na našoj Planeti, 
vrste se mijenjaju u dugom periodu kroz eksperimente gdje evolucija igra 
minornu ulogu, a homo sapiens sapiens je plod genetskog inžinjeringa. 
I, naravno, mi nismo niti prva niti najrazvijenija civilizacija u historiji 
Planete.

Filozofija, fizika, matematika i inžinjerska znanja mogu objasniti 
kosmos, nastanak naše Planete, i života na zemlji. Ali, uz konvencionalna 
znanja potrebno je da se deprogramiraju i otvore prema duhovnim 
znanjima i sakralnoj geometriji, kako bi shvatili energetsku bit svog 
živog i neživog svijeta

*** 

Postavimo se u ulogu Kreatora kosmosa. Iz centra Univerzuma 
započinjemo stvaranje velikog broja galaksija. U ovom momentu 
pretpostavka je da u našem kosmosu postoji oko 400 milijardi galaksija. 
Procjene o broju galaksija se inače stalno povećavaju u proteklih 
nekoliko decenija.

Svaka galaksija ima veliki broj zvjezdanih sistema. Primjera radi, naša 
galaksija Mliječni put je do prije desetak godina imala procjenu na 100 
milijardi zvijezda, sada se pak govori o 400 milijardi zvijezda. Među tih 
400 milijardi nalazi se i naše Sunce. 

Svaka zvijezda ima nekoliko planeta. Mi smo primjera radi, treća 
planeta u Sunčevom sistemu. Nadalje, planete vrlo često imaju svoje 
mjesece, nekada jedan ,nekada nekoliko desetina, itd.

Vratimo se ulozi Kreatora. Ako smo stvorili ovako ogroman i složen 
sistem, s gotovo beskonačno mnogo kosmičkih objekata, kako  njima 

upravljati, kako pratiti stanje “zdravlja” na svim objektima, kako 
uspostaviti efikasan komunikacijski sistem?

Ajnštajnova fizika nas uči da je najveća brzina u svemiru, brzina 
svjetlosti. Gotovo 300.000 km u sekundi je sasvim dovoljna za naše 
zemaljske pojmove. Ali, svjetlosti od Zemlje do našeg Sunca treba 
gotovo osam minuta putovanja. To je već dosta sporo. Do nekoliko 
najbližih zvijezda treba desetak svjetlosnih godina. Do udaljenijih 
zvijezda u našoj galaksiji, svjetlosti treba nekoliko stotina ili čak 
nekoliko hiljada godina. Putovanje do mnogih drugih galaksija traje 
znatno duže.

Kreatoru bi brzina svjetlosti bila vrlo nepraktična i prespora ako želi 
trenutnu komunikaciju sa svim kosmičkim “podanicima”.

Postoji li brzina veća od brzine svjetlosti? Prema Ajnštajnu, na većoj 
brzini dolazi do dezintegracije, stoga ona ne bi trebala postojati. 
Međutim, čitavom novom valu nezavisnih istraživača, ograničenja 
brzine svjetlosti nisu prepreka za postojanje još većih brzina.  Za 
njemačkog fizičara prof.dr. Konstantina Meyla to su čestice neutrina, 
koji putuju većom brzinom. O tome nam je govorio 2014. u Visokom.

Za niz drugih istraživača, među kojima je najprominentniji Nikola 
Tesla, skalarni valovi, ili stojeći valovi, imaju daleko veću brzinu od 
brzine svjetlosti. Procjenjuju je na 10 milijardi puta bržu od brzine 
svjetlosti. Pri tome stojeći valovi mogu da se kreću kroz bilo koje 
kosmičko tijelo (planete, sunca) bez gubljenja snage. To znači da se 
mogu kretati ogromnim brzinama, prenositi informacije/energiju, a da 
se kvalitet i količina informacija ne gube.

Idealno bi bilo imati na dva kraja, dva proizvođača (generatora) energije 
koji međusobno komunicraju putem Teslinih, stojećih valova. Prenos 
informacija je gotovo trenutačan između dva udaljena dijela kosmosa, 
a informacija ne gubi na svojoj kvaliteti prilikom transporta.

U mnogim proteklim kulturama na našoj Planeti, Sunce je smatrano 
‘Ocem”. Arheolozi danas pokušavaju protumačiti drevna vjerovanja 

i pojednostavljeno tumače odnos pojedinih naroda prema Suncu, 
kao “božansko služenje” i “prinošenje žrtvi”. Historijska je pogreška 
tvrditi da su Maje žrtvovale svoje zarobljenike bogu Suncu. Kod Maja 
žrtvovanja nije bilo, ali je postojalo poštovanje prema kosmičkom Ocu. 
Sunce ne samo da nam daje topotu i energiju, dakle život, već nam 
daje i informacije, oplemenjuje nas, utiče na naš DNK. Kratko gledanje 
Sunca (“gazing”) prilikom njegovog izlaska ili zalaska je ljekovito na 
našem fizičkom i duhovnom nivou.

*** 

Piramida je najmoćniji geometrijski oblik kada je riječ o energijama. 
Ukoliko je locirana iznad potetnih energetskih tačaka, piramida postaje 
energetski pojačivač. Ispod Bosanske piramide Sunca locirane su 
željezne ploče (generiraju elektromagnetizam), podzemni vodeni tok 
(oslobađa negativne ione), drugi, paralelni i dublji podzemni vodeni tok 
stvara elektricitet s onim iznad njega, tu su još i prirodni magnetizam, 
orgonska energija… Ove energetske fenomene možemo mjeriti našim 
naučnim instrumentima. Kako mjeriti energetske fenomene za koje još 
nismo razvili naučni instrumentarij?

Na površini Bosanske piramide Sunca, tokom arheoloških iskopavanja, 
našli smo veće količine kvarcnog kristala. On je prisutan i u podzemnim 
tunelima, a najvjerovatnije i ispod piramide. Poznato je da kvarcni 
kristal prima i onda pojačava energije. Šupljine, odnosno podzemni 
tuneli, također pojačavaju energije. Spiralni raspored sedam nivo 
tunela unutar same piramide dovodi do ubrzanja kretanja energija 
i pojačavanje njihovog intenziteta. Finski istraživač mr.sci. Mika 
Virpiranta ustanovio je da do Bosanske piramide Sunca vodi 26 
vulkanskih linija. Naime, ako se piramida nalazi na liniji koja spaja dva 
vulkana ona leži na vulkanskoj liniji. U slučaju bosanske piramide, čak 
15 od 26 linija imaju na istoj liniji tri, četiri ili pet vulkana. Ovaj faktor 
ponovo pokazuje značaj lokacije piramida u Visokom, jer s vulkanima 
idu energetski izvori: lava, željezo, kristali, minerali…

Dodamo li vrlo precizan raspored niza piramida u Visokom 
(jednakostranični trokut između piramida Sunca, Mjeseca i Zmaja, 
drugi trokut između piramida Ljubavi, Zemlje i rijeke Fojnice) te 

primjenu ostalih elemenata sakralne geometrije (“Flower of Life” – 
cvijet života, iracionalni brojevi, Fibonačijeva formula), nema sumnje 
da je to sve pridonijelo stvaranju vrlo moćnog energetskog kompleksa 
kojeg smo nazvali Bosanska dolina piramida. Njegove originalne 
granice se vjerovatno nikada neće saznati: piramida je sigurno od više 
od pet ili osam, tumulusa je više od sadašnja dva ili tri, podzemnih 
tunelskih labirinata je više i na više nivoa od danas poznata dva nivoa…

Protok energija nekada je bio znatno intenzivniji, jači. Naša Planeta 
je nekada bila snažnija i zdravija, sve do pojave globalnih katastrofa i 
kraja zadnjeg Ledenog doba prije 12.000 godina.

*** 

Istraživanja fizičara, elektroinžinjera, antropologa i inžinjera zvuka 
energetskih fenomena na vrhu Bosanske piramide Sunca, ali i na 
ostalim piramidama, tumulusu, tunelima Ravne i Ravne 2 te poređenje 
s prirodnim brdima oko Visokog traje od 2010. godine. Timovi iz 
Hrvatske, Italije, Finske, Srbije, Njemačke i drugih zemalja utvrdili su, 
između ostalog, postojanje energetske zrake iznad Bosanske piramide 
Sunca, frekvencije 28 kHz, koja je fokusirana i kontinuirana.

U septembru 2016. internacionalni tim iz Srbije, Hrvatske i Slovenije, 
predvođen inžinjerom Goranom Marjanovićem iz Beograda, otišao 
je korak dalje. Instrumente su zakačili na dron koji je letio 50 metara 
iznad bosanskih piramida. Pri tome je svakih desetak metara letio 
horizontalno, na sve četiri strane svijeta.

Iznad vrha Bosanske piramide Sunca mjereno je električno polje. Nakon 
dvomjesečnog procesuiranja svih informacija, inžinjer Marjanović je 
došao do dva revolucionarna zaključka.

1.  Energetska zraka izand vrha piramida, kojoj je proteklih godina 
utvrđen radijus na 4,5 metra, se širi i jača u intenzitetu. Najjača 
je na 21,3 metra visine iznad vrha piramide, da bi nakon toga 
intenzitet opadao te na visini od 43,3 metra imao istu vrijednost 
kao i u nultoj tački, na zemlji. Ili, riječima inžinjera Marjanovića: 

“Na slici prikazan je snimak signala “E” polja u horizontalnom 
letu registovan na visini od 43.3 m u devedesetoj sekundi leta. 
Zabeležena vrednost VRMS (srednja vrednost / “kvadratna 
sredina”) na ovom “mestu” je 156 mV, što je vrednost veoma 
bliska vrednosti izmerenoj na tlu u poziciji 0, vreme leta 0 sekundi, 
od 150 mV. Veoma je interesantno da je tokom poletanja (pozicije 
od 0 do 1) registrovana vrednost “E” polja rasla sa visinom a 
zatim opadala do vrednosti bliske onoj koju je imala na poziciji 
0. Detaljniji prikaz pokazuje da je registrovani intenzitet polja 
najveći u 20-toj sekundi leta, tokom uzletanja, pri dostignutoj visini 
od oko 21.3 metra. Sintezom registrovanih vrednosti i analizom 
raspodele intenziteta “E” polja u vertikalnoj i horizontalnoj ravni 
možemo zaključiti da energetsko polje iznad Bosanske piramide 
Sunca ima oblik izduženog, nepravilnog elipsoida sa najvećom 
gustinom energije na visini bliskoj virtuelnoj visini piramide. 
iskazana “valovitost” po intenzitetu i orjentaciji u terminologiji 
talasne mehanike odgovarala bi pojmovima afirmativno 
interferentnih procesa odnosno “slaganja” amplitude i faze 
pojedinih energetskih polja i konstituisanje “3D Stojećeg talasa” 
odnosno složenog Skalarnog (torzionog, axionskog, spinorskog, 
mikroleptonskog …)

2. Već godinama se postavlja pitanje gdje je orijentirana 
ova energetska zraka: da li prema nekom zvjezdanom 
sistemu (Orion, Plejade, Alfa Centauri, itd.) ili prema 
nekoj konkretnoj planeti u drugom zvjezdanom sistemu?  
Rotacija zemlje od 462 metra u sekundi ne ostavlja dovoljno 
vremena za fokusiranje zrake na neki konkretni kosmički 
objekt i eventualni transfer poruka. Međutim, otkriće tima 
Gorana Marjanovića dalo je sasvim logično objašnjenje za 
usmjerenost zrake. Naime, Marjanović je utvrdio slijedeće:

“Analiza registrovanih vrednosti VRMS tokom horizontalnog 
leta, na visini od oko 40 m, pokazuje blago povećane vrednosti 
u zoni jug-jugozapad što ukazuje da “Energetski snop” nije 
vertikalan nego je malo nagnut u smeru jug-jugozapad.”

S obzirom da su mjerenja vršena u podne i popodne, logično je da je 
energetski val pratio kretanje Sunca. To je ubjedljivo najveći kosmički 
objekt i na ovaj način komunikacija između naše Planete i njene zvijezde 
se može odvijati tokom većeg dijela dana.

Istraživanja ovog tima su dovela do slijedećeg zaključka:

“3D struktura energetskih polja iznad lokacija 1-Bosanska piramida 
Sunca, 2-Bosanska piramida Meseca i 3-Zvonik, imaju sličnu 
konfiguraciju analognu pojmu skalarnog polja, oblika izduženog 
elipsoida sa maksimalnom gustinom na visini od 21.3, 25 i 13 m 
respektivno. Iskazana “valovitost” po intenzitetu i orjentaciji u 
terminologiji talasne mehanike odgovarala bi pojmovima afirmativno 
interferentnih procesa odnosno “slaganja” amplitude i faze 
pojedinih energetskih polja i konstituisanje “3D Stojećeg talasa” 
odnosno složenog Skalarnog (torzionog, axionskog, spinorskog, 
mikroleptonskog …).”

*** 

Kosmos u kome postoji beskonačno brza i efikasna komunikacija ne 
može postojati ako je ispunjen ogromnim brojem crnih rupa, koje se 
šire i gutaju sve pred sobom. Takav kosmos ne može postojati ni ako 
je ispunjen beskonačnim vakumom u kome ne postoje čestice koje 
će biti osnova za transport i komunikaciju. Stoga, za uređen sistem u 
kome komunikacija postoji, treba drugačija definicija kosmosa i njenih 
elemenata.

Tvorci ideje o električnom kosmosu, u kome sve počiva na električnim 
česticama dobijaju sve više zagovornika, jer na logičan način 
objašnjavaju gotovo sve kosmičke procese. Ne započinju svoju priču 
nelogičnom “Teorijom velikog praska”.

Ono što jeste logično je postojanje superbrzog i superprovodljivog 
kosmosa, bez unutrašnjih diskontinuiteta i crnih rupa. Kosmos nema 
ograničenja, a iza svega stoji kosmički um, Kreator. Pažljivo je kreirao 
naš Univerzum, brižljivo prateći sve procese u njemu i stanje zdravlja 
(vibracija) svih kosmičkih tijela. Osim njega, kreirao je i beskonačno 
mnogo drugih univerzuma, a za posjetu njima potrebno je ostvarivati 
kosmički dimenzionalni skok.

Svi smo mi samo dio kosmičkog interneta, zajedno sa svim tijelima 
u svemiru uključivo i našeg Tvorca. Prenos informacija je gotovo 
trenutan, bez obzira na ogromne udaljenosti.

Pri tome je Bosanska piramida Sunca, na našoj maloj matičnoj Planeti, 
jedna od karika kosmičkog interneta. 

Dron s mjernom opremom iznad Bosanske piramide Sunca

Teslini valovi iznad Bosanske piramide Sunca, zakrenuti prema Suncu

Teslini skalarni (longitudinalni, stojeći) valovi

Od Centra Univerzuma do Zemlje i natrag

61. PROFESOR KOROTKOV: “OTKRIĆE BOSANSKIH 
PIRAMIDA JE U RANGU OTKRIĆA PIRAMIDA 
MAJA”

SARAJEVO, 10. marta 2017. - Nema sumnje da su bosanske piramide 
i tuneli ostaci nepoznate, visokorazvijene civilizacije, a boravak 
u Prahistorijskim podzemnim tunelima Ravne ima jak pozitivan i 
mjerljiv učinak na emocionalno i fiziološko stanje svih posjetilaca, neki 
su od zaključaka najpoznatijeg svjetskog stručnjaka u oblasti razvoja 
naučnih instrumenata za snimanje energija prostora i živih bića. prof. 
dr. Konstantina Korotkova.

Korotkov je, u pratnji zamjenika direktora Odjeljenja za razvoj Instituta 
za atomsku fiziku “JSC Atomstroy” iz Moskve nuklearnog fizičara 
Olega Smirnova, u periodu od 5. do 10. marta boravio u Visokom te 
EPC/GDV tehnikom mjerio Bosansku piramidu Sunca, Bosansku 
piramidu Mjeseca, tumulus u Vratnici, Prahistorijski podzemni labirint 
Ravne i “Arheološko-turistički park Ravne 2”. Također, urađena su i 
mjerenja posjetioca tunela Ravne prije i poslije posjete, kao i analiza 
vode sa više lokacija. 

Korotkov je zaključio i da se nivo energetske aktivnosti 
na prostorima svih piramida i tunela nalazi u dijapazonu 
blagotvornog djelovanja, odnosno da ima pozitivan učinak na 
zdravlje.

Profesor Konstantin Korotkov je fizičar i inžinjer kompjuterskih nauka. 
Profesor je na katedri za kompjuterske nauke i biofiziku na državnom 
Univerzitetu za informacijske tehnologije, mehaniku i optiku u Sent 
Peterburgu, Rusija. Zamjenik je direktora Istraživačkog instituta za 
zdravlje u Sent Peterburgu. Predsjednik je Međunarodne asocijacije za 
medicinsku i primjenjenu bioelektrografiju. 

Objavio je više od 200 naučnih članaka u vodećim internacionalnim 
časopisima za fiziku i biologiju. Vlasnik je 17 patenata u oblasti biofizike. 
Predavao je u 43 zemlje i učestvovao na više od 100 međunarodnih 
konferencija. Autor je devet knjiga koje su prevedene na više jezika.

Njegovu EPC/GDV tehniku je prihvatilo rusko Ministarstvo zdravlja i 
certificirana je u Europi, a koristi je više od 1000 ljekara širom svijeta. 
Istraživao je brojne megalitne lokacije u svijetu te energiju piramida u 
Meksiku i Egiptu.

- Napore dr. Osmanagića bi trebali podržati svi na naučnom, 
vladinom i humanitarnom nivou. Ovo otkriće je u rangu otkrića 
faraonskih grobnica u Egiptu i piramida Maja i Azteka u 
Centralnoj Americi, istakao je Korotkov na kraju posjete BiH.

Na ovaj način profesor Korotkov se pridružio plejadi uglednih 
svjetskih naučnika koji su priznali postojanje bosanskih piramida. Prvi 
je to uradio egipatski geolog dr. Aly Barakat 2006. godine nakon 42 
dana istraživanja u Visokom (“Bosanska piramida Sunca je ljudskom 
rukom pravljena piramida”), zatim trostruki doktor arheoloških nauka i 
egiptolog dr. Nabil Swelim 2007. godine nakon dvije godine istraživanja 
u Visokom (“Bosanska piramida Sunca je najveća piramida na svijetu”), 
ruski geofizičar akademik Oleg Khavroshkin 2007. (“Bosanske 
piramide imaju oblik, geometriju i seizmičke vrijednosti kao i egipatske 
piramide”), američki arheolog prof. dr. Ezra Zubrov sa Buffalo State 
University iz New Yorka 2010.  (“Trebate pronaći ko i kada je pravio 
bosanske piramide te koja je veza tunela s piramidama”), ruski graditelj 
piramida Valery Uvarov 2012. (“Bosanske piramide imaju energiju 
trideset puta jaču nego moderne ruske piramide”), američki astrofizičar 
dr. Paul LaViolette 2014. (“Otkriće bosanskih piramida je jedno od 
najvećih otkrića u arheologiji svih vremena”), srbijanski inžinjer Goran 
Marjanović 2016. (“Objekti u Bosanskoj dolini piramida imaju vrlo 
precizan raspored kako bi pojačavali energije i stvarali torziona polja 
na Bosanskoj piramidi Sunca”) te drugi stručnjaci koji su učestvovali 
na pet međunarodnih naučnih konferencija posvećenih bosanskim 
piramidama.

62.  EKSKLUZIVNO: PRVI ULAZAK U 
NOVOOTKRIVENI PRAHISTORIJSKI 

TUNEL U RAVNAMA

Otkrića novih prahistorijskih tunela se nastavljaju i ove sezone. U drugoj 
polovini augusta 2017. tim Fondacije “Arheoloski park: Bosanska 
piramida Sunca” je pronasao 58 metara netaknute, otvorene sekcije 
tunela u koju ljudska noga nije kročila već hiljadama godina.

Voditelj projekta istraživanja Bosanske doline piramida dr. Semir 
Osmanagić bio je prvi koji je načinio prospekciju tunela zajedno 
sa službenim videografom Fondacije Jock Doubledayom (SAD) i 
italijanskom TV ekipom.

Tunel je ispunjen bistrom vodom, visine od 1,20-1,80 m, a završava 
sekcijom visokom gotovo četiri metra. Na kraju je blokiran ubačenim 
rastresitim šljunkovitim materijalom i čini se da se račva na nova dva 
tunela koja su zatvorena.

63. TRI STOTINE VOLONTERA IZ 30 ZEMALJA 
SVIJETA UČESTVOVALO U VOLONTIRANJU

Nakon ukupno četiri mjeseca, 70 radnih dana i uz učešće skoro 
300 volontera sa svih kontinenata i iz preko 30 zemalja svijeta, 
u Visokom je spuštena zavjesa na još jedan uspješno realiziran 
projekat Fondacije „Arheološki park: Bosanska piramida Sunca“, 
„Ekspedicije na bosanske piramide s volontiranjem“. Završetak 
ovogodišnje sezone volontiranja iskoristili smo i za rezime sezone 
sa koordinatorom Fondacije Ajdinom Ahmetspahićem. 

– Upravo je završena još jedna sezona volontiranja za koju 
slobodno možemo reći da je bila izuzetno uspješna. Tokom 
protekla četiri mjeseca imali smo skoro 300 volontera iz preko 
30 zemalja svijeta i sa svih kontinenata. Od Brazila, Argentine, 
preko Meksika, SAD-a, Kanade, Australije, Novog Zelanda, pa do 
Islanda, skoro svih evropskih zemalja, Izraela, Vijetnama, Irana, 
Egipta…Tako da su bili zastupljeni svi kontinenti, a posebno nas 
raduje povećan broj volontera iz susjednih zemalja, Slovenije, 
Srbije, Hrvatske, dok su i ove sezone u najvećem broju volonteri 
dolazili iz Češke, Slovačke, Mađarske i Bugarske. – ističe 
Ahmetspahić. 

Radovi su obavljani na Bosanskoj piramidi Sunca, tunelima 
Ravne, kao i na Bosanskoj piramidi Mjeseca. 

– Smjene su trajale ukupno po 11 dana, a uradili smo zaista 
mnogo posla. 20 dana smo radili u tunelima Ravne, na čišćenju 
novih tunela i prolaza prema Piramidi Sunca, u nadi da ćemo 
se u skorije vrijeme približiti samom ulazu. Otkrili smo i nove 
prostorije, nove ulaze u tunele i to je bilo jedinstveno iskustvo, biti 
dio ekipe, uključeni u sve radove i otkrića, i na licu mjesta gledati 
napredak projekta. 50 dana smo proveli na Bosanskoj piramidi 
Sunca gdje smo radili na proširivanju sonde broj 5 prema vrhu i 

tu smo se pomakli i proširili za nekih 4 metra, očistili smo granje, 
a jako težak zadatak je bio čišćenje sloja humusa i gline, koji je 
na nekim mjestima bio dubine i do 2,5 metara. Poseban uspjeh 
ovogodišnje volonterske akcije je otvaranje nove sonde broj 6 
dimenzija 10x7, a poseban značaj je u tome što je ta sonda vidljiva 
i iz Visokog, pa su svi stanovnici i posjetioci Visokog iz srca čaršije 
mogli svjedočiti radovima na sjevernoj strani Bosanske piramide 
Sunca. Na sondi 6 smo uspjeli doći i do betonskih blokova što je 
još jedan dokaz da se betonski niz nastavlja i da se blokovi šire. 
– pojasnio nam je Ajdin. 

Pored volonterskog dijela, učesnici Ekspedicije su imali priliku 
obići dijelove naše zemlje i upoznati se s historijskim, ali i 
prirodnim znamenitostima. 

– Pored rada upoznali smo i obišli brojne znamenitosti, park 
kamenih kugli i najveću kamenu kuglu u Dubravi, zatim obelisk 
u Bakićima kod Olova, vrandučku tvrđavu, koja je jako bitna, jer 
je riječ o jednoj od neosvojenih tvrđava srednjovjekovne Bosne. 
Učesnici su imali priliku upoznati se i sa stečcima, sa pričom i 
historijom srednjovjekovne Bosne, sa bogumilima, a uz sve to smo 
obišli i prirodni fenomen Boračko jezero, zatim Konjic, Sarajevo, 
te se uvjerili da je historija ove male zemlje veličanstvena, a da 
se o njoj ne priča i ne zna pretjerano mnogo. – objašnjava Ajdin.

 Zavjesa na još jednu uspješnu volontersku sezonu je navučena, 
međutim pripreme za narednu već su počele. 

– Sa krajem ove sezone počeli smo s pripremama za narednu. 
Vrijedne kolege već rade na pripremama, cilj je unaprijediti 
program, volonterski dio i spremiti se da sve bude isplanirano 
i spremno, jer već sada imamo najave od volontera koji su bili 
ove godine za dolazak naredne, ali i prijave novih volontera 
za narednu sezonu, koja starta s prvom junom 2018.godine. – 
rezimirao je koordinator Fondacije, Ajdin Ahmetspahić.

64.  DR. SIMONE ZOCCARATO: ANALIZA KRVI 
PRIJE I POSLIJE TUNELA

U Visokom je, kao gost Fondacije “Arheološki park: Bosanska piramida 
Sunca”, boravio italijanski doktor Simone Zoccarato u periodu od 13.-
19. septembra 2017.

U okviru istraživačkog projekta dr. Zoccarato je vršio analize uzoraka 
krvi prije ulaska u Podzemni labirint Ravne i nakon toga. Riječ je o 
sofisticiranim analizama koje se ne vrše na tradicionalan način u 
bolnicama. Uz pomoć mikroskopa italijanski stručnjak je analizirao 
kako energije tunela utiču na rad bijelih i crvenih krvnih zrnaca u 
organizmu.

Rezultati ispitanika su prijatno iznenadili ovog saradnika Fondacije. 
Naime, struktura, pokretljivost, oblik i rad crvenih i bijelih krvnih 
zrnaca je znatno unaprijeđen nakon boravka u tunelima. U pojedinim 
slučajevima, razlika je bila očigledna i laicima. Detaljnija proučavanja 
su pokazala da energije tunela rastvaraju toksične naslage kojima ne 
mogu ništa ni pravilna ishrana ni fizičko vježbanje. Kasnije se ti otrovi 
putem krvi, te dalje kroz jetru, mjehur i kožu izbacuju iz organizma.

Zaključak je da boravak u tunelima Ravne definitivno unaprijeđuje 
strukturu krvi u organizmu i njenu sposobnost borbe protiv nametnika 
i loših masti te da se odvija proces detoksifikacije i izbacivanje otrova 
iz organizma.

65. OTKRIVEN KRISTALNI BETON NA PARCELI 
FONDACIJE: BOSANSKA PIRAMIDA SUNCA VIŠA 
ZA 50 METARA NEGO ŠTO SE PRETPOSTAVLJALO!

Činjenica da je Fondacija “Arheološki park: Bosanska piramida Sunca” 
dobila svoju parcelu na sjevernoj strani Bosanske piramide Sunca, 
pokazuje se kao pun pogodak za nastavak arheoloških istraživanja.

Naime, prilikom otkopavanja koja su vršena u oktobru/novembru 
2017. godine, radnici Fondacije su, ispod prirodnih naslaga zemlje i 
gline, došli do sloja vanredno čvrstog betona. Na taj način, formirana 
je prva arheološka sonda Fondacije na vlastitoj parceli koja je službeno 
označena kao sonda broj F-1.

Ovo je vrlo važan pronalazak. Naime, do sada se službena visina 
Bosanske piramdie Sunca određivala najnižim sondama na sjevernoj 
strani i iznosila je 220 metara. Ovo otkriće betona “ispod borića”, 
pomjera dokazanu visinu piramide na više od 270 metara.

Beton se prostire čitavom dužinom sonde sonde. Njena širina dostize 
pet metara, a dužina 15 metara. Površina sonde je oko 60 kvadratnih 
metara. Dakle, veličina dvosobnog stana.

Ono što je odmah upalo u oči je prisustvo kvarcnog kristala u 
pukotinama između lijevanog betona. To je samo potvrdilo nalaze 
na arheološkoj sondi koja je otvorena 2010. na bridu, spoju sjeverne 
i istočne strane koja je, također, obilovala kvarcnim kristalom. Doda 
li se tome činjenica da je ovaj materijal prisutan u većim količinama 
i u prahistorijskom Podzemnom labirintu Ravne, onda je očigledan 
obrazac graditelja piramidalnog kompleksa. 

Sasvim je jasna funkcija kvarncog kristala: oni primaju i pojačavaju 
prirodne energetske izvore. Doda li se tome činjenica da šupljine, 
odnosno tuneli pojačavaju energije, te da je piramida najmoćniji 
geometrijski oblik kada je riječ o energijama, jer piramide pojačavaju 
energije, onda se sklapa cjelokupna slika. Naime, bosanske piramide 
bile su ogromni energetski pojačivaći prirodnih izvora energije najboljih 
frekvencija.

Prisustvo kvarcnog kristala u lijevanom betonu sada dovodi do nove 
definicije drevnog betona u Visokom: kristalnog betona!

Daljnja iskopavanja na Bosanskoj piramidi Sunca sigurno će privući 
nove turiste u Visoko i na piramidu. Sonda F-1 će biti otvorena za 
posjetioce od 2. decembra 2017.

66. PORUKA NA RUNAMA U TUNELIMA

Na jednom od keramičkih blokova u Podzemnom labirintu Ravne, 
sedam runskih simbola je otkriveni na njegovoj površini:

„thorn”, „rad”, „cen”, „I”, “ioh”, “tiw” i “eoh”

 Američka profesorica Bobbie Scarfe je, na bazi knjige Ralph H. Blum 
‘The Book of Runes’, došla do slijedećeg prijevoda:

“Kapija je zatvorena, mi smo na čekanju. Trebat ćemo se braniti, 
boriti i osvajati, dok ne budemo ponovo u mogućnosti da se krećemo 
kroz zvjezdanu kapiju.”

67.  ODREĐIVANJE STAROSTI BOSANSKE 
PIRAMIDE SUNCA

- Profesor dr. Husnija Resulović s Federalnog instituta za 
agropedologiju iz Sarajeva, analizirao je 2008. godine uzorke 
tla s Bosanske piramide Sunca i procijenio ih na 12.000-15.000 
godina, što znači da je struktura ispod nanosa zemlje znanto 
starija

- Italijanski arheolog Nicolo Bisconti otkrio je 2012. godine 
organski materijal na površini betonskog bloka na sondi broj 4A, 
na sjevernoj strani Bosanske piramdie Sunca. Radiokarbonskom 
metodom utvrđena je starost od 24.800 +/- 200 godina, što je 
minimalna starost građevine, budući da je uzorak pronađen na 
površini strukture

- Novozelandski arheološki menađet Tim Moon otkrio je 2013. 
godine organski materijal, fosilizirane listove, između dva sloja 
betonskih blokova na arheološkoj sondi broj 12, na sjevernoj 
strani Bosanske piramide Sunca. Radiokarbonskim datiranjem 
u laboratoriji u Kijevu (Ukrajina) utvrđena je starost od 29.200 
+/- 400 godina.

- Američki astrofizičar dr. Paul LaViolette anlizirao je rezultate 
radiokarbonskog datiranja i zaključio da je kalibrirani 
(kalendarski) datum 34.000 godina, što se uzima kao zvanična 
starost Bosanske piramide Sunca.

68. U VISOKOM ODRŽANA GLOBALNA 
KONFERENCIJA O ENERGIJI PIRAMIDA

U Visokom je 11.-12. maja 2018. održana prva ‘Globalna konferencija 
o energiji piramida’. Organizatori konferencije bili su Fondacija 
‘Arheološki park: Bosanska piramida Sunca’ i PSSM (Pyramid Spiritual 
Science Movement) iz Indije.

Na konferenciji su govorili prof.dr. Konstantin Korotokov sa 
Univerziteta u Sankt Peterburgu, Rusija, zatim egiptolog i graditelj 
piramida Valery Uvarov iz Rusije, istraživač skalarnih valova Ken 
Rohla iz SAD, istraživač Teslinih energija ing. Goran Marjanović iz 
Srbije, graditelj piramida i osnivač PSSM Brahmarshi Patriji iz Indije, 
istraživač energetskih linija Lillie Lindmae iz Estonije, istraživač 
uticaja energije piramida u poljoprivredi ing. Dinesh Kukreja iz Indije, 
operator PIP sistema u istraživanju piramida Saša Nađfeji iz Srbije te 
pronalazač bosanskih piramida dr. Semir Osmanagić.

- Otkriće bosanskih piramida i tunela, jedno je od najvećih otkrića 
21.stoljeća. Imamo konkretne dokaze da su drevne civilizacije gradile 
ove strukture i bez ikakve sumnje možemo tvrditi da su ovo djela 
razvijene civilizacije. Ono što je važno, dr. Semir Osmanagić je vrhunski 
naučnik, a njegov pristup uključuje razne vidove istraživanja. Ovo 
nije samo historijsko i naučno otkriće, već je jako važno i za zdravlje 
ljudi. Mnogo dokaza govori da je boravak u tunelima i na piramidama 
pozitivan na naše zdravlje. Zato je važno ovdje u Visokom formirati 
centar, da ljudi mogu dolaziti, boraviti na piramidama i u tunelima, a 
mjerenja koja se rade prije i poslije boravka, pokazuju brojne pozitivne 
efekte – istaknuo je prof.dr. Korotkov.

Ruski stručnjak Valery Uvarov pohvalio je konferenciju u Visokom, ali 
i sve što čini Fondacija na polju istraživanja fenomena piramida. 

- Ova konferencija je jako bitna, a Sarajevo i Visoko, odnosno Bosna 
i Hercegovina su postali svjetski centar razmjene znanja i informacija, 
zahvaljujući konferencijama koje organizuje Fondacija. U ovom slučaju 
Fondacija igra ključnu ulogu u historiji piramidologije. – zaključio je 
ruski ekspert Valery Uvarov.

Beogradski inžinjer Goran Marjanović se osvrnuo na svoje česte dolaske 
u Visoko, kao i brojna mjerenja i istraživanja koja je do sada uradio.

- Dolazim ovdje od 2011.godine, nekad i više puta godišnje. Radio sam 
mjerenja na svim lokalitetima Bosanske doline piramida, učinio sam niz 
mjerenja i pokazao da su to specifični objekti. Ta istraživanja i mjerenja 
nam omogućuju da steknemo uvid u strukture koje izmiču mjerenjima 
konvencionalne fizike. Tako da možemo objasniti sve fenomene koji se 
ovdje dešavaju, a ono što je najvažnije, sve je itekako pozitivno i ima 
pozitivan učinak i na ljudska bića, ali i na floru i faunu. – zaključio je 
Marjanović.

Američki istraživač skalarnih valova, Ken Rohla, održao je predavanje 
na temu: „Nauka energije piramida: Šta je i šta s njom možemo“.

- Ovdje imamo zaista kredibilne naučnike koji iza sebe imaju utemeljen 
rad i rezultate i sa nama dijele svoja otkrića, poput otkrića i povezanosti 
fizike i piramida. Smatram da će ova konferencija, kao i ova otkrića o 
kojima govorimo i o kojima smo govorili, te ih podijelili između sebe 
i sa javnošću, definitivno promijeniti historiju. – kazao je na kraju Ken 
Rohla.

69. VRIJEDNOSTI NEGATIVNIH IONA I KISIKA U 
TUNELIMA RAVNE

Fondacija ‘Arheološki park: Bosanska piramida Sunca’ kontinuirano 
prati osnovne parametre u prahistorijskom Podzemnom labirintu 
Ravne. Vrlo je važno da se temperatura, vlažnost, pritisak, protok zraka 
te koncentracija kisika i negativnih iona bitno ne mijenja u odnosu na 
zatečene uslove 2005./2006. godine.

Izmjerene vrijednosti kisika i negativnih iona krajem maja:

28. maj 2018. 

Kisik O2: vani 20,7; kod jajolikog bloka 19,7; kod K2 – 19,7

Negativni ioni: Vani: 10.000 (tokom grmljavine), kod jajolikog bloka: 
40.000, u Ljekovitoj komori: 50.000, nakon meditacije: 250.000

29. maj 2018.:

Kisik O2: vani 20,7; kod jajolikog bloka: 20,7; Ljekovita komora: 20,7

Negativni ioni: vani 2.000, kod jajolikog bloka: 30.000, u Ljekovitoj 
komori: 50.000, nakon meditacije 175.000

Preporučene vrijednosti kisika O2 su od 19,5 – 22,0. Ne bi smjele pasti 
ispod 19,5 i to se nikada ne događa u tunelima.

Interesantno je da što se otvara više tunela tako i vrijednosti koncentracije 
negativnih iona po kubnom centimetru rastu. Prilikom mjerenja 2010. 
godine, najviše vrijednosti su dostizale 18.500 po kubnom centimetru. 
Međutim tokom 2017. i 2018. vrijednosti su višestruko veće i dostižu 
nekoliko desetina hiljada, a nerijetko i nekoliko stotina hiljada ccm, 
što je više nego na Nijagarinim vodopadima, gdje je službeno najveća 
koncentracija na svijetu.

Obzirom na beneficije koje negativni ioni nose sa sobom, to je činjenica 
koja posebno raduje.

70. HOMOVEC: BORAVAK U TUNELIMA POZITIVNO 
UTIČE NA KARDIOVASKULARNI SISTEM

U Bosanskoj dolini piramida boravio je savjetnik kompanije Novi Val 
Aleš Homovec iz Kranja, Slovenija koji je mjerio elastičnost velikih i 
malih krvnih sudova u ljudskom organizmu i to prije i poslije boravka 
u Prahstorijskom podzemnom labirintu Ravne. Rezultati su bili 
spektakularni i sam Homovec je ostao iznenađen rezultatima snimanja 
prije i nakon ulaska u tunele. Naime, vrlo je očigledno da uslovi u 
tunelima Ravne itekako pozitivno utiču na kardiovaskularni sistem 
organizma.

 

Mjerenje je radio s arteriografom, medicinskim instrumentom koji je 
patentirala mađarska kompanija Tensiomed. Aparat registruje talase 
pritiska nadlaktice, tzv. pulsne talase.

- Nevjerovatno poboljšanje arteriola: -15,7 posto na - 51,7 posto 
i to nakon tri ulaska u tunele, sve ukupno nekih 195 minuta. 
Ovako nevjerovatno poboljšanje arteriola nisam nikad mjerio. 
Ovo je čudo – kazao je Homovec.

Iako se radi o jednostavnom pregledu, on ima veći značaj od klasičnog 
mjerenja krvnog pritiska, jer daje tačnu informaciju o stanju čitavog 
arterijskog sistema.

Mjerenjem se mogu dijagnostificirati poremećaji u funkciji srca i krvnih 
sudova u fazi kada se još nije razvio ozbiljan zdravstveni problem te se 
mogu  preduprijediti. 

Ova analiza daje jasne podatke u vezi elastičnosti tj. koliko su arterije 
zdrave. Elastičnost zidova arterija je parametar koji je usko povezan s 
arteriosklerozom. Rezultati mjerenja opisuju stanje u malim arterijama 
i funkciju unutrašnje površine arterijskog zida, vrijednost pritiska u 
dijelu arterija blizu srca, opterećenja koja djeluju neposredno na srce, 
elastičnost aorte i, uzimajući u obzir prosječne vrijednosti srednje 
europske populacije, izračunavaju takozvanu arterijsku starosnu dob.

Homovec je objasnio da elasticitet krvnih sudova zavisi od količine 
azotnog oksida. Ako nam nedostaje azot oksida, znači da u tijelu 
imamo previše slobodnih radikala koji smanjuju koncentraciju azotnog 
oksida ili nitrin oksida . Homovec zaključuje da ogomna koncentracija 
negativnih iona u tunelima Ravne veoma dobro utiče na elastičnost 
krvnih sudova u ljudskom tijelu.

71.  OTKRIĆE TUNELA ‘RAVNE 3’

Nakon kupovine nove parcele tik uz park ‘Ravne 2’, tim Fondacije 
‘Arheološki park: Bosanska piramida Sunca’ pristupio je čišćenju šikare. 
Ispod nanosa vegetacije otkriven je niz konglomeratnih blokova, koji 
najvjerovatnije predstavljaju jednu kontinuiranu cjelinu, jer se nalazi u 
istom nivou.

Određivanjem nadmorske visine ove konglomeratne ploče, ustanovljeno 
je da odgovara visini ulaza u postojeći prahistorijski Podzemni 
labirint Ravne, ali i visini Orgonske komore na uzvišenuu Zvonik, i 
nadmorskoj visini potencijalnog tunela ispod Ljekovite šume. Budući 
da je Fondacija u posjedu svih ovih lokacija, pristupilo se njihovom 
raščišćavanju i preliminarnim iskopavanjima.

Na lokaciji iznad parka ‘Ravne 2’ označeno je pet potencijalnih ulaza, 
koji su dobili i arheološke oznake C1-C5. Volonterska ekipa četvrte i 
pete smjene, koje predvodi britanski geolog Richard Hoyle i supervizor 
Francuskinja Marie Sophie, sistematski su prstupili uklanjanju zemlje i 
gline na lokaciji C2.

U petak, 10. augusta 2018. uspjeli su doći do ulaza u šupljinu. Ulaz je 
zatvoren donešenom stijenom, koja je položena na postolje od dvije 
ravne kamene ploče. Čini se da je netko u dalekoj prošlosti želio da u 
potpunosti zatvori ovaj prolaz te se pobrinuo da ga zatrpa kombinacijom 
zemlje i kamenja. Inače, postavljena stijena ne odgovara geologiji 
ostalih stijena i očigledna je donešena ovdje.

Među volonterima se naročito istakao najmlađi među njima, 
dvanaestogodišnji Leo. On je dobio dozvolu od Richarda da se zajedno 
uvuku kroz uski prolaz nekoliko metara i naprave prvu prospekciju 
pružanja šupljine. Utvrđeno je da se šupljina širi i dostiže visinu od dva 
metra te pruža u pravcu istok-zapad. 

Donesena je odluka da se nastave radovi na susjednom ulazu C3, a da se 
stijena na postolju na ulazu C2 ostavi kao očigledan dokaz antropogenog 
djelovanja u dalekoj prošlosti.

Prilikom kupovine ovih parcela, antropolog dr. Semir Osmanagić 
je postavio hipotezu da je čitava dolina u kojoj se danas nalazi park 
‘Ravne 2’, nakada bila dio velike podzemne građevinske cjeline. 
Ispod ogromne ploče od konglomeratnog betona nalazio se kompleks 
podzemnih tunela i to na nekoliko nivoa. Međutim, plimni valovi su 
svojom ogromnom snagom u dalekoj prošlosti djelomično uništili ovu 
podzemnu konstrukciju. Na mjestima gdje je konglomeratni beton 
ostavio ulaze u podzemne tunele, civilizacija od prije 5.000 godina ih je 
sve u potpunosti zatvorila i skrila. 

Stoga, nisu samo tuneli Ravne koji se kreću prema Bosanskoj piramidi 
Sunca dio prahistorijske mreže tunela. Ova mreža se prostirala 
desetinama kilometara unaokolo, u svim smjerovima.

Daljnja iskopavanja dat će odgovor na pitanje da li je hipoteza u 
potpunosti tačna. Otkriće ulaza u šupljine C2 je jako dobar putokaz i 
prvi dokaz u ispravnosti hipoteze. 

Nova otkrića se nalaze ispred nas.

72. ZAŠTO JE VAŽNO OTKRIĆE DOLOMITNOG 
BIJELOG KRISTALA NA BOSANSKOJ PIRAMIDI 
SUNCA

Početkom augusta 2018. kupio sam parcelu u podnožju sjeverne 
strane Bosanske piramide Sunca. Za nekoliko dana započeli smo 
čišćenje parcele od šikare i grmlja. Uslijedilo je skidanje površinskog 
sloja zemlje i gline. U dijelu parcele gdje su prije nekoliko decenija 
dinamitom uništavali piramidu, da bi imali građevinski materijal za 
temelje obližnjih kuća, pronašli smo diijelove blokova piramide koji su 
svjetlucali na sunčevoj svjetlosti. 

Doveo sam volontere koji su nam pomagali u čišćenju parcele i pokazao 
im kristale. Bio je to posljednji dan pete smjene volontera ove sezone 
i želio sam da im pokažem da njihov trud oko čišćenja parcele nije bio 
uzaludan.

‘Evo dokaza da je površinski sloj Bosanske piramide Sunca bio prekriven 
kristalom. Graditelji su znali kakve im energetske karakteristike 
trebaju’, govorio sam mladim volonterima.

Bilo im je drago što su baš oni tu radili. Osjećali su se pionirima u 
otkrivanju ovog dijela piramide.

Kristale smo otkrili na više mjesta na sjevernoj strani piramide. U ljeto 
2012. radili smo na bridu, spoju sjeverne i istočne strane. Ispod nanosa 
zemlje i gline nalazili smo odlomljene komade kristala, veličine šake. 
Beton je svjetlucao na sve strane od ugrađenih malih kristala.

U oktobru i novembru 2017. smo otvorili prvu sondu na našoj parceli u 
podnožju sjeverne strane, koju smo prigodno nazvali F-1. Iz pukotina 
betona ispadali su komadi kristala, a čitava površina je svjetlucala. To 
smo nalazište nazvali kristalnim betonom.

Polovinom augusta 2018. ponovo nalazimo kristale u blokovima. U 
obilasku iskopavanja pridružio mi se Fondacijin geolog iz Engleske 
Richard. Pokazujem mu na kristale, on kaže: 

‘Dolomit. On nije in situ.’

U pravu je. Dolomit ne nestaje pola metra ispod nanosa zemlje. Ovdje 
je donešen.

Dolomit je, strukturno gledano, kalcijum-magnezijum-karbonat. Pripada 
karbonatnoj klasi minerala. Može biti bijeli, bezbojni, ljubičasti, sivi, 
narančasti, zeleni ili smeđi. Minerali koji mogu biti nađeni u dolomitu 
su kalcit, flourit, barit, kvarc i ponekad zlato.

U dolomitu kojeg nalazimo na Bosanskoj piramidi Sunca nalazimo 
bijeli kristal. Dolomiti sa kristalima se mogu naći u SAD, Kanadi, 
Švicarskoj, Španiji i Meksiku. 

Geometrija dolomitnog bijelog kristala je šestougaona. Heksagon je 
najmoćniji geometrijski oblik kada je rječ o energijama. Sastoji se iz 
šest jednakostraničnih trouglova (piramida) na 2-D ravni. Gledajući 
ga trodimenizionalno, formira kombinaciju trokuta, pravougaonika, 
kvadrata, rombova i drugih geometrijskih oblika. Nimalo slučajno, 
dizajnirali smo brojne instalacije u parku ‘Ravne 2’ i Ljekovitoj šumi 
u znaku heksagona: bine za meditaciju, Hladnjak, Konferencijsku 
dvoranu, Šestougaonik sastavljen od šest megalita, itd.

Za kristaloterapiju, dolomitni kristal ima posebne vrijednosti. Ako se 
postavi u središte prostorije, balansira energiju. Ima ljekovita svojstva: 
unaprijeđuje cirkulaciju, obogaćuje pluća i ćelije kisikom, pomaže kod 
problema sa reproduktivnim sistemom, ublažava nesanicu, slomljene 
kosti brže zarastaju. 

Bijeli dolomitni kristal utiče pozitivno na deblokiranje čakri i balansira 
energije u tijelu. Osobito pomaže kod otvaranja i aktiviranja srčane 
čakre. Na taj način donosi ljubav u život i uklanja tugu.  Dobar je i kod 
apstraktnog mišljenja, razvija kreativnost i omogućava razmišljanja 

izvan kalupa i programiranog načina života kojemu smo izloženi kroz 
obrazvoni sistem. 

Također, blage vibracije bijelog dolomitnog kristala unaprijđuju 
iskustvo meditacije. Ne čudi, stoga, da je Bosanska piramida Sunca 
idealno mjesto za opuštanje i meditaciju.

Budući da smo kupili i tri parcele na istočnoj strani Bosanske piramide 
Sunca također u augustu 2018. prošao sam kroz gustu šumu izmđu 
naših novih parcela i naše stare sonde ‘Brid’. Dolazak na sondu me je 
podsjetio na naše nalaze od prije pet godina. Činilo nam se tada kao da 
je brid bio odsječen. Završeci blokova bili su oštećeni.

Richard mi u jednom momentu kaže:

‘Pa znaš da su i bridovi Savijene piramide u Egiptu ‘odsječeni’.

U pravu je. Čini se da su bridovi igrali važnu ulogu u akumulaciji i 
protoku energija prema vrhu piramide. Zbog toga nalazimo velike 
količine kristala. Tu dolazimo i do najvažnije funkcije najstarijih i 
najvećih piramida: komunikacijskog uređaja.

Ostale funkcije, koje smo dokazali u slučaju bosanskih piramida, su 
također indikativne: zaštita zdravlja i samoizliječenje, vibracija koja 
unaprijeđuje molekularnu strukturu vode i hrane, otvaranje i balansiranje 
čakri, smirivanje i opuštenost, razvoj duhovnih čula, unaprijeđivanje 
aure...

Svjedočimo o neraskidivoj vezi Podzemnog labirinta Ravne, Bosanske 
piramdie Sunca i svega onog što dolomitni bijeli kristali nose sa sobom.

Ako bi imali vremeplov, vjerovatno bi mogli pratiti štete koje je Bosanska 
piramida Sunca milenijumima trpjela: od razarujućih plimnih valova iz 
daleke prošlosti, zemljotresa nevjerovatne snage, napredne civilizacije 
koja je odnijela piramidion i uređaje ispod piramide onemogućavajući 
da radi kao nekada, do modernih eksploziva u miru i bombardovanja u 
ratu.

Ipak, još uvijek je tu, s vrelom znanja spremnim da ga podijeli s s nama.

73. OTKRIĆE PRVIH ARTIFAKATA U

TUNELU RAVNE 3’

Još jedan vrlo važan dan u životu Fondacije ‘Arheološki park: Bosanska 
piramida Sunca’. Naime, osmočlani tim Fondacije je 31. augusta 2018. 
izvršio potpunu prospekciju novih tunela iznad parka ‘Ravne 2’, nakon 
što su ušli na ulaz C-2. Tim su predvodili direktor Fondacije dr. Semir 
Osmanagić i terenski geolog Fondacije Richard Hoyle, a pridružili 
su im se arheolog Sue Jones, supervizor Marie-Sophie, tri volontera i 
Stefan Gruschwitz.

Ovo je bilo putovanje u nepoznato, dugačko 65 metara, koje se sastojalo 
od puzanja i kretanja na koljenima. Na kraju tunela je bila raskrsnica 
s dva manja prolaza, isuviše uska da bi se putovanje nastavilo. Tuneli 
su zatrpani ubačenim šljunkovitim materijalom baš kao i tuneli Ravne.

Prilikom prospekcije dva komada keramičkog materijala, dijelovi 
oble posude su pronađena, kao i zarđala kopča za opasač. Oni su se 
pridružili metalnom zarđalom srpu (?) koji je otkriven dan ranije. 

Nakon pronalaska, predmeti su isti dan upućeni u Zavičajni muzej na 
dalju obradu. Nakon toga, pokušat će se utvrditi starost objekata. 

Stefan Gruschwitz je izmjerio nivo kisika u novim tunelima. Vrijednosti 
su bile odlične i kretale su se između 20,7 – 21,3 %. Također, vrijednosti 
negativnih iona su odgovarale koncentracijama zabilježenim u tunelima 
Ravne. Dakle, na ulazu u nove tunele nivo je 1.500 negativnih iona po 
kubnom centrimetru, a 65 metara od ulaza dostižu nivo od 20.000 neg.
iona/ccm. Ovo su ljekovite vrijednosti.  

Naporan, ali uzbudljiv rad volontera na ovoj lokaciji nastavlja se u 
septembru s novom grupom volontera.

Vođa projekta, dr. Osmanagić dao je izjavu nakon ekspedicije, koja se 
može pogledati ovdje: 

74. VRIJEDNOSTI KISIKA I NEGATIVNIH IONA U 
TUNELIMA RAVNE U OKTOBRU

Zabilježene vrijednosti kisika i koncentracije negativnih iona na dan 1. 
oktobra 2018. u Podzemnom labirintu Ravne:

- Vani, ispred ulaza u tunele Ravne: kisik 20,7 %, negativni ioni 
700 ccm

- Jajoliki blok u tunelima: kisik 20,2%, negativni ioni 34.000 ccm

- Ljekovita komora: kisik 20,0%, negativni ioni 53.000 ccm

- K2 blok: kisik 19,9%,  negativni ioni 32.000 ccm

75. POBOLJŠANJE STANJA ŠTITNJAČE NAKON DVIJE 
SEDMICE BORAVKA U TUNELIMA

Boris Boras iz Zagreba u Visoko je došao s dijagnozom sumnje na 
tumorne promjene na štitnjači i sa strumom. Preporuka doktora bila 
je punkcija štitnjače. Međutim, Boris je odlučio da će prvo posjetiti 
Visoko, Bosansku dolinu piramida i Prahistorijski podzemni labirint 
Ravne.

Boris je bio ukupno dvije sedmice u Visokom, u tunelima je boravio 
dva puta na dan po sat i po -ukupno tri do četiri sata dnevno i pio je 
litru do dvije litre vode iz tunela. Po povratku u Zagreb otišao je na 
doktorsku kontrolu.

Rezultat nam je opisao u emailu:

- Pozdrav, evo mi smo bili na kontroli i nestao je tumor sa štitnjače, 
ostala je samo praznina u tkivu gdje je bio, u obliku ciste, koja nije 
opasna i ne zahtjeva nikakav daljni tretman. I ona će  vremenom 
zarasti. Prošlo je samo dva tjedna od prvog nalaza tj. 26.10. kada je 
napisano da trebam punkciju štitnjače i da imam i strumu, tj. gušu. 
Nalazi sada pokazuju potpunu promjenu štitnjače i u strukturi i u 
poziciji. Isto tako, nestalo je zadebljanje crijeva koje je bilo dugačko 
10 cm i s kojim se nosim već godinu – napisao je u emailu.

U prilogu fotografije nalaza. 

76. REZIME 2018.GODINE IZ UGLA DR. SEMIRA 
OSMANAGIĆA

 Projekt istraživanja bosanskih piramida završava svoju trinaestu 
sezonu. S ponosom ističem činjenicu da je postao najaktivnija 
arheološka lokacija na svijetu. Ove godine smo imali 300 volontera 
koji su radili s nama i bili dio fascinantnih otkrića. Posebno bih 
istaknuo informaciju od prije nekoliko dana, koja je možda i 
najvažnija arheološka informacija ove sezone. Naime, u augustu 
2018. Fondacija je kupila 5.000 kv.m. zemljišta u blizini našeg 
parka ‘Ravne 2’. Na toj lokaciji smo otkrili podzemne tunele. Upravo 
prije nekoliko dana smo dobili rezultate radiokarbonskog datiranja 
stalgamita koje smo pronašli u tim tunelima. Starost je 26.200 
godina! Znači da ti prolazi, koji su do sada bili potpuno nepoznati 
stručnoj javnosti, idu u duboku prošlost. Kada radiokarbonskoj 
starosti dodamo vrijeme potrebno da se pripremi podloga za 
stvaranje stalagmita, te korekcija za kalibriranu starost, dolazimo 
do datuma od oko 32.000 godina. To je upravo starost Bosanske 
piramide Sunca i podzemnih tunela Ravne i svi su dio iste kulture. 
Površina podzemnih konstrukcija u Bosanskoj dolini piramida je 
ogromna, jer se tuneli, prostorije, raskršća i podzemna jezera 
pružaja desetinama kilometara. Nemam sumnje da je srce BiH 
bilo poprištem najstarijih europskih civilizacija.

Ovaj primjer pokazuje našu predanost kontinuiranom i stručnom 
radu. Ove godine smo kupili i šest parcela u podnožju Bosanske 
piramide Sunca. Preliminarni radovi pokazuju da je piramida 
znatno viša od pretpostavljenih 220 metara (Keopsova je 147 
metara), jer smo našli betonske blokove ispod nanosa zemlje, 
koji daju visinu piramidi od 290 metara. Dakle, ubjedljivo najviša 
piramida na svijetu! Na tim sekcijama piramide otkrili smo i velike 
količine bijelog kristala čija uloga je bila u transformaciji energija 
putem piezzoelektričnog efekta od elektromagnetizma u ultrazvuk 
te od zvuka u elektricitet. Mi smo pioniri u svijetu u izučavanju svrhe 
piramida, odbacujući bajkice da su egipatske piramide gradile 
desetine hiljade robova kao grobnice faraona, a latinoameričke 
kao mjesta žrtvovanja. Najveće, najstarije i superiorne piramide 
bile su energetske mašine koje su davale čistu i besplatnu 
energiju, vrlo specifične frekvencije elektromagnetizma, 
električnih polja, orgonske energije, ultrazvuka, negativne 
ionizacije i Teslinih skalarnih valova. Ovo su sve mjerljivi 

fenomeni, dakle naučno dokazivi. Energije su imale funkcije 
komunikacije na velike daljine, beneficije po čovjekovo zdravlje, 
dug život, imunitet, unaprijeđenje molekularne strukture vode i 
hrane, čišćenje zraka, unaprijeđenje bioenergetskog omotača 
(aure) oko tijela, razvoja duhovnih čula koja su omogućavala 
razvoj svih mentalnih potencijala do maksimuma. Sve ono što 
nam je u životu bitno donosile su energije piramida. Ako nas 
danas arheolozi i egiptolozi ne razumiju (jer ih niko u školama i 
na fakultetima ne uči o stvarnoj svrsi piramida), za 20 ili 50 godina 
oni će ići našim stopama. Ovo je projekt koji zauvijek mijenja 
svjetsku historiju, a dolazi iz srca BiH. Umjesto priča o Bosni 
kao zemlji rata, nasilja, ratnih kriminalaca, korupcije, neimaštine, 
odlaska mladih i obrazovanih, dakle samo negativnih informacija, 
mi mijenjamo imidž u zemlju piramida, istraživanja, volontera, 
turizma, pozitivne energije. – objašnjava dr. Osmanagić.

Prije 15 godina u Visokom je bilo bukvalno nula turista. Zahvaljujući 
našoj promociji širom svijeta, svake godine privučemo nekoliko 
desetina hiljada turista iz 160 zemalja svijeta.  U Visokom, u 
2018., prema web stranici booking.com, ima 158 smještajnih 
objekata. Privatna incijativa reaguje na potrebe turisita i za njih se 
otvaraju hoteli, moteli, apartmani, vikendice, stanovi, kampovi… 
Gosti nam ne ostaju samo par sati, već po sedam dana.Fondacija 
razvija nekoliko vidova turizma: arheološki, ljekoviti, volonterski 
i duhovni. U protekle dvije godine godine kupili smo 55.000 
kvadratnih metara zapuštenih, močvarnih parcela. Isušili smo ih, 
uredili šumu, zasadili travu i napravili najljepši   na jugu Europe. 
U parku ‘Ravne 2’ je veći broj donacija iz svijeta, od megalitnih 
blokova s umjetničkim uklesanim simbolima, do spiralnih 
botaničkih vrtova, energetskih kamenih instalacija, parka kamenih 
kugli, rekreacijskih staza i dječjih igrališta, bini za koncerte 
i meditacije, ukratko oaza duhovnog mira. Tu započinjemo 
‘Team building’ aktivnosti, uz već postojece meditacijske i yoga 
retreate te edukacijske posjete ekskurzija. Završavamo i gradnju 
konferencijske dvorane u parku, kapaciteta 200 mjesta, u kojoj 
su već održane prve filmske projekcije, koncerti, predavanja, 
seminari, školski časovi u prirodi… Svi naši kapaciteti su besplatni 
za organizirane grupe. Uporedo, završavamo i našu novu lokaciju 
Aero banju s wellness centrom. Od zapuštene šume, napravili 
smo novi uređen prostor, unikatan i pun mira i spokoja.  Uvodimo 
nove standarde i stvaramo atrakcije kako bi privukli i što duže 
zadržali goste iz čitavog svijeta. – kaže dr. Osmanagić.

Od početka projekta, i kada sam bio jedini učesnik u istraživanju, 
a osobito nakon osnivanja nevladine, neprofitne Fondacije 
‘Arheološki park: Bosanska piramida Sunca’, vrlo smo aktivni u 
medijskoj promociji. Doveli smo u Visoko najveće svjetske medije 
kao što su CNN, ABC, CBS, BBC, ‘Italia Uno’, ‘Rai Due’, NTV iz 
Moskve, ZDF i mnoge druge regionalne i nacionalne televizije. 
Jedini smo projekt s Balkana o kome su snimljeni dokumentarci 
za ‘History Channel’, kanal ‘Nacionalne geografije’, ‘Discovery 
Channel’, ‘Science Channel’ i druge svjetske televizije.  Naš tim 
godišnje snima video zapise novih otkrića za naš youtubeTV kanal, 
šaljemo Newslettere na e-mail adrese dva miliona primalaca, naši 
socijalni mediji (nekoliko web i FB stranica) objavljuju dnevne 
vijesti iz Visokog za desetine hiljada naših pratilaca. Režiseri 
iz Amerike, Njemačke, Kanade, Švicarske, Hrvatske, BiH i 
drugih zemalja snimaju dokumentarne i dugometražne filmove 
o bosanskim piramidama.  Gdje god se pojavim s predavanjima, 
bilo da je riječ o Americi, Indiji, Vijetnamu, Sloveniji, Njemačkoj, 
Norveškoj ili Bugarskoj, ljudi me prepoznaju i izražavaju 
poštovanje u našoj borbi za naučnu istinu. Godišnje održim po 
65 predavanja u 45 gradova i 20 zemalja svijeta. Najveća mi 
je motivacija kada vidim posjetioce svojih predavanja u Sedoni, 
Amsterdamu, Plovdivu, Brnu ili Brežicama, kako obilaze tunele i 
piramide i uživaju u parku ‘Ravne 2’. 

Dobronamjernost tima Fondacije, koji broji 60 uposlenika, 
nekoliko stotina volontera i sjajan sastav Upravnog odbora, 
prepoznali su i svi nivoi vlasti. S državnim institucijama na 
kantonalnom i općinskom nivou imamo odlične odnose, 
sporazume o partnerskoj saradnji, sve potrebne dozvole za 
rad, ali odavno ne tražimo nikakvu financijsku pomoć. Mi sami 
stvaramo nove vrijednosti, a kroz turizam pomažemo lokalnoj i 
široj zajednici. I ponovo, s ponosom ističem da smo u partnerskoj 
saradnji s Općinom Visoko i Zavičajnim muzejom s kojima smo 
realizirali niz konkretnih projekata na unaprijeđenju turizma, a 
načelnica Visokog je proglasila ovu godinu godinom turizma. 
S Vladom ZDK i premijerom imamo izuzetne odnose i jedan 
od rezultata je bilo njihovo ulaganje u turističku infrastrukturu, 
izgradnju prilaznih puteva i parkinga za turiste u kompleksu 
Ravne. Zainteresovanost dolazi i s nivoa Federacije i njihovim 
ulaganjima u izgradnju turističke putne mreže. Očekujem da će 
se ova saradnja nastaviti na dobrobit svih.

Iza Fondacije je ponovo jedna od najuspješnijih godina, a taj 
tempo iz godine u godinu ide samo naprijed.

Većina od nekoliko desetina hiljada posjetilaca dolazi nam tokom, 
sada već produžene sezone, mart-novembar. Ali, kontinuiran 
dolazak gostiju se nastavlja i tokom zimskih mjeseci. Bez obzira 
da li ljudi dolaze iz znatiželje ili ljekovitih razloga, Fondacija 
turizam shvata vrlo ozbiljno i naših 28 službenih vodiča su sigurno 
najprofesionalniji na Balkanu, ako ne i šire. Otvoreni smo sedam 
dana sedmično i na usluzi svih 365 dana godišnje. Svake godine 
se uvjerim da je to bila najbolja sezona, ali očekujem da će nova 
2019. biti najuspješnija do sada. 

77. NIVO RADIJACIJE U TUNELIMA RAVNE ISPOD 
MINIMUMA

Fondacija ‘Arheološki park: Bosanska piramida Sunca’ među svojim 
instrumentima ima i uređaj ‘GQ GMC 320 Plus Geiger Counter’ 
proizvođača GQ Electronics LLC koji mjeri nivo radijacije u okruženju. 
To je novi instrument, godina proizvodnje je 2018. i kalibriran je da 
mjeri vrijednosti od 0-2000 CPM. CPM znači ‘counts per minute’ (broj 
elektrona u minuti).

U proteklih desetak godina, Fondacija je na svojim arheološkim 
lokacijama, u nekoliko navrata vršila mjerenja radioaktivnosti, ali 
preko saradnika, trećih lica. U dva navrata to su bili stručni timovi s 
Veterinarskog fakulteta Univerziteta u Sarajevu, a u više navrata bila je 
riječ o nezavisnim stručnjacima.

Obzirom da je radioaktivnost važan energetski parametar, rukovodni 
tim Fondacije je procjenio da je neophodno imati kontinuirana mjerenja 
nivoa radijacije. Od novembra 2018. taj nivo se mjeri svakodnevno 
pomenutim uređajem.

Druga važna skala mjerenja radijacije je u mili i mikro sieverts-ima 
koji prikazuje štetni uticaj  radioaaktivnosti na čovjekovo tijelo. Prema 
standardima američke agencije EPA, ljudi ne bi trebali biti izloženi 
koncentracijama većim od 1 mSv (milisieverts) godišnje (1 milisievert 
= 1.000 microsieverts). Ipak, u gradovima ljudi su izloženi, u prosjeku, 
trostruko većom nivou radijacijskog zagađenja.

Ekstremni slučajevi bili su nakon havarije nuklearne elektrane u 
Fukushimi, kada je nivo radijacije kojem su bili izloženi uposlenici i 
stanovnici u okolini dostizao 400 mSv po satu. Primjera radi, prilikom 
CT snimanja u bolnicama, ljudi primaju dozu od 15 mSv. Kod 
rendgenskog snimanja pluća, čovjek se izlaže zračenju od 0,02 mSv, a 
kod snimanja zuba nivou od 0,01 mSv.

Studije pokazuju da je izloženost nivou od 100 mSv godišnje početni 
nivo kada postoje korelacije između raka i nivoa radijacije. Mogućnost 
dobijanja ove bolesti nakon dužeg perioda bila bi 5% (5 odraslih ljudi 
na 100 ljudi u populaciji). Prilikom nuklearne katastrofe u Černobilu za 
rusku vladu je nivo radijacije od 350 mSv bio standard da je potrebno 
preseljenje u druge gradove.

Prva mjerenja u novembru 2018. u tunelima Ravne pokazuju da je nivo 
radijacije od 0-60 CPM. Budući da je 1mSv se konvertuje u 30 CPM, to 
znači da je nivo radijacije u tunelima Ravne ispod minimuma, odnosno 
trostruko niži u odnosu na radioaktivnost u pojedinim gradovima.

Drugim riječima, boravak u tunelima Ravne je, s aspekta nivoa prirodne 
radioaktivnosti, siguran.

78.  ZAPOČELI RADOVI U TUNELU ‘RAVNE 5’

Krajem novembra 2018. tim Fondacije ‘Arheološki park: Bosanska 
piramida Sunca’ otkrio je ulaz u podzemne tunele 200 metara udaljen 
od ulaza u Podzemni labirint Ravne. Ulaz u nove tunele, koji su nazvani 
‘Ravne 5’ nalazi se na parceli čiji je vlasnik Fondacija. Obzirom da je 
ulaz na istoj nadmorskoj visini kao i postojeći podzemni tuneli Ravne, 
nema sumnje da pripadaju istoj mreži tunela. 

Kao što je poznato, u augustu 2018. otkriveni su tuneli ‘Ravne 3’, 
također na parceli Fondacije, koji se nalaze 500 metara daleko od ulaza 
u Podzemni labirint Ravne. Pošto su i oni na istoj nadmorskoj visini, 
to dokazuje hipotezu da se ispod Bosanske doline piramida kriju tuneli 
dugački desetinama kilometara.

Radovi u ‘Ravne 5’ tunelima’ započeli su početkom decembra 2018. 
Nakon što su uklonjeni nanosi zemlje na ulazu u tunele, materijal koji 
je slijedio je šljunkovitog sadražaja, identičan onome koji je korišten u 
zatvaranju tunela Ravne. Radnici Fondacije polako izbacuju šljunkoviti 
materijal i pripremaju ulazni dio da bude podgrađen, a zatim i osiguran 
ulaznim vratima.

Tokom zimskog perioda, radnici Fondacije će biti aktivniji nego ikada 
i raditi na tri lokacije u kompleksu tunela Ravne.

79.  RADIOAKTIVNOST I PROCENAT PLINOVA U 
VISOKOM, SARAJEVU I TUNELIMA RAVNE

U okviru redovnih mjerenja radioaktivnosti i različitih plinova, tim 
Fondacije ‘Arheološki park: Bosanska piramida Sunca’, pripremio 
je komparaciju vrijednosti na tri lokacije: u Sarajevu, u Visokom i u 
Podzemnom labirintu Ravne.

KISIK

Vrijednosti kisika u Sarajevu i Visokom je 20,9%, a u tunelima između 
20-20,9%.

UGLJIČNI MONOKSID (CO)

Vrijednosti otrovnog plina ugljičnog monoksida su 0% u Sarajevu, 
Visokom i tunelima Ravne.

HIDROGEN SULFID (H2S)

Vrijednosti otrovnog plina hidrogen sulfida, koji nastaje raspadom 
organske materije bez prisustva kisika su na nivou od 0% u Sarajevu, 
Visokom i tunelima Ravne.

NUKLEARNA RADIJACIJA (CPM)

Nuklearna radijacija u Visokom i Sarajevu je na nivou 17 jedinica u 
minuti (CPM). U tunelima Ravne kod bloka K-1 nivo iznosi 9 CPM, 
kod bloka K-2 je 10 CPM, u Ljekovitoj komori 13 CPM, kod jajolikog 
bloka 12 CPM. U ostalim dijelovima tunela vrijednosti su između 6-16 
CPM. Sve vrijednosti ispod 100 CPM se smatraju sigurnim. Zaključak: 
koncentracija prirodne radioaktivnosti u tunelima je višestruko niža od 
minimalno dozvoljene, te je niža od prosječno izmjerene u Sarajevu i 
Visokom.

INTENZITET RADIJACIJE (mW/cm2)

Vrijednosti štetne elektromagnetne radijacije su u Visokom i Sarajevu 
niske i iznose 0,1 mW/cm2. U tunelima Ravne vrijednosti su nula (0 
mW/cm2). Inače, zabrinjavajući nivoi započinju od 5-10 mW/cm2.

ORGONSKA ENERGIJA

Vrijednosti orgonske ili životne energije su mjerene američkim 
uređajem Experimental Life Meter. One pokazuju ‘nivo životnosti’ ili 
sposobnost da se upija štetna elektromagnetna energija. Što je veći nivo 
životne energije to je sredina zdravija.

Vrjednosti su relativne i zasnivaju se na usporedbi različitih prostora. 
Primjera radi, vrijednost je identična u Sarajevu i Visokom (8 jedinica), 
ali je u tunelima Ravne dvostruko ili trostruko viša (15-20 jedinica) 
nego u centru Sarajeva ili centru Visokog.

Napomena: Mjerenja su vršena u decembru 2018. Lokacija u Visokom: 
Osnovna škola ‘Kulin Ban’. Lokacija u Sarajevu: naselje Breka. 
Lokacije u tunelima Ravne: četranaest (14) lokacija od ulaza u tunele 
do mjesta gdje se posjetioci najčešće zadržavaju te do udaljenih dijelova 
tuenla koji se rijetko posjećuju.

Zaključak: svi mjereni parametri ukazuju na izuzetne vrijednosti 
u tunelima Ravne koji stvaraju vrlo povoljan okvir za unaprijeđenje 
zdravstvenog stanja posjetilaca.

80. OVALNI OBLACI IZNAD PIRAMIDA, VULKANA I 
MEGALITNIH LOKACIJA

Energetski moćne lokacije uvijek su privlačile pažnju ljudi. To mogu biti 
piramide sa svojim vrhovima, špicasta brda, aktivni vulkani, megalitni 
krugovi s fokusiranom energijom.

Meteorolozi govore o fenomenu ‘lentikularnih oblaka’, odnosno 
statičkih oblaka koji se formiraju u troposferi, iznad planina i zgrada, 
zbog specifičnog kretanja vjetra.

Istraživači NLO (neidentifikovanih letećih objekata) smatraju da 
ovalni oblaci zapravo skrivaju letjelice i naprednu tehnologiju od očiju 
javnosti.

Nerijetko se iznad Bosanske piramide Sunca mogu vidjeti ovakvi ovalni 
oblaci. Stariji vodič Fondacije Haris Delibašić je autor jedne od takvih 
fotografija. Ona ide uz bok sličnim fotografijama širom svijeta. 

81. OD ŠUMANOVE REZONANCE DO 28 KHZ

Piše: dipl. ing. Anton Kulka

Želio bih podijeliti moju hipotezu fenomena i konekcije s bosanskim 
piramidama. Ovo pismo je inspirirano intervjuom kojeg je dao dr. 
Osmanagić slovačkom magazine ‘Zem&Vek’ u februaru 2019. 

Ja sam posjetip tunele Ravne u prošlosti, te sam prisustvovao predavanju 
dr. Osmanagića u Košicama, tako da raspolažem s informacijama o 
projektu.

Prije nekog vremena, slučajno sam upisao frekvenciju Šumanove 
resonance od 7.83 Hz u kalkulator I računao s funkcijom n! Iako se ova 
matematička funkcija koristi u integralima, kalkulator mi je dao rezultat 
od 28068.50 Hz!

Nakon što sam pročitao intervju u mgazinu, a sječajući se riječi vodiča 
u labirintu Ravne, slijedeća hipoteza mi je došla na pamet:

- Pri osnovi piramide je Šumanova resonance od 7.83 Hz

- Energetska zrak je izmjerena na vrhu Bosanske piramide Sunca 
od 28 kHz

Da li piramida radi kao pojačivač Šuanove resonance? Ako jeste, da li 
je to zbog oblika piramide?

Frekvencija od 28 kHz koristi određene materijale, na primjer kvarcni 
Kristal, te piezzoelektrični efekat, koji generira ultrazvuk. On se 
širi tunelima Ravne putem vode. Voda u tunelima se sturira putem 
negativnog elektriciteta kroz potencijal negativne, reducirane oksidacije 
(ORP). Je li to istina?

82. VEZA KERAMIČKIH BLOKOVA U TUNELIMA 
RAVNE S OBLIKOM LJUDSKIH ORGANA

Mega-keramički blokovi u podzemnim tunelima Ravne su već 
dugogodišnja atrakcija. Mnogi znaju za ‘Jajoliki blok’, ‘K-1’, čuveni 
‘K-2’, ‘K-5’ i druge.

Snimanjem energetskih fenomena utvđeno je da se oko njih generiraju 
specifične frekvencije elektromagnetizma i ultrazvuka, korisne za 
ljudsko zdravlje. Također, utvrđeno je da se ti blokovi redovito nalaze 
iznad podzemnih vodenih tokova, neutralizirajući loša, geopatogena 
zračenja.

Nekoliko medicinskih doktora skrenulo je pažnju da oblik pojedinih 
keramičkih blokova u potpunosti odgovara pojedinim organima u 
ljudskom tijelu.

Tako, na primjer, blok K-1, podsjeća na oblik jetre kod čovjeka. 
Jetra je najveći unutršanji organ kod čovjeka. Ima centralnu ulogu u 
metabolizmu. Zbog niza neophodnih životnih funkcija koje obavlja još 
se naziva ‘hemijskom tvornicom’.

Mega-keramički blok K-1, masa od četiri tone, oblikom podsjeća na jetru

Lokacija i oblik jetre u čovjekovom tijelu
Jajoliki blok, 60 metara od ulaza u tunel, svojim izgledom privlači veliku 

pažnju. Anatomski, jako podsjeća na srce kod čovjeka. Srce je jedina 
motorna snaga koja pokreće krv.

Jajoliki blok, masa od 350 kg

Ljudsko srce

Jedini blok koji nije vještačkog, keramičkog porijekla, a koji se posebno 
ističe na ulazu u prahistorijski Podzemni labirint Ravne, je kamen s 
mnogobrojnim utorima i linijama. Podsjeća na ljudski mozak. Kao 
što je poznato, mozak je najsloženiji ljudski organ. Mozak je biološki 
kompjuter koji upravlja svim najvažnijim procesima kod čovjeka.

Kamen na ulazu u tunele, izgledom podsjeća na anatomiju mozga

Ljudski mozak

Uz jajoliki blok, nalaze se jos dva keramička bloka. Jedan od njih 
oblikom podsjeća na plućno krilo. Pluća su najvažniji organ za disanje. 
Prebacuju kisik iz atmosfere u krvotok. Proces disanja nas održava u 
životu.

Izduženi keramički blok koji oblikom podsjeća na plućno krilo

Pluća kod čovjeka

Treći blok, uz jajoliki i izduženi, ima oblik trokuta. Među ljudskim 
organima ovog oblika ističe se nadbubrežna žlijezda. Nadbubrežne 
žlijezde poznate su pod nazivom ‘hormoni koji čuvaju život’. Regulišu 
promet minerala i vode, ugljikohidrata, proteina i lipida, estrogena i 
hormona, luče adrenalin.

Trokutasti keramički blok

Ndbubrežna žlijezda kod čovjeka

Najpounatiji keramički blok u tunelima je svakako ‘K-2’. Njegov 
karakterističan oblik mogao bi se porediti s nekoliko ljudskih organa, a 
među njima i crijevnog sistema. Crijeva su ‘drugi mozak’. Spoznaja iz 
dubine utrobe ili intuicija, izaziva majušne iskre, elektricitet u crijevima.  
Čista crijeva znače savršeno zdravlje.

Mega-keramički blok K-2

Crijevni system kod čovjeka

Ako su ovi blokovi namjenski oblikovani da se podudaraju s ljudskim 
organima, da li to znači da je zadržavanje kod njih mogućnost da 
organizam osjeti frekvencije koje mogu pomoći da se poremećaji 
ljudskih organa ponovo vrate u prvobitni balans?

Podzemni labirint Ravne će još dugo izazivati više pitanja, nego što 
ćemo dobijati odgovora. Stoga je multidisciplinarni naučni metod 
najbolji put da se argumentovano odgovori na sve upite.

83. PRVI BIOENERGETSKI TEST NA BOSANSKOJ 
PIRAMIDI SUNCA I TUMULUSU U VRATNICI

Saradnik Fondacije “Arheološki park: Bosanska piramida Sunca” i 
izdavač magazina WM iz Češke Republike Jiří Matějka izvršio je u maju 
2019. godine prvo mjerenje bioenergije na Bosanskoj piramidi Sunca i 
na vrhu tumulusa u Vratnici. U testu su učestvovala 22 volontera, a test 
je utvrdio da Bosanska piramida Sunca i tumulus u Vratnici imaju imaju 
pozitivan učinak na ljudsku životnu energiju.

Jiri Matejka, dr. Paul LaViolette, dr. Semir Osmnagić, Tomas Matejka, maj 
2019.

Šta je bioenergija?

Naša tijela su rezervoar bioenergije poznate kao chi, životna 
energija, orgonska energija, slobodna energija, eterična energija... U 
svakom slučaju, to je ljudska, životna energija. Ako imate smanjenu 
bioenergetsku vrijednost to može uzrokovati unutarnju nelagodu i 
bolest.

Za prvo profesionalno mjerenje Matějka je koristio profesionalni 
instrument koji je dizajnirao fizičar Willhelm Reich (1947). Uređaj 
reagira na živa bića i može mjeriti postotak bioenergije živih bića, 
biljaka, vode, hrane, minerala, prostora, itd. Uređaj može pouzdano 
mjeriti trenutni status bioenergije s vidljivim i razumljivim rezultatima.

 
Piramide i megalitne lokacije širom naše planete emituju pozitivnu 
energiju. Piramide su gradile drevne civilizacije prema univerzalnom 
planu. Energije piramida i sakralnih objekata ljudi su koristili za svoje 
zdravlje i znanje. Energija piramida i tumulusa bila je besplatna za 
sve. Stotine piramida su otkrivene na planeti Zemlji, druge čekaju 
svoje pronalazače. Najpoznatije su piramide u Gizi, Egipat, sagrađene 
prije nekoliko tisuća godina. Manje poznate piramide mogu se naći u 
Sudanu, Kini ili sjevernoj Italiji. Dr. Semir Osmanagic otkrio je 2005. 
godine prve piramide u Evropi koje su stare 29.000 godina.

Tim iz Češke je izmjerio vrijednost životne energije u gradu Visoko, 
zatim na vrhu Bosanske piramide Sunca i na vrhu tumulusa u Vratnici. 
Životna energija volontera u testu povećala se za 15-20 posto na 
piramidi i tumulusu, a što je vidljivo na grafikonima.

Grafikoni prikazuju različite vrijednosti životne energije. Energija 
piramida će kod zdrave osobe povećati životnu energiju.  Ako imate 
zdravstveni problem (a da o tome uopšte ne morate znati), smanjuje 
se povećanje vrijednosti životne energije. Pozitivni impuls piramide 
uzrokuje kurativnu reakciju kod pacijenata, što se manifestuje brzom 
detoksikacijom organizma. Vaš imunološki sistem ponovo počinje 
raditi 100 posto. 

84.  SLOVAK JULIUS ČINGER TVRDI DA JE 
ZAHVALJUJUĆI BORAVKU U TUNELIMA RAVNE 
IZLIJEČIO RAK PLUĆA!

Brojna svjedočanstva o ljekovitim svojstvima Prahistorijskog 
kompleksa tunela Ravne, te vode iz tunela, zabilježena su proteklih 
godina, a najnovije nam dolazi iz Slovačke. U pitanju je Julius Činger, 
koji je ovog vikenda stigao u Visoko, ali ovaj put sa sjajnim vijestima.

Naime, Julius je bolovao od raka pluća, o čemu svjedoče i nalazi 
Univerzitetske bolnice u Bratislavi, odjel onkologije, a pored toga, 
zbog širenja bolesti, imao je i brojne druge zdravstvene probleme, 
povezane sa teškom bolešću. Na nalazima iz mjeseca februara ove 
godine, zabilježen je rak pluća, a najnoviji nalazi koje je uradio i donio 
sa sobom, od 27.maja ove godine, kažu da je rak nestao!

- Ja sam Julius Činger iz Slovačke, imam 51 godinu i bolovao sam od 
raka pluća. Čuo sam za ovo mjesto (Kompleks Ravne), te došao ovdje i 
boravio četiri dana, ulazio sam u tunele, te pio ljekovitu vodu iz tunela. 
Nakon novog nalaza koji sam uradio u maju, prije petnaestak dana, 
pokazalo se da je tumor nestao. Ja sam dokaz, živi dokaz, ljekovitosti 
ovih tunela. –kazao nam je Julius, koji je u Visoko stigao sa novim 
nalazima, te još jednom potvrdom izuzetnih svojstava Prahistorijskog 
kompleksa tunela Ravne.

85.  RAVNE 4 - OTKRIĆE NOVIH PODZEMNIH 
PRAHISTORIJSKIH TUNELA 

Četvrtog novembra 2019. došlo je do novog velikog otkrića u Bosanskoj 
dolini piramida. 

U proteklih 14 godina Fondacija ‘Arheološki park: Bosanska piramida 
Sunca’ pronašla je ulaze u ‘KTK tunele’ i očistila 150 metara, ulaz u 
tunele Ravne i do sada je očišćeno i podgrađeno 2.400 metara, tunele 
‘Ravne 2’ od kojih je 30 metara otvoreno, Ljekovite tunele (preimenovani 
u ‘Ravne 5’ tunele - 65 metara) i ‘Ravne 3’ tunele (ukupno 110 metara). 

Radeći u parku ‘Ravne 2’ radnici Fondacije su otkrili malu šupljinu 
ispod konglomeratne stijene. Direktor Fondacije dr. Semir Osmanagić 
formirao je tim za prvu naučnu prospekciju koja se sastojala od terenskog 
arheologa Amne Agić, terenskog geologa Richarda Hoylea, supervizora 
radnika Mustafe Bajića, supervizora volontera Marie-Sophie Gristie 
i rukovaoca instrumenata za mjerenja energetskih fenomena Eveline 
Čehajić.

Kontrolna mjerenja su izvršena ispred ulaska u šupljinu. Tim se zatim 
provukao kroz uski prolaz visok 30 cm tačno u 9:15. Putovanje kroz 
prahistorijske tunele je trajalo puna dva sata. Izvršena su mjerenja na još 
dvije tačke u tunelima (na 22 metra od ulaza i na 60 metara od ulaza). 
Energetski parametri su izvanredni. Uvjeti su sigurni za boravak. 

Tokom prospekcije tim je konstatovao postojanje većeg broja vještački 
pravljenih tunela koji se pružaju u svim smjerovima te suhozidova. 
Prosječna visina tunela je bila 80-100 cm. 

Novi tuneli ‘Ravne 4’ nalaze se 300 metara južnije od tunela ‘Ravne 3’ 
i za toliko su bliži Bosanskoj piramidi Sunca.

Nesumnjivo, riječ je o istoj tunelskoj mreži koja se pruža ispod čitave 

Bosanske doline piramida. Ekipa je napravila prvi dokumentarni film o 
otkriću i prospekciji tunela s izjavama učesnika.

Odlične energetske karakteristike, sretan tim i uzbudljiva vremena.

86.  TUNELI ‘RAVNE 3’

MAJSTORSKE HARISOVE FOTOGRAFIJE

Stariji vodič Fondacije ‘Arheološki park: Bosanska piramida Sunca’ i 
još uvijek veliki zaljubljenik i entuzijasta projekta bosanskih piramida 
Haris Delibašić stasavao je uz ovaj projekt i širio svoje znanje i dobru 
energiju brojnim gostima koji su dolazili na piramide i u tunele.

Posljednih godina specijalizirao se za fotografije, obračajući posebnu 
pažnju na detalje, svjetlo i atmosferu.

Ovaj put, u prilogu dajemo foto galeriju koju je napravio u različitim 
sekcijama prahistorijskih podzemnih tunela ‘Ravne 3’ u Visokom.

87.  JEDANAEST GEOMETRIJSKIH, 
MATEMATIČKIH, ASTRONOMSKIH I 

TOPOGRAFSKIH DOKAZA O POSTOJANJU 
BOSANSKIH PIRAMIDA

Najstariji i superiorni kompleksi piramida u svijetu su vrlo složene 
konstrukcije koje se ne mogu objasniti bez razumijevanja njihovih arheo-
astronomskih, geometrijskih, matematičkih i geodetskih karakteristika.

Egiptolozi i arheolozi još uvijek se vrte u krugu irelevantnih otkrića 
primitivnih alata, keramičkih predmeta te mumija koje su došle hiljade 
godina nakon gradnje piramida u Egiptu: na platou Gize (tzv. Keopsova, 
Kefrenova, Mikerenova i ostale manje piramide), Dahšuru (Crvena, 
Savijena, Crna piramida), Meidumu, Sakari, Hawari… Slično je s Šanši 
piramidama u Kini, Koh Keru u Kambođi, Teotihuakanu u Meksiku, 
Tikalu u Guatemali, ‘Kahokja uzvišenjima’ u američkoj državi Illinois, 
itd.

Istraživanje Bosanske doline piramide može im svima služiti za primjer. 
Ovih jedanaest dokaza ukazuje na značaj arheo-astroomije, topografije/
geodezije i matematičko-geometrijskog pristupa.

1. Na početku iskopavanja, u aprilu 2006. iz Službe za urbanizam 
i katastar općine Visoko objavili su da je razdaljina između 
vrhova Bosanske piramide Sunca, Bosanske piramide 
Mjeseca i Piramide bosanskog Zmaja identična i da iznosi 
2.170 metara. Drugim riječima, te tri piramide obrazuju 
jednakostranični trokut s unutrašnjim uglovima od 60 stepeni. 
Postoji bezbroj kombinacija trokutova u prirodi ili geometriji, 
ali samo jednakostranični trokut ima tri jednake stranice i tri ista 
unutrašnja ugla. Za drevne graditelje jednakostranični trokut bio 
je perfektni geometrijski oblik i kao takav element tzv. Sakralne 
geometrije.

2. Saradnik Fondacije Saša Nađfeji iz Beograda je 2019. otkrio 
da na ravnoj liniji leže slijedeće strukture: (Piramida bosanskog 

Zmaja, Bosanska piramida Ljubavi, Bosanska piramida Sunca, 
neimenovana struktura, ulaz u tunele Ravne, ulaz u tunele 
Ravne 3).

3. Vrhovi Bosanske piramide Ljubavi, trokutaste zapadne stranice
Hrama Majke Zemlje te rijeka Fojnica/ulaz u tunele iz grada,
formiraju drugi jednakostranični trokut.

4. Terenski geolog Fondacije Richard Hoyle iz Velike Britanije,
otkrio je krajem 2019. da vrhovi Bosanske piramide Sunca,
Bosanske piramide Ljubavi te vrhovi uzvišenja Četnica i
Krtnica leže na liniji Zlatnog presjeka (reza). Zlatni presjek je
također element Sakralne geometrije i primjenjen je kod gradnje
piramida u Gizi.

5. Slijedeći element Sakralne geometrije je Cvijet ili sjeme života
(Flower/Seed of Life). Richard Hoyle je 2020. pokazao da
ova kosmička formula života vrijedi za građevine Bosanska
piramida Sunca, Bosanska piramida Ljubavi, Krtnica i Četnica,
s centrom na vrhu Bosanske piramide Sunca.

6. Još 2006. dokazano je da Zlatni presjek vrijedi i za glavne
piramide (Sunce, Mjesec, Zmaj, Ljubav, Hram Majke Zemlje).

7. Hrvatski istraživač dr. Igor Šipić dokazao je da su, gledajući sa
Zemlje, glavnih sedam zvijezda (‘Sedam sestara’) u konstelaciji
Plejada postavljene u odnosu Zlatnog reza. Povukao je paralelu
s Bosanskom dolinom piramida i utvrdio poklapanje građevina
s pet zvijezda Plejada. Treba napomenuti da se o zvijezdama
Plejada govori u oralnim tradicijama u Indiji, Americi, Meksiku,
Egiptu i drugim drevnim lokacijama.

8. Prateći kretanje sjene Bosanske piramide Sunca utvrđeno je da
za dan Ljetnog solsticija (21. juni) ona formira ‘piramidu’ do
zapadne strane Bosanske piramide Mjeseca. Vrh te ‘sjenovite’
piramide je identične visine kao vrh Bosanske piramide
Mjeseca kad se posmatra s vrha Bosanske piramide Sunca, a
dvije piramide se ‘dodiruju’ u podnožju.

9. Sredinom ljeta, sjena Bosanske piramide Sunca prekriva u 
potpunosti zapadnu stranu Bosanske piramide Mjeseca, a vrh 
sjene dodiruje vrh piramide (genijalno!).

10. Tokom jesenje ravnodnevnice (21. septembar 2019.) sjena 
Bosanske piramide Ljubavi, priikom zalaska sunca, prekriva 
zapadnu stranu i vrh Bosanske piramide Mjeseca.

11. Geodetski zavod Bosne i Hercegovine u junu 2006. objavio je da 
je orijentacije sjeverne stranice Bosanske piramide Sunca prema 
kosmičkom sjeveru, odnosno lokaciji zvijezde Sjevernjače, 
perfektna, sa zanemarljivim odstupanjem od 0 stepeni, 0 minuta 
i 12 sekundi. Za izračun su koristili vojnu topografsku mapu 
TK 25, instrument Total Station TS 600-Topcon i dva izlaska 
na teren (novembar 2005., mart 2006.). Stranice Bosanskih 
piramida Sunca, Mjeseca i Zmaja pravilno su orijentirane prema 
stranama svijeta (istok-zapad, sjever-jug). Odstupanja su manja 
nego kod egipatskih ili kineskih piramida. Bosanska piramida 
Ljubavi je svojim bridovima orijentirana prema stranama svijeta 
(slično kao piramida u Monte Albanu u Meksiku).

Kompleks bosanskih piramida je rezultat inteligentnog dizajna. Drevni 
graditelji su manipulirali milionima tona materijala i postavljali 
građevine u matematički i geometrijski vrlo precizne odnose. Sakralna 
geometrija im je poslužila da ostvare osnovnu svrhu piramida kao 
energetskih mašina. Nove generacije istraživača piramida i megalitnih 
lokacija moraće usvojiti multidisciplinarnu naučnu metodologiju da bi 
shvatili monumente koje istražuju.

Bosanska dolina piramida

Vrhovi tri piramide (Sunce, Mjesec, Zmaj) obrazuju jednakostranični trokut 

Unutar prvog, postoji drugi jednakostranični trokut (Ljubav, Zemlja, 
Fojnica). Trokut unutar trokuta = Sakralna geometrija.

Ravna linija: Zemlja, Ljubav, Sunce, neimenovana struktura, Ravne, Ravne 3 

Zlatni rez: Sunce, Ljubav, Krtnica, Četnica

�

Zlatni presjek

Zlatni presjek: Ljubav, Sunce, Krtnica i Četnica

Cvijet (Sjeme) života: Sunce, Mjesec, Zmaj      

Cvijet (Sjeme) života: Sunce, Mjesec, Zmaj

Sjeme života: Sunce, Ljubav, Krtnica, Četnica

Sjeme života i jednakostranični trokut
(Sunce, Mjesec, Zmaj, Ljubav, Zemlja)

Zlatni rez: zvjezdana konstelacija Plejada i bosanske piramide

Sjena Bosanske piramide Ljubavi tokom popodneva 21.09.2019. dolazi do 
pola zapadne strane Bosanske piramide Mjeseca (lijevo) i potpuno prekriva 
zapadnu stranu Bosanske piramide Mjeseca prilikom zalaska sunca (desno)

Sjena Bosanske piramide Sunca kreće se prema zapadnoj strani Bosanske 
piramide Mjeseca u popodnevnim satima, sredinom ljeta, u augustu (lijevo), 

da bi prilikom zalaska sunca potpuno prekrila zapadnu stranu Bosanske 
piramide Mjeseca, a vrh sjene dodiruje vrh piramide.

Sjena Bosanske piramide Sunca formira ‘sjenovitu’ piramidu desno od 
zapadne strane Bosanske piramide Mjeseca prilikom zalaska sunca na dan 
ljetnog solsticija 21. juna. Svi stronomski fenomeni su posmatrani uvijek 
iz iste tačke: s vrha Bosanske piramide Sunca, koji je stoga služio i kao 

astronomska observatorija

Sjeverna strana Bosanske piramide Sunca ima najprecizniju orijentaciju 
prema kosmičkom sjeveru s odstupanjem od 0 stpeeni 0 minuta i 12 sekundi

88.  ZAŠTO VIRUSI NE VOLE PRAHISTORIJSKE 
TUNELE RAVNE U VISOKOM?

Mikroorganizam o kome se danas najviše priča je virus. Ova sićušna 
stvorenja, između dva svijeta, organskog i neorganskog, vidljiva su 
samo pod elektronskim mikroskopom i znatno su manja od bakterija. 
Sastoje se od genetskog materijala (DNK/RNK) i proteinskog omotača. 
Primjera radi, koronavirus ima omotač u obliku krune i odatle mu 
i naziv. Virus okupira samo žive ćelije i koristi njihovu hemijsku 
mašineriju da se reprodukuje i time izaziva bolesti kod biljaka, životinja 
i ljudi.

Negtivni ioni neutraliziraju mikrorganizme: viruse, bakterije i 
gljivice.

Negativni ioni su negativno naelektrisane molekule koje se spajaju s 
mikroorganizmima i razgrađuju ih. Što više negativnih iona, povoljnija 
atmosfera za ljude, životinje i biljke.

Fondacija ‘Arheološki park: Bosanska piramida Sunca’ vrši redovna 
mjerenja koncentracije negativnih iona na različitim lokacijama. 
Prosječne koncentracije negativnih iona po kubnom centimetru:

- Stanovi i kancelarije: 25-100 ni/ccm

- Gradovi: 100-200 ni/ccm

- Sela: 100-300 ni/ccm

- Planine (Igman, Bjelašnica): 750-1.000 ni/ccm

- Kućica ispred ulaza u Podzemni labirint Ravne: 150-500 ni/ccm 

- Unutar Podzemnog labirinta Ravne: 5.000 – 40.000 ni/ccm

Koncentracije tokom zimskih mjeseci su nešto niže s maksimumom do 
40.000 ni/ccm, a tokom ljetnih mjeseci dostižu i 60.000 ni/ccm! To su 
vrijednosti nekoliko desetina puta veće nego u najzdravijim borovim 
šumama na Igmanu.

Mjerio sam koncentracije na jezerima (najviša je na Cerkniškom jezeru 
u Sloveniji od 5.000 ni/ccm), pored rijeka (obično 1.000-2.500), u 
šumama i na planinama (500-2.500), na megalitnim i piramidalnim 
lokacijama (250-2.500 ni/ccm). Međutim tuneli ispod bosanskih 
piramida su čudo i prednjače u odnosu na ostale lokacije širom svijeta.

Osim čuvenih tunela Ravne, Fondacija trenutno radi na još četiri 
odvojena ulaza, međusobne razdaljine po nekoliko stotina metara: 
tuneli ‘Ravne 2’, ‘Ravne 3’, ‘Ravne 4’ i Ljekoviti tuneli. Vrijednosti 
negativnih iona su u rangu od 1.500-10.000 ni/ccm. Novosagrađena 
‘Zelena kristalna piramida’ u ‘Arheološko-turističkom parku 
Ravne 2’ ima također visoke vrijednosti od 1.000-10.000 ni/ccm.

Budući da su tuneli dio većeg piramidalnog kompleksa, to nije jedini 
mjerljivi, naučno dokazivi energetski fenomen. 

Vrlo niska vibracija od 7,83 Hz, u nauci poznata kao Šumanova 
rezonanca, mjeri se na piramidama i u tunelima. To je bila prirodna 

vibracija Planete, koja je od 1990-ih narušena intenzivnim tehnološkim 
razvojem (TV, mikrovalne pećnice, telekomunikacijski uređaji, 
satelitske i mobilne antene, elektrodistribucijska mreža, itd.). Vrijednosti 
na većini lokacija u svijetu su između 10-16 Hz što znači da više ne 
živimo u prirodnoj planetarnoj vibraciji. Stoga boravak u tunelima 
Ravne za ćelije predstavlja povratak u prirodni balans. ‘Vraćamo se 
kući’, kako veliki broj posjetilaca opisuje osjećaj boravka u tunelima.

Također, mjerimo frekvenciju ultrazvuka od 28 kHz što je frekvencija 
levitacije. I mada je masa našeg tijela velika da bi levitirali u tunelima, 
većina ljudi se osjeća ‘lagano’. Naše ćelije reagiraju na frekvenciju 
levitacije.

Također, povoljne elektormagnetne frekvencije, visok nivo životne/
orgonske energije, odsustvo škodljivog kosmičkog zračenja, zanemarljiv 
nivo podzemnog radioaktivnog zračenja, odsustvo geopatogenih 
zračenja... stvorili su idealan ambijent za proces regeneracije i 
samoizliječenja.

Moderna medcinska nauka će trebati još nekoliko godina da shvati i 
prizna ove energetske fenomene i njihovo blagotvorno djelovanje 
na ljudsko zdravlje. Fondacija čini pionirski poduhvat u svjetskim 
razmjerama.

Ali, ono što već danas mogu prihvatiti su beneficije negativnih iona 
na čovjeka. Kliničke studije su dokazale da negativni ioni uklanjaju/
razaraju štetne mikroorganizme.

Među pozitivnim efektima su i slijedeći:

- olakšavanje kod upale grla, bronhijalnog kašlja i mučnine

- olakšavanje kod sinusnog začepljenja i upale

- olakšavanje kod alergija

- olakšavanje migrena

- smanjenje napadaja astme

- povećava energiju

- povećava fizičku izdržljivost

- olakšava bol kod artritisa

- balansira krvni tlak

- olakšava disanje

- regulira kolesterol

- olakšava upale

- pomaže kod nesanice, relaksacije i meditacije

- ubrzava oporavak od ozljede i operacije

- pojačava imunitet

- balansira Ph vrijednost

- čisti krv i limfe

- neutralizira viruse, bakterije, gljivice

- poboljšava rad jetre, bubrega i pluća

- poboljšava tjelesnu detoksikaciju

- poboljšava oštečenu staničnu izmjenu

- pomaže pri depresiji i pamćenju

- poboljšava koncentraciju 

- poboljšava zacjeljivanje rana i kurjih očiju

- pomaže kod nateknutih vena, herpesa i hemeroida

Primjetili smo da kod malog procenta posjetilaca ne dolazi do 
poboljšanja zdravstvenih, mentalnih i energetskih parametara. Na 
primjer: odbojnost prema projektu  (namrgođeni uđu u tunele, ne slušaju 
vodiče, potcjenjivački se odnose prema svemu viđenom) i rezultat je 
da još negativniji izađu iz tunela. Energija piramida pojačava ono što 
nosimo sa sobom. Nošenje nezdrave odjeće (polyester i sl.) se također 
negativno odražava na rezultate. 

Dakle, do nas je.

Graditelji kompleksa bosanskih piramida i podzemnog tunelskog 
kompleksa su bili mudri. Napravili su energetsku mašinu koja ima svrhu 
komunikacijskog uređaja, regeneracije i zaštite zdravlja, unaprijeđuje 
molekularnu strukturu vode i hrane, poboljšava bioenergetski omotač 
(‘auru’), balansira i širi energetske čakre, podiže imunitet, unaprijeđuje 
atmosferu Planete i održava njenu elektromagnetnu stabilnost... 

U tunelima Ravne smo pronašli pet dugačkih (17-200 m) otvorenih 
sekcija s vodom. Nije riječ o vodi koja je površinskog porijekla već se 
tu nalazi hiljadama godina. Voda je kristalno čista, bistra i zdravstveno 
ispravna. Nema mikrorganizama. Zasluga je to negativnih iona koji 
služe kao barijera virusima, bakterijama i gljivicama.

Sada znamo zašto virust ne vole tunele Ravne.

89. TUNELI RAVNE 50 PUTA ZDRAVIJI OD BORAVKA 
NA BJELAŠNICI

Članica stručnog tima Fondacije ‘Arheološki park: Bosanska piramida 
Sunca’ Evelina Čehajić izvršila je čitav niz mjerenja energetskih 
fenomena tokom ljetnog vikenda 27.-29. juna 2020. Na planinama Igman 
i Bjelašnica, u gradovima Sarajevo i Visoko, te u četiri prahistorijska 
podzemna tunela u kompleksu Ravne u Visokom, BiH.

Rezultati su daleko u korist prahistorijskih energetskih mašina. 
Najvažniji faktor mjerenja koji direktno utiče na ljudsko zdravlje je 
koncentracija negativnih iona i njihov višak u odnosu na (nezdrave) 
pozitivne ione.

Vrijednosti su mjerene sa dva američka instrumenta ‘Air Ion Counter’ 
proizvođača Alpha Lab Inc. koji se mogu kupiti u maloprodaji za $ 530. 
Sve vrijednosti iznad 1.000 negativnih iona po kubnom centimetru su 
dobre i počinju imati blagotvorni utjecaj na zdravlje čovjeka.

Kompletni rezultati mjerenja prikazani su u priloženim tabelama. 
Srednje vrijednosti po lokacijama su slijedeće:

- Sarajevo, opština Novi Grad, 400 ni/ccm, 600 pi/ccm (višak 
pozitivnih iona)

- Visoko, 550 ni/ccm, 700 pi/ccm (višak pozitivnih iona)

- Bjelašnica, 850 ni/ccm, 1200 pi/ccm (iznenađujuće nizak nivo 
negativnih iona pri vrhu Bjelašnice, na zadnjoj stanici žičare, 
vidi fotografiju, veća koncentracija pozitivnih iona)

- Igman, 800 ni/ccm, 850 pi/ccm (niže vrijednosti u odnosu na 
očekivane u šumi na Igmanu, višak lošijih pozitivnih iona)

- ‘Ljekoviti tuneli Ravne 5’, 4.000 ni/ccm, 3.000 pi/ccm (najviše 
vrijednosti 5.500 n/ccm)

- ‘Ravne 3’ tuneli, 22.000 ni/ccm, 15.000 pi/ccm (najviše 
vrijednosti 23.000 ni/ccm)

- ‘Ravne 4’ tuneli, 5.000 ni/cc, 3.000 pi/ccm (najviše vrijednosti 
10.000 ni/ccm)

- Ravne tuneli, 40.000 ni/ccm, 35.000 pi/ccm (najviše vrijednosti 
55.000 ni/ccm u Meenal Mehta tunelima i 52.000 ni/cm kod 
keramičkog bloka K-5)

 

Iskustvo u mjerenjima pokazuje da su koncentracije negativnih iona 
tokom zimskog perioda nešto niže, a ljeti su više. U slučaju kompleksa 
Ravne razlika je oko 30%.

U gradovima su također vrijednosti negativnih iona više ljeti (400-550 
ni/ccm) nego zimi (150-250 ni/ccm). Međutim, loše je to što pozitivnih 
iona ima više u zraku čime se onemogućava uloga negativnih iona.

Najveće razočarenje su zabilježene vrijednosti na olimpijskim 
planinama Bjelašnici i Igmanu koje su oduvijek bile sinonim zdravog i 
osvježavajućeg planinskog zraka. Tokom zime, vrijednosti negetivnih 
iona su po 5-6 puta više nego u gradovima, što je svakom očigledno. 
Ali, ljeti se te vrijednosti ne povećavju tako da ostaju ispod 1.000 ni/
ccm i slobodno se može reči da boravak na ove dvije planine nema 
ljekovitog dejstva kakav je nekada postojao.

Istraživanja i mjerenja dr. Semira Osmanagića širom svijeta pokazala 
su koncnetracije negativnih iona na brojnim planinskim i megalitnih 
lokacijama u opsegu 1.500-2.500 ni/ccm. Najviša je bila na Cerkniškom 
jezeru u Sloveniji gdje je dostigla 5.000 ni/ccm što je već ljekoviti nivo.

I ovaj put fantastični rezultati su zabilježeni u svim tunelima Ravne, 
Ljekoviti tuneli, koji nisu otvoreni za javnost, dostižu 5.500 ni/ccm. 
Tuneli ‘Ravne 3’ gdje su pronađeni brojni artifakti tokom iskopavanja 
2018.-2019. imaju vrijednosti negativnih iona do 23.000 ni/ccm. 
Novootkriveni tuneli ‘Ravne 4’ dostižu 10.000 ni/ccm. Gosti parka 
‘Ravne 2’ imaju ponuđenu arheološku turu koja uključuje tunele ‘Ravne 
3’ i ‘Ravne 4’, ‘Orgonsku komoru’ i ‘Zelenu, kristalnu piramidu’ pa na 
taj način imaju i ljekovitu terapiju, pored naučne i arheološke.

Posebna priča su najduži i najspektakularniji tuneli Ravne. U 
pojedinim oblastima, koji su od ove godine otvoreni kao ‘Meditacijska 
ruta’, prije svega Meenal Mehta tuneli i ‘K-5 komora’, vrijednosti 
dostižu nevjerovatnih 55.000 ni/ccm. Stoga ne čude brojna ljekovita 
svjedočanstva koja pristižu tokom 2020. godine.

Zaključak: boravak duboko u tunelima Ravne je 50 puta zdraviji nego 
odlazak na Bjelašnicu.

90.  PROF. DR SAJMA KRKIĆ-DAUTOVIĆ: ‘NA SEBI 
SAM OSJETILA ENERGIJU PIRAMIDE’

U posjeti kompleksu Ravne boravila je 8. augusta 2020. istaknuta 
liječnica, specijalista infektivne medicine prof. dr. Sajma Krkić-
Dautović iz Sarajeva. Ona se odlučila da sprovede pilot projekat sa 
svojim pacijentima koji imaju bolest borelijozu.

U izjavi o svom iskustvu istakla je slijedeće:

‘Pratim ovaj projekt od 2006. i vjerujem u vaš rad od početka. Prvi 
put sam došla u posjetu piramidama prošle, 2019. godine.  Prije toga 
sam bila bolesna, astmatični bronhitis, upala grla, upale pluća, teške 
alergije. Nakon prve posjete tunelima u u julu 2019. osjetila sam 
energiju piramide. Dodatne tri posjete tunelima Ravne u jesen 2019. 
omogućile su da slijedeće zime po prvi put nisam imala nikakvih tegoba. 
Nemam kašlja, alergija, upale pluća, ne koristim pumpice. Ovo je veliki 
projekat, želim vam da nastavite uprkos svim teškoćama koje ste imali.’

91.  ARTEFAKTI TUNELA RAVNE 3

Piše: mr. sc. Arh. Amna Agić terenski arheolog Fondacije

Tuneli Ravne 3

        

Volonteri

Fondacija Arheološki park: Bosanska piramida Sunca otkrila je tunele 
Ravne 3 u augustu 2018. godine u sklopu volonterske sezone. Prilikom 
otkrića i ulaska u tunele Ravne 3, volonteri su otkrili nekoliko različitih 
artefakata. Neki od njih su metalni predmeti, njih 12, zatim jedan 
kosijer dužine 28 cm, jedna željezna kopča, potom 34 ulomak keramike. 
Tokom arheoloških istraživanja u tunelima Ravne 3, 2019. godine, 
svoj doprinos dali su i volonteri iz cijelog svijeta. U nekoliko različitih 
grupa, smjenjivali su se kroz nekoliko mjeseci. Preliminarna arheološka 
istraživanja tunela Ravne 3 dovela su nas do izuzetnih otkrića, gdje 
smo otkrili postojanje nekoliko različitih kulturnih slojeva što je za nas 
od fundamentalnog značaja, ali i za razvoj arheologije visočkog kraja. 
U nekoliko različitih sondi, u kulturnim slojevima, pronašli smo niz 
različitih artefakata. Kulturni slojevi naših sondi ispunjeni su tragovima 
antropogenog djelovanja unutar tunela Ravne 3.

U tunelima Ravne 3, prema terenskoj arheologinji Amni Agić, 
keramički ulomci dominiraju. 3132 ulomka keramike, pripada 
različitim vremenskim periodima, počevši od perioda neolita- mlađeg 
kamenog doba, rimskog doba pa sve do srednjeg vijeka. Na na osnovu 
pronađenog broja ulomaka zaključili smo da smo pronašli barem 6 
različitih tipova posuda.

Ulomci keramike iz perioda srednjeg vijeka

Srednjovjekovna keramička posuda

Terra sigillata

Pronađeno je 28 ulomaka Terra sigillata keramike. Riječ je o 
luksuznoj keramici koja se koristila širom Rimskog carstva od 1. prije 
nove ere do 3. stoljeća nove ere. Narandžaste ili svijetlo crvene boje, 
polirana keramika. Izraz doslovno znači posuđe napravljeno od gline 
impresionirano dizajnom. Bez ukrasa na predmetu.

Površinski nalaz pronađen 2018. godine. Kosijer je jedan od značajnijih 
predmeta pronađenih u Ravne 3 tunelima. Primjerak kosijera datiran je u 
period rimskog doba, a u nauci je poznato da su Rimljani na prostorima 
Bosne i Hercegovine bili prisutni do početka 5. stoljeća nove ere. Slične 
analogije sa ovim predmetom pronađene su i na nekoliko različitih 
lokacija unutar Bosne i Hercegovine, poput Mogorjela kod Čapljine, 
Panik kod Bileće, Proboj kod Ljubuškog. Određena je i tipološka 
klasifikicija, koja prepoznaje tri tipa kosijera- A, B, C. Primjerak iz 
tunela Ravne 3 pripada tipu A, koji ima cjevasto oblikovanu dršku. 
Slične analogije tipu A, pronađene su i u Sremskoj Mitrovici, i na 
Kosovu.

Tegula je pronađena u pet dijelova. Tegule, zajedno uz imbrex (lat. 
imbricies/ tegulae), tvore krov određene građevine. Korištene su u 
antičkoj Grčkoj, i u rimskoj arhitekturi ako nepromočivi pokrivač 
građevine. Izrađivane su od pečene gline, ali nekad i od mermera ili 
bronze. Tegule su obično bile ravne površine, a imbrexi polukružne 
kanalice, koji se uklapaju između dvije tegule, kako voda ne bi prolazila. 
Ornament na teguli je vjerovatno neka vrsta pleternog ornamenta, 
kao i varijanti nasumičnih poteza koje su majstori povlačenjem prsta 
ostavljali na glini. Tegule na sebi obično nose pečate radionica ili vojnih 
jedinica koje su ih proizvodile.

Dio nakita- privjesak

Materijal od kojeg je ovaj predmet izrađen jeste bronza. Manjih 
dimenzija, dužine i visine 1,5 cm, sa tri rupice sa strane. Na površini 
predmeta floralni motiv, ili pak motiv životinjske glave, u zavisnosti od 
oka posmatrača. Moguće da predmet na sebi sadrži keltski utjecaj na 
predmetu kojeg datiramo u rimski period.



320

Dr. Semir Osmanagić: Moja priča

92.  FANTASTIČNA OTKRIĆA U VISOKOM 2021.

Stručni tim Fondacije ‘Arheološki park: Bosanska piramida Sunca’ 
objavio rezultate Uranijum-Torijeve analize starosti stalagmita 
pronađenog iznad suhozida: Starost – 19.000 godina! Znači da je suhozid 
građen znatno ranije kao dokaz najstarijeg graditeljstva u Europi!!!

Nevjerovatna sakralna geometrija bosanskih piramida: U rasporedu 
objekata (piramida i tunela) u Bosanskoj dolini piramida otkrivene dvije 
spirale zlatnog presjeka, jedan jednakostranični i jedan jednakokraki 
trougao čime su nadmašeni rasporedi Giza piramida 

Genijalne astronomske karakteristike bosanskih piramida: Sjena 
Bosanske piramide Sunca formira ‘piramidu’ koja u potpunosti prekriva 
zapadnu stranu Bosanske piramide Mjeseca sredinom ljeta, na početku 
ljeta formira ‘piramidu’ iste visine s južne strane, a na početku jeseni 
formira ‘piramidu’ iste visine sa sjeverne strane.

93.  SJAJNI REZULTATI ENERGETSKIH VRIJEDNOSTI 
U TUNELIMA RAVNE 2022. GODINE

Redovna mjerenja energetskih parametara u tunelima Ravne pokazuju 
postojanje izvanrednog ljekovitog okruženja.

Stručni tim Fondacije ‘Arheološki park: Bosanska piramida Sunca’ je 
vršio mjerenja 7. marta 2022. godine. Vrijeme je bilo hladno s vanjskom 
temperaturom od -1 stepen Celzijusa i visokom vlažnošću od 92%. 
Provejavao je snijeg.

Temperatura u tunelima Ravne je stabilna i to u opsegu 12-14 stepeni. 
Vlaga je na svom uobičajenom nivou od 83%. Te dvije vrijednosti su 
vrlo važne za građevinsku stabilnost tunela.

Nivo kisika je na dobrih 19,5 - 20,9 %. Čak i na dubinama od 350 
metara sasvim se dobro diše.

Nivo štetne radioaktivnosti u vanjskoj sredini je 0,12 mikrosiverta, a 
u tunelima čak dvostruko manje. To je sve daleko od opasnih nivoa po 
ljudsko zdravlje koje su hiljade puta veće.

U tunelima nema lošeg elektormagnetizma (EM smog), niti štetnih 
signala za mobitel i internet.

Nivo orgonske ili životne energije je za 50% ili čak 100% veći nego što 
je to vani.

Koncentracija negativnih iona u blizini Fondacijine suvenirnice bila je 
350 ni/ccm. Već kod jajolikog keramičkog bloka dostignut je ljekoviti 
nivo od 12.000 ni/ccm, kod bloka K-2 sjajnih 33.000 ni/ccm, u novom 
kružnom toku između K-2 i K-5 36.000. Ponovo su najviše vrijednosti 
bile na Meditacijskoj ljekovitoj ruti broj 3 gdje su prestizale 65.000 ni/
ccm.

I, ZA KRAJ: ENERGETSKE BENEFICIJE NE PRESTAJU 
DA RASTU

Redovna mjerenja energetskih vrijednosti u tunelima Ravne pokazuju 
sjajne trendove u periodu 2010.-2023. Pored dobrih vrijednosti kisika 
između 19,3 – 20,9 %, vlažnosti na stabilnih 82%, niske radioaktivnosti 
koja je tri puta niža nego vani (7 mikrosiverta po satu), nivoa energetske 
vitalnosti (25-30%, te 40% na megakeramičkom bloku K 2), vrijednosti 
negativnih iona dostižu rekordne nivoe. 

Naime, u februaru i martu 2023. koncentracije negativnih iona u dubljim 
dijelovima tunela Ravne su iznad 250.000 ni/ccm. To je 250 puta više 
nego na planinama. U fiziologiji je poznato koliko korisnih funkcija u 
organizmu čine negativni ioni. A u Visokom, na lokacijama na kojima 
radi Fondacija ‘Arheološki park: Bosanska piramida Sunca’, to je dio 
prakse i ljekovitih svjedočanstava.

Dokazujemo da, sa novoočišćenim tunelima, energija piramida 
nagrađuje one koji su u njenoj blizini, otvoreni i dobronamjerni.

LIDAR TEHNOLOGIJA ODREDILA VISINU BOSANSKE 
PIRAMIDE SUNCA

Od 2015. godine LIDAR (Light Detection and Ranging) tehnologija se 
šire koristi u detekciji drevnih arheoloških lokacija. Neke od najgušćih 
džungli i šumovitih predjela počele su da odaju svoje tajne. Gvatemala, 
Kambodža, Bolivija, Belize, Meksiko ali i Bosna i Hercegovina su 
među zemljama koje nam otkrivaju iznenađenja iz prošlosti.

Tokom 2016. ova tehnologija je korištena u Kambodži. Utvrđeno je 
da su dimenzije već ogromnog grada Angkor Wat zapravo znatno veće 
nego što se pretpostavljalo. Mr Shaun McMackay iz Kambodžanske 
arheološke LIDAR inicijative je rekao: ‘Prije LIDARA bile su potrebne 
godine da se obave precizna skeniranja na zemlji.’

Primjena LIDARA u Kambodži pokazuje prisustvo                                 
građevina ispod zelenog pokrivača

U 2018. LIDAR je apliciran u sjevernoj Guatemali u području između 
gradova Maja Tikala i El Miradora, u oblasti za koju se smatralo da 
nema značajnijih naselja Maja. Umjesto toga, otkrili su 40.000 novih 
struktura. Na LIDAR snimcima su se pojavile piramide, hramove, terase, 
mostovi, putevi… Thmoas Garrison, arheolog sa Ithaca College-a je 
izjavio: Skeniranje LIDAROM je postalo jasno da je ogromna oblast 
je bila naseljena čija je veličina i gustoća naseljenosti bila itekako 
potcjenjena’.

Megapolis u Guatemali otkriven LIDAR tehnologijom

Novootkrivene strukture zahavaljujući LIDARU u Belizeu

LIDAR u gradu Maja Kopan, Honduras otkrio je nove                       
strukture prekrivene zemljom

LIDAR je uspio prikazati obrise djelomično zakopanih građevina u Meksiku

U 2022. Bolivija je došla u centar pažnje u svjetskim arheološkim 
krugovima. LIDAR  je otkrio nove hramove u gustoj džungli. Heiko 
Prumers iz Njemačkog arheološkog instituta je poručio: Mnogo ljudi 
nije željelo da vidi da postoje arheološke lokacije ovdje u Boliviji koje 
zaslužuju istraživanja’.

Većina građevina u gustoj šumi u Boliviji nije bila                                                                                                      
vidljiva do upotrebe LIDARA

I, naravno, LIDAR tehnologija je primjenjena i u projektu istraživanja 
Bosanske doline piramida. Precizna mjerenja, s maksimalnim 
odstupanjima od 10 centimetara, potvrdila su naša čitanja na 
topografskim mapama. Tri piramide, bosanske piramide Sunca, Mjeseca 
i Zmaja, zbilja formiraju jednakostranični trougao.

Vrhovi piramida i obrađenih uzvišenja u Bosanskoj                                 
dolini piramida na LIDAR snimku

Nevjerovatno pravilni odnosi među piramidama: jednakostranični       
trougao potvrđen LIDAROM

Naš terenski geology Richard Hoyle iz Velike Britanije pronašao je da 
ovakve pravilne udaljenosti među drevnim strukturama postoje i na 
drugim mjestima Planete. Na primjer, na piramidalnim lokacijama u 
Egiptu i Boliviji.

Jednakostranični trouglovi koje formiraju strukture u Egiptu, BiH i Boliviji

I ne samo to. Zahvaljujući LIDARU, Richard je dokazao da vrhovi 
dvije piramide, Bosanske piramide Sunca i Bosanske piramide Ljubavi, 
zajedno s dva vrha piramidalnih uzvišenja Čemerac i Četnica, obrazuju 
spiralu zlatnog presjeka.

Kombinacijom LIDAR snimaka Bosanske piramide Sunca, topografskih 
podataka geodetskog zavoda Bosne i Hercegovine i satelitskih snimaka, 
formiran je novi prikaz piramide. Ovaj put, sloj zelenila izostaje kao 
i objekti podignuti u podnožju piramide. Došli smo do izvanrednih 
podataka kojima možemo odrediti preciznu visinu. 

Novi snimci jasno pokazuju da Bosanska piramida Sunca ne završava na 
visini od 220 metara, gdje je prisutan zemljani nanos. Naime, piramida 
se pruža do dna doline i u nivou je rijeke Fojnice.

Na taj način odredili smo pravu visinu Bosanske piramide Sunca: 368 
metara. To je čini ubjedljivo najvišom i najvećom piramidom na svijetu.

Bosanska piramida Sunca (desno) ima visinu od 368 metara

Na taj način, nova tehnologija je zaokružila naša terenska istraživanja 
dokazujući da se u srcu Bosne i Balkana nalazi najveća piramidalna 
građevina iakda građena na Planeti.

ZAKLJUČAK
Oholost i zatvorenost većine stručnjaka koji drže poziciije na 
univerzitetima i naučnim institutima mora biti zamjenjena spremnošću 
na primanje novih znanja. Naša daleka prošlost je drugačija od one koju 
nas uče i kakvu nam je dogmatski nameću.

Historija naprednih ljudskih društava mnogo je duža od onoga što je 
zvanično prihvaćeno. Mnoge kulture su se u prošlosti razvijale, dostizale 
vrhunce, a onda nestajale, najčešće u kataklizmičkim događajima. U 
središtu mnogih društava iz daleke prošlosti, kao ključna građevinska 
struktura, bile su piramide. One su građene u Sjevernoj i Južnoj Americi, 
Africi, Aziji, Australiji i Evropi. U hiljade ovih građevina inkorporirano 
je mnoštvo astronomskog, matematičkog i geometrijskog znanja. 
Piramide su skladištile informatička znanja o jednom društvu. Piramide 
su i spiriutalni centri. Ujedno, možda i najvažnije i najtajanstvenije, 
piramide su generator nekoliko vrsta energije s iznimno važnim 
utjecajem na okolinu.

U XXI stoljeću nauka o piramidama će postati važan instrument 
koji će nam otvoriti vrata jednom novom svijetu u kome se prepliću 
fizički, energetski i spiritualni aspekti. Samo na taj naćin moći ćemo, u 
potpunosti, objasniti svrhu i funkciju ovih struktura.

Otkriće kompleksa bosanskih piramida u Visokom je od iznimnog 
značaja za stvaranje nove naučne paradigme. Moramo se, zauvijek, 
pozdraviti sa starim svijetom, preživjelim shvatanjima, metodama i 
zatvorenošću. Multidisciplinarna naučna istraživanja s kombinacijom 
klasičnih i savremenih satelitskih metoda, georadarskih i termalnih 
tehnika, sofisticiranih datiranja te alternativnih metoda, pomoći će nam 
da dođemo do znanja naprednih kultura iz prošlosti. 

Tamo ćemo pronaći mnoge odgovore na pitanja koja tište našu 
civilizaciju i riješiti se stranputice kojom se krećemo. Za razliku od 
drevnih civilizacija, izgubili smo balans između duhovnog i materijalnog 
i otuđili se od prirode. 

Na tom putu, okružimo se pozitivnom atmosferom. Nimalo slučajno, 
nazvao sam jednu od piramida u BiH Piramidom Ljubavi. Znamo da 
su riječi moćne, a najjača od svih je riječ ljubav. Kada jedna ogromna 
piramida nosi to ime, onda, čitavu visočku dolinu, bojimo ljubavlju.

Uživajmo u otkrivanju novog ili davno zaboravljenog. U tome i jeste 
ljepota istraživanja.

